
Cilg kadaaog

Laabaal nba nyuan kadaaog ne

Cilg kadaaog ne n tie Yendu donnkpelug Kadaaog n ning
kadacincinn. L kadaasg n fjong'ti Yendu n tag ganduna yen
bona kul nand nba. Lann n ngong'ti Yendu n tag nil nand
nba, g gonny'ti lan cil nand nba g Yendu buolu tan be. G bie
pony'ti lan tien nand g biid yen cicagm kua ganduna n
ning). Lan tug lanmgbennyenn saa yen lanmgbenna piig
yen yenn, 1 gony'ti Yendu n tag ganduna yen bonkobd yen
Adam yen €f nand. Yendu n bo tag yal nba kul bo pan.
Ama g Sitaan tan bond Adam yen £f, k b g coln Yendu
maam. L puol po, niib bo sun tuonbiid g Yendu pal biil
boncienn k u te g taag baa g nyuncienm yil ganduna g bien
niib yen bona kul. Nowe yen u gaag yab kua i g Yendu bo
fiel'b, g dugn Nowe po. B bo guan g mal mal, g niib tan
guan g yab doug n. Ama 1 niib n ning, boncienn bo g pug
Yendu. Lanmgbenna piig yen nanle po saa yen kadaaog
juog maad Israyel yab yaajanm laabaal i. Israyel yab
yaajanm n nini), Abraham n bo cind g dug Yendu po.
Yendu bo suol donnu yen Abraham, g puon'o k u bu yad
yednpanm wano yen u yaabuona po, k u yaabuona buol i g
panduna niib kul bu la yedganm. Kadaasg ne niny, 1 gii

pend Abraham laabaal, u bija Isaak yal n tua, k u



yaabuonn Sakob yal md gua. Sakob i k b bie yi'ug Israyel. U
yaa bijabi piig yen banle n bo sen Israyel cuga piig yen
panle. Kadaasg ne juod g maad g Sakob yen u npaag yab bo
tan gad g be Esipt doug n i. G dugn Sakob bija Sosef bo tie
yudaan i | doug n, k Esipt bad yen u niib colm'o. L youg
kom bo baa 1 doug n munn g nyaan siel bo g pod Sosef yen
u faag yab. Sakob bo tan kpe, g Sosef mo tan ciend
boncienn g maad u naag yab k u kuum puol po, Yendu bu
tod'b k ban nya Esipt doug n g guan doug nba ning k u bo

puon b yaajanm Abraham yen Isaak yen Sakob nyan.



Yendu tag nanduna

! Cilg youg Yendu tag polu yen ting i, 2k 1 kul gbie

yen nyum kua g bon cild, g g mog lan naan yen yal, g
Yendu Fuom be nyum po. *G Yendu maad g yinyiem fi tien
g yinyiem tien, *k u diid g sua k I gan, k u paad yinyiem
yen bunbonn, ° g yiin yinyiem g «yendu n», g yiin bunbonn
md g «nyiedg.» K1 bonn g tan fann, dacincinn daal n nyan.

¢ Cincinn daal n pend, g Yendu maad g nyum 11 bogd taal
munle g naa yiel siign. 7K 1 tien nnyan. K u bogd g
nyunyenm duo g nyunliem md duan, g yiel tien sinsiign 8k
u yiin 1 yiel g «polu.» K 1 bonn g tan fann, daa ganle daal n
nyan.

°Daa nanle daal n pend, g Yendu maad g nyum nba duan
nyan 1 taan yenn buol, g tin) i nyuand. K 1 tien nnyan.
19K u diid g sua k 1 nan. K u ji yiin nyum n g be naan nyan
g «ting», g yiin nyum n taan naan nyan md g «magl.» "' K u
bie maad g bonpakal kul 1i pa : bona nba puund g nany
bim yen tiidi nba luon luana. K I tien nnyan. '* G bonpakal
kul pie. K u diid g sua k 1 nan. **K 1 bonn g tan fann, daa
pantaa daal n nyan.

4 Daa nantaa daal n pend, Yendu maad g bona 1 tien
polu po gii gong yendu n yen nyiedg, g bie gii nony jaanm

youg yen dana yen bina, '*k 1 yaa bona 1i gii be polu po gii



Cilg 1
fand ting. K I tien nnyan. '*K u tag bona panle g tug
boncieong) k 1 fand yendu n, lann n tie yendu, g tug bonbig
md k I pend nyieog, lann n tie ymaalg, g tag nmaabid mo,
7¢ jon 1 kul polu po ¥k 1 fand ting yendu n yen nyieog g
paad yinyiem yen bunbonn. K u diid g sua k 1 gan. K 1
bonn g tan fann, daa nanna daal n nyan.

20 Daa nanna daal n pend, g Yendu maad g bonfuoda 1 gii
be nyum n gii yab, g bonyugda i mo 1 tien gii yuug polu
po. ' K u tag nyum n bonfuoda kul g bie tag bonyugdbuolu
kul, g diid g sua k 1 gan. 2K u yad u yedganm b po k ban
pol g gbie mogl yen polu. K 1 bonn g tan fann, daa nanmu
daal n nyan.

2 Daa ganmu daal n pend, g Yendu maad g bonkobbuolu
kul & pol gii be ting) n : gaag n yen muasg n bonkobd yen
bona nba baln kul. K 1 tien nnyan. * K u tag 1 bonkobbuolu
kul, g diid g sua k 1 gan. ?°K u ji maad : «T tag man
nifosaal wan gii naan yen'ti, g mogl n bonfuoda yen polu
po bonyugda yen ting n bonkobd yen bona nba baln kul i
gii be u nuu n.» ¥ K u tag nifosaal, jua yen puo, k b naan
yen'o. 2 G yad u yednanm b po g maad'b k ban mal g gbie
tiny, g ting yen bona kul nba be 1 po 11 gii be b nui n : mogl
n bonfuoda, polu po bonyugda yen tin n bonkobd kul. * G
Yendu bie maad'b : «Diid man bona nba pa g nanr) bim yen

tiidi nba luon luana tiny n ning ne, n tie'i 1 kul k lann n baa



Cilg 2
tie i jied. 3 Mosonu mo n baa tie bonkobd yen bonyugda
yen yal n baln yen bonn nba I mdg miel ting) n niny ne kul
yaa jied.» K I tien nnyan. *' K u diid g sua wan tag yal kul
nyan nan paaa. K 1 bonn g tan fann, daa nanluob daal n

nyan.

! Daa nanluob n ning, Yendu yaan tien nand g tag
polu yen tinr) yen bona kul nba be | ning n nyan.
2 Daa nanlile daal n pund, 1 sua k u gbenn u tuonn kul g
buad o, *k u ji lugd daa nanlile daal k lan tie u daal, g
dugn u bo gbenn u bontitagd kul tuonn g buad o. * Yendu n

tag polu yen tin) nand n nyan.

Yendu n tag cincinn niib nand n ne

Yonmdaan Yendu n tag polu yen ting youg nba, °1 sua g
siel yaa muaog daa g pie ting) n, g bual tuntul. L youg, u
daa bo g te g taag baa, g sua md bie daa bo g be g bu ko
kpaab. ® Ama nyum n bo pud ting n g yad naan kul. ’ G
Yonmdaan Yendu juab tand g tag jua, g nyaan pieb u fuom
1 jua manbona n ninn, k u ji te nifuog. 8K u tien goglug
Edenn doug n ning k 1 be *Kanaan puol, k u tug jua nba k
u tag'o nyan g tien'o 1 ning, ° g te g tibuolu kul pie g nan g
bie luon luanmana. Tiidi nle nne mo bo sie 1 goglug

sinsiign, g tiyenr tien miel g tilieg md tien banm k 1 gony

bonpann yen bonbiil.

19Bonn nne mo bo be Edenn doug n, g nya goglug nann
ninn k 1 song. L bong ji bo nyie goglug n ninn g paad
bonmoi yinna i. 1'% G cincinn bonmob bo yi Pison g gog
Afiila doug n. L doug n bo mag wula nba nan fai fai yen
tilaali yen tana nba gan g bie nyili. * G munle po yua yi
Giyon g md gog Kuus doug n, '* g muntaa po yua yi Tiigr g
nya Asuur doug puol, k Efrat tie munna po yua.

15 Yonmdaan Yendu bo tug 1 jua g tien'o Edenn goglug n,
k wan gii ko g bie gii guu. '® G cab'o mob k u bu fid gii mua
tiluana nba be goglug n ning nyan kul, '” g yen tan kuan'o
tiig nba k 1 luana tien banm k 1 nongy bongann yen bonbiil
nyan, k u gii mua 1 tiig luana yaa daal, k u bu kpe i.

8 Yonmdaan Yendu maad k 1 g pan g jua 1i gii be u kua, k
u bu tag sua wan gii naan yen'o, g pugn u po, gii tod'o.

19K lan bo sua k u tug tand g tag bonkobd yen
bonyugdbuolu kul nyan i, k u ji te k b baad jua gann buol
k wan diid g lie 1 jua bu pul'b sanlana i. Bonfuodl kul ji baa
yi sann nba k I jua bu pul'o nyan i. ? K u pul bonkobg yen
bonyugdl kul sann.

B kul siign nin1), u yen bo g la yua nba naan yen'o g bu
fid g te u todkua. ! G Yonmdaan Yendu te g guam suol jua,
k u guan g kpe canyiin, k u nyan u kapilu, g te k 1 buol
guan g mal g taan, >k u tug | kapilu g tag puo, g baal

10

yen'o jua buol.

2 Jua n la puo yaa youg, k u maad : «Aba ! n ji daa la yua
naan yen'n n ne, k u kpaba nyie n kpabl n, k u gbannand
md nyie n gbannand n. N ji bu pul u sann g «puo», g dugn
Yendu nyan jua kapilu i g tag'o.»

2L nyie 1 buol i, g jua ji tu bu naa u naa yen u baa, k
wano yen u fjaapuo 1 taan lieb gii tie gbannanyend.

%1 youg jua yen u aapuo bo paa niiyana i, g g jie siel

yaa fai.

Cincinn niib n cind g tien biid nba

!Yonmdaan Yendu n tag muasg n bonkobd nba
kul nyan ning, waasg n bo mag ninfanm g cie b kul.
Diyenn, k u tan baal g bual puo : «Mbni yaa, g Yendu
kuan'i k yin daa mua goglug ne niny tiluana nba ne kul i ?»

2G puo jiin'o : «T bu fid g mua goglug ne ning tiluana.
3Tiig nba sie siign ne yaa luana i, g Yendu kuan'ti k tin daa
sii g bual tin mua. K t gii mua, t bu kpe i.»

*G waaog ji maad'o : «I kan kpe. > Yendu ban k i gii mua 1
tiig luana yaa daal, i ninbina bu luod, yin ji fand nyan
wano Yendu nyan, gii ban bonnann yen bonbiil.»

G puo kon la k 1 tiig luana nan g bie baa man muanu, g
bu fid g te'b banm, k u pual luanyenn g mua, g tenn g tie u

sal mo k u mua. ” L taakpaag n, k b ninbina luod, k b bann

k b paa niiyana, g ji gud faad g tien siyuod g yuo.

8L daal daajuoug u, g Yonmdaan Yendu ji bo waa goglug
n ning, k b gbad u danml, g san g wuon tiidi n ning. °G
Yonmdaan Yendu yiin : «Jua, a be le i ?»

10K u jiin'o : «N gbad a danml i goglug n ninn, g bann k n
paa niiyann, g jiwaani suol'n k n san g wuon.»

1'G Yonmdaan Yendu bual'o : «Jmaa n maad'a k a paa
niiyann i ? Bii a mua tiluana nba k n daan kuan'a nyan i ?»

12G jua jiin'o : «IJan daan tag puo nba g tie'n k wan gii be
yen'n nyan, wano n pual 1 tiluann g tien k n mua.»

13G Yonmdaan Yendu bual puo : «A sun be n nyan i ?»

K u jiin'o : «Waadg n bond'n k n mua.»

4G Yonmdaan Yendu maad waaog : «IJan sun yal nba ne,
bonkobd kul siign, n bu ngon'a fala, a baa baln i, g bie gii
mua tand, saa yen a kuum youg. * N bu kuan yibalm fin
yen puo siign, i bid siign, gii saa yen i yaabuona yaa
yaabuona kul siign. Puo yaabuona siign yend bu mad a
yul, a md bu jun u taakpinkpaal.»

16K u guan g maad puo : «N bu non'a fala nan tu bu suol
puol. A bie tu bu cagn yo g fid g mal. Yen laa kul, a 1 baa
nien a sal i, k u bie tie a yudaan.»

1718 K u bie maad jua md : «[Jan tuo a puo maam g mua
tiluana nba k n daan kuan'a ne, n bu te g ting ji kan gii

kpai, g kunkoni yen yobni bie tu bu pa ting n ning. K a bie

12

baa cagn yo g di saa yen a kuum daal. A jied baa tie yal n
pa ting n g di kul. K a tu bu kaad g mii yo g fid g di, saa
yen daal nba k a tan bu lebd tand n, gan bo nyie naan, g
dugn n juab tand i g tag'a, k a bie tan bu guan g te tand.»

20 Jua gann bo yi Adam? g pul u naapuo k Ef°

21Yonmdaan Yendu tug bonkobd gband g tien tied g lan
Adam yen u gaapuo. ** G ji maad : «Nifosaal n ji bann
bonpann yen bonbiil g te nyan t lua ne, t guul'o man k wan
ji tan daa pual tiig nba tien miel ne yaa luann md g mua, g
ji gii mog miel youg kul.» 2K u nyan'o Edenn goglug n, k
wan ji gad gii ko ting) nba po k u bo tug 1 tand g tag'o nyan.
24Wan ji bo bel Adam yen u gaapuo i, k u sun u
seruben-nba‘ yen jugsieg k 1 jiln g muu nya 1 ning, g sen'm
Edenn goglug puol kunkua buol k ban gii guu tiig nba tien

miel nyan.

Kayen yen Abel

! Adam yen u gaapuo E€f bo taan lieb, k u suol

23.20 «Adam» : *Ebro-nba maam n, «<Adam» niimn tie g
«nifosaal». L lanbonn bie naan yen lanbonn nba k b yi tand
nyan i.

3.20 «Ef» : Ebro-nba maam n, «£f» niimn tie g «miel be», g
dugn wano n tie nifosaal kul naa.

€3.24 «Seruben-nba» : Yendu bo tag «seruben-nba» k b be yen'o
k u tu tan sun'm yenn youg tinn n ne k ban gii guu u bonmona.

13

puol g mal bijabg g pul'o Kayen?, g maad : «<Yonmdaan
tod'n k n la bijabg.» >G guan g mal bijablieg g pul'o Abel.
Abel ji bo tan mog pei yen nuabi g kpaa, g Kayen md ko
kpaab. ®Diyenn daal, g Kayen tug u bonkukuod g baal yenn
g pii Yonmdaan. *K Abel mo tug u bonkobnaani bicincina g
kpii, g nyan nanciba nba mog kpam g pii Yonmdaan. K u
pal mang Abel po, k u gaal u paab. °> G nyaan yie Kayen
paab g dugn u pal g mang u po. G Kayen pal bie paaa. °G
Yonmdaan maad'o : «Be n te k a pal bie nnyan i ? 7 L gii tie
k a tien yal pan, a pal bu mang. A gii tien yal g pan mo i, 1
biid baa taab a dimob n nyan muasg n bonkobg nyan i, g
sun k wan suol'a, g nyaan 1 ji be yen'a, nan mond g paad'o.»

8L youg g Kayen maad u waag Abel k ban yaad. Ban ji bo
nyie g pund kpaand n i, k u ceg u waag g kpii'ug.

°G Yendu bual Kayen : «A waag be le ?»

K ujiin'o : «<N g ban. Min n tie n waag guultua aa ?» '°G
Yonmdaan maad'o : «A sun be n nyan i ? N la a waag som k
| tie nyan kasieda nyan, g nya ting n, g yign g do n buol
ne, g mied'n k min kon u po. ! Mbolane, n ji bu bel'a ting
nba kpai ne po, g dugn a kpii a waag g wul usom l po k1
tan puub. '? A tu bu ko kpaab, ama a yen kan do yen siel. A
baa waa g lien i, a kan gii mog nan be naan cincibl, ting n

nini ne.»

4.1 «Kayen» : Ebro-nba maam n, «Kayen» niimn tie g «la.»

14

13 G Kayen maad Yonmdaan : «N cicagm ne ji yabd'n.

4 Fin n bel'n dinne ting nba kpai po, k n bu fagd yen'a g bie
ji gii waa g g mog min be naan cincibl, g sua gii la'n u bu
kpi'n i.» ® G Yonmdaan jiin'o : «L g tie nnyan kaa. L gii tie
g sua kpii'a, n bu kon a po, g te wan cagn a cicagm ne taal
munlile.» G ji tien banm Kayen po g yua gii la'og, wan daa
kpi'ug. '* G Kayen ji fagd yen Yonmdaan g gad g be Nod®

doug n Edenn puol.

Kayen yaabuona

7Kayen bo kuan puo, k b taan lieb k u gaapuo suol puol
g mal Enok. Lann i k u sen doug g tug u bija Enok sann g
pul 1 doug. '® Enok mal Iraad, k Iraad mal Mehuyayel, g
Mehuyayel mal Metusayel, g Metusayel mal Lamek.
9 Lamek bo kuan puob banle : puokpel yi Ada g puobig yi
Sila. 2° Ada n bo mal Yabal. Wano Yabal yaabuona n bo kua
jond n, g guon bonkobd. ! Yabal ninja bo yi Yubal i. U md
yaa yaabuona n tie yab bo pua bied yen yab bo pieb yeli
nyan. G Sila m> mal Tubal-Kayen. Wano n bo die kuda
yen nabnd g maal tied. U niipuo n tie Naama. ** G Lamek
tan maad u naapuob :

«Ada yen Sila, cen) man n nielu

Lamek paapuob, luod man i tuba g cenyy n maam

°4.16 «Nod» : Ebro-nba maam n, «Nod» niimn tie g «<wuwaad.»

15



Cilg 5
B gii pua'n, n bu kpi jua g tuu n pann
B gii janm'n, min kpi naasen g tuu n pann
24 B gii kpii niib banlile g tuu Kayen pann
B bu kpi niib piinlile yen banlile i g tuu n pann.»

2 Adam yen u naapuo bie bo taan lieb, k u naapuo mal
bijabg g pul'o Setf g maad : «<Kayen daan kpii Abel g Yendu
yen guan g pii'n bijabg u yiel n.» 2 Set mo mal bijabg g
pul'o Enoss.

L youg u g niib cil g dond Yonmdaan.

Adam yen u yaabuona

! Adam bid yen u yaabuona sana n ne :

Yendu n tag nil yaa daal, u tag'o k u naan yen wano
Yendu i. 2U bo tag jua yen puo g yad u yednpanm b po g bie
yin'm 1 daal g nifosaal.

3 Adam bo la bina kobg yen bina piintaa yo, g mal bijabg.
K 1 bijabg naan yen'o, k u pul'o Set. *Set n mal, k u baa
Adam bie tien bina kobiinniin. L bina n ninfj k u guan g
mal bijabi yen bipuobi. ®> U bina kul ji bo taan g tie
kobiinwai yen bina piintaa i, k u ji kpe.

G Set tan la bina kobg yen bina nanmu, g mal Enos.

7Enos n mal, k u baa Set bie tien bina kobiinniin yen bina

'4.25 «Set» : Ebro-nba maam n, «Set» niimn tie g «paab.»

¢4.26 «Enos» : Ebro-nba maam n, «Enos» niimn tie g «jua.»

16

panlile. L bina n ning k u guan g mal bijabi yen bipuobi.
8U bina kul ji bo taan g tie kobiinwai yen piig yen bina
panle i, k u ji kpe.

°K Enos bina piinwai po, k u mal Kenann. !°Kenann n
mal, k u baa Enos bie tien bina kobiinniin yen piig yen bina
panmu. L bina n ning k u guan g mal bijabi yen bipuobi.
11U bina kul ji bo taan g tie kobiinwai yen bina ganmu i, k
u ji kpe.

12G Kenann mo tan la bina piinlile g mal Malaliel.

13 Malaliel n mal, k u baa Kenann bie tien bina kobiinniin
yen bina piinna. L bina n ninr) k u guan g mal bijabi yen
bipuobi. * U bina kul ji bo taan g tie kobiinwai yen bina
piig i, k u ji kpe.

15 G Malaliel bina piinluob yen bina nanmu po, k u mal
Yered. *® Yered n mal, k u baa Malaliel bie tien bina
kobiinniin yen bina piintaa. L bina n ninn k u guan g mal
bijabi yen bipuobi. ' U bina kul ji bo taan g tie kobiinniin
yen piinwai yen bina ganmu i, k u ji kpe.

18G Yered mo tan la bina kobg yen piinluob yen bina
panle g mal Enok. ' Enok n mal, k u baa Yered bie tien
bina kobiinniin. L bina n ninr) k u guan g mal bijabi yen
bipuobi. ?° U bina kul ji bo taan g tie kobiinwai yen
piinluob yen bina nanle i, k u ji kpe.

21K Enok tan la bina piinluob yen bina nanmu, g mal

17



Cilg 6
Matusalem. 2> Matusalem n mal, k u baa Enok juan Yendu
yen u pal kul bina kobiintaa. L bina n ning) k u bie mal
bijabi yen bipuobi. #* U bina kul ji bo taan g tie kobiintaa
yen piinluob yen bina nanmu. ?* Enok bo guan Yendu yen u
pal kul k u tan nyan'o gpanduna n ning) g don'o u buol.

% G Matusalem mbd tan la bina kobg yen piinniin yen bina
panlile, g mal Lamek. ?° Lamek n mal, k u baa Matusalem
bie tien bina kobiinlile yen piinniin yen bina nanle. L bina
n ning k u guan g mal bijabi yen bipuobi. ? U bina kul ji
bo taan g tie kobiinwai yen piinluob yen bina panwai i, k u
ji kpe.

2 G Lamek tan la bina kobg yen piinniin yen bina panle g
mal bijabg *° g pul'o Nowe" g nyaan maad g yua ne n tan
bu juog'b b fala tuona n ning ting ne po, ting) nba g
Yonmdaan bo luul moatonn k 1 biil. 3 Nowe n mal, k u baa
Lamek bie tien bina kobiinmu yen piinwai yen bina ganmu.
L bina n ning k u guan g mal bijabi yen bipuobi. 3! U bina
kul ji bo taan g tie kobiinlile yen piinlile yen bina nanlile i,
k u ji kpe.

32 G Nowe tan la bina kobiinmu, g mal Sem yen Kam yen
Safet.

I'Niib ji bo mal g yabd tinn po g mal bipuobi, ?g

h5.29 B maam n ninn, «Nowe» sann tie nyan «juogi» nyan i.

polu po niib la k b gan b po, k b gann ban nanm g bua yab
g kuan'm. 3L yaa po i, g Yonmdaan maad k u fuom kan gii
tun g be nifosaal n ninyg k 1 maa nil tie gbannand kua i, k u
bina mo kan pend kobg yen bina piinle. *L youg, 1 sua g
nifagd-fagd nne be, banm n bie bo tan guan g be sienyoug.
Polu po niib bo tugd ting n ne sipaanm k b maal'b 1
nifagd-fagd. Banm n bo tie youg n jakonda nba k b sana bo

duo.

Yendu yed k u bu bien niib b biid po

>6 Yonmdaan pal bo biil yen wan la g nifosaal biedm pugi
k u bie mog maalbiid kua youg kul. K u ji gbiend yen wan
tag'o. ’ L yaa po k u maad k u bu bien niib kul yen
bonkobbuolu kul yen bonyugda kul yen tinfy n bonfuoda
yen 1 bonbalnkaa kul, g gbiend yen wan tag'b, ®ama k u pal

yen ji man Nowe yaa po.

Yendu fiel Nowe yen u naag yab

>19Nowe n bo tie yua n ne : Nowe bo mal jab bantaa k b
yi'b Sem yen Kam yen Safet. L youg wano kua n bo tie
nimon niib kul siign g bie nua Yendu yen u pal kul. G
Yendu diid ting po kul g sua g niib kul biil, g baa sua ji g
coln, g nil kul tie wan bua yal g g tuag sonpganu. *K u

maad Nowe g niib ji g coln, k u bu bien b kul g bie biil ting

mo.

1416 G ji maad Nowe k wan tug daad nba paa g kpaa
paduny' k lan gii yab nyan decieonn nyan. K 1 fagnu 1 gii
tie taabana’ kobg yen piinmu, k 1 pienu mo 11 gii tie taabana
piinle yen ganmu, k 1 kpedu n gii tie taabana piig yen
ganmu. K wan fal'o kpabounn dieog n yen cincann po, g
tien'o detuadd tintaa. G detuadug kul 1 gii mog u died. K
wan naa takobonn k 1 yalmu 1 gii tie taabann bogdm, g bie
jiel dimob. " K wano Yendu bu te g tacienn 1i baa g gbien
tin) yen nyum g bien yal n fo kul g siel kan tenn. '®K u ji
suol *donnu n nyan yen Nowe. K wano yen u puo yen u
bijabi yen u biyuadi i kua 1 gadunn n ning. °K wan bie
kuan yal n fo kul ting n ning, bonjacg yen bonnaaong k
ban di miel. ?° G bonkobd yen bonyugda yen tin n
bonfuoda yen | bonbalnkaa, b bu nya banle-le buolu kul n
ninn g baal u buol g la miel. ! K wan mo 1i cegn b kul jied
k ban gii laad g di.

22G Nowe tien 1 kul g daan gbenn nyan Yendu n bo

maad'o nand nyan.

6.14-16 Daduny : L bo g tie nyan molane nadnd nyan kaa. L bo
tie kpagcieonn nne i, g Yendu bo te g Nowe kpaa, k 1 yab g cie
naag, g mog detuadd.

6.14-16 Taabana : Taabann fagnu tie nyan miedyenn nyan i.

! G Yonmdaan ji maad Nowe, k u diid g sua k

wano n tie nimon niib kul siign. K wano yen u

paag yab kul 11 kua 1 nadung n. 2K wan kuan
bonkobbuolu kul siign, yal n tie wano Yendu salg yab
bonjad banlile yen bonnaani banlile, g kuan yal n fo ting n
kul g g tie u salg yab md bonjayend-yend yen bonnaani
yend-yend, ® g bie kuan bonyugda n ninr) bonjad banlile
yen bonnaani banlile. K 1 bonfuodbuolu kul i daa gbenn
ting) n. K 1 tenn daa nanlile yen wan te g taag i baa daa
piinna yen nyied piinna g bien wan tag yal kul ting n ninng.

> G Nowe tien 1 kul g daan gbenn nyan Yonmdaan n bo
gon'o nand nyan.
®L tacienr) bo baa g sua g Nowe mog bina kobiinluob i.

7K wano yen u puo yen u bijabi yen u biyuadi kua 1
padunn n g nyum i daa di'b. ® Bonkobd kul siign (yab tie
Yendu salg yab, yen yab g tie u salg yab) yen bonyugda kul
siign yen ting) n bonfuoda kul siign yen bonbalnkaa kul
siign, °k b nyie banle-le, bonjacg yen bonnaaonn, g baal g
kua Nowe nadunn n nyan Yendu n bo gon'o nand nyan.

19G daa panlile daal k 1 tacienr) cil baanu.

Nyum yil ganduna g bien bonn kul

1 Nowe n bo la bina kobiinluob yaa binn, 1 binn gmaali

nle ning, u piig yen daa panlile daal i, g tiny) yagd yagd g

nyum pud yen paalu, g polu luod '?g tacienr) baa baa g
daan biin daa piinna yen nyied piinna. *L daal i g Nowe
yen u puo yen u biyuadi yen u bid bantaa nba k b bo yi'b
Sem yen Kam yen Safet kua nadung n, '* banm yen
bonkobbuolu kul yen bonyugdbuolu kul yen ting n
bonfuoda kul yen yal nba 1 baln kul. *'¢ G yal fo kul
(bonjacg yen bonnaaong) baal Nowe buol banle-le g kua
paduny n nyan Yendu n bo maad'o nand nyan. G
Yonmdaan ji luon gann u po.

17G tacieng) ji baa g daan biin daa piinna g nyum tan yugl
1 gadunn g don, '® g nyum nanm g yabd k 1 nadunng ji puug.
1920 G nyum 1 pugd g saa saa g daan miin joa nba kped kul
g pend'b taabana nlile. ! G bonkobd yen bonyugda yen
ting n bonfuoda yen bonbalnkaa yen niib nba bo tenn ting
po kul biel, > g nyum dii yal nba bo 1 mog miel ting n kul.

% Yonmdaan bo bien niib yen yal n 1 fo tin) n kul g tan
tenn Nowe yen yab n bo be yen'o 1 nadung n kua i. >*G

nyum ji 1 dua nnyan g daan biin kobg yen daa piinmu.

Nyum fual g Nowe nyie

'Yendu bo g sunm Nowe po, wano yen bonkobd
yen bonyugda yen tin) n bonfuoda yen bonbalnkaa nba bo
be yen'o gaduny n. K u te g faalu pieb tinng po g nyum cil g
kuod. %G polu guan g luon, g ting po nyunfali nyal. G taag

yand. 3 G nyum ji kuod waam waam. Kobg yen daa piinmu
daal, *1 sua k 1 nadung jiid g tuan jual nne po Ararat doug
n. L bo tie | binn gpmaali nlile po, piig yen daa nanlile daal
n nyan. °>G nyum | kuod g daan biin gmaali piig po.
Imaapiig dacincinn daal i g joa cil g nyuand.

¢ Daa piinna n bie pend, g Nowe luod 1 gaduny takobonn
7 g naa kinkaaog k u yugl g saa g g0 g yen g kua npadung n,
saa saa yen nyum n tan fual. ®*K u tan guan g yugn lanjelg
mod g bu diid g lie nyum kuod ii ? ° Nyum daa bo 1 bil
kaannaa kul g lanjelg yugl g daan g la wan bu jagn naan
po, g lebd g guan Nowe buol k u tand nuu g suol'o g kuan'o
paduniy n ning. *°K u guul daa nlile bieg g guan g yugn
lanjelg. ' G lanjelg yugl g tan guan u buol daajuoug g ji
bab Oliif* tiig fasonnju. L youg g Nowe ji bann g nyum kuod
0. K u bie cod daa nlile g yugn lanjelg k u yugl gji g
guan.

13 Nowe n bo la bina kobiinluob yen yenn yaa binn, 1 binn
pmaacincinn n, | dacincinn daal i, g nyum fual g gbenn
ting n. G Nowe luod nadung) polu g diid g sua g tin) wann.
14K 1 binn gmaali nle ning, 1 piinle yen daa nlile daal i, g
ting kuol canyiin !

135G Yendu ji maad Nowe '°k wan nya nadunn n, wano

yen u puo yen u bid yen u biyuadi. ' K wan bie nyan

k8.11 L tiig ja nyan naanyienny nyan i, k 1 luana mo naan yen
wongaa k b mua g bie nolg kpam.

bonkobd nba be yen'o kul yen bonyugda yen ting n
bonfuoda yen bonbalnkaa kul, k ban pol g yabd g yad tinp
po kul. ¥ G Nowe nyie yen u puo yen u bid yen u biyuadi.
19G guan g nyan bonkobd kul yen bonyugda yen tin) n

bonfuoda yen bonbalnkaa kul buolu buolu.

Yendu puon k u ji kan ban g bien
panduna yen nyum

20 G Nowe maa Yonmdaan salg binbindl, g nyan salg
bonkobbuolu kul n ning yen salg bonyugdbuolu kul n ning
yenm-nba, g kpii g maan'm 1 po g juu'b muu k 1dii. ** G
Yonmdaan gbad | nublu k u pal song, k u ji maad g moni, g
nifosaal I cil bim n nin) g mog maalbiid i, k u kan ban g
biil ting u yaa po. K u bie ji kan ban g bien yal n | mog miel
tin) n ne kul nyan wan daan bien nand nyan. > G saa saa
yen nanduna juodu,

g kpanyil yen ditonu kan gii mog pedu,
g fawaaog yen tintonn 1 baa lebd liel,
g fal yen sieog md 11 gii baad,

g yendu n yen nyieag 1 gii lebd liel.

Yendu suol *donnu yen Nowe

'Yendu bo yad u yedijanm Nowe yen u bid po g
maad : «Mal mal man g gbie ting, > g bonkobd kul yen

bonyugda kul yen nyum n bonfuoda kul yen bonbalnkaa
kul 11 gii be i nui n, gii jie'i. >N tie'i yal 1 fo kul, k lan ji te i
jied nyan min daan cab'i tin) n bonpakal kul nand nyan.
*G nyaan g som n yen tie yal fo kul yaa miel nyan, lann, i
gii kpii yal kul, yin wul u som g fid g gman. >I mo yaa som
n tie i miel nyan, n kon 1 po. L gii tie g bonfuod!' kpii nil,
lann i kaa g nil kpii u lua, n bu kon u po. * Min Yendu n tag
nil k u naan yen'n nyan, nil gii kpii u lua, ban kpi u mo.

78 G Yendu bie maad Nowe yen u bid : «Mal mal man g
gbie ting kul. °N bu suol *donnu yen'i, yen i yaabuona
9yen yal 1 fo kul, 1 gii tie bonkobd ii, bonyugda ii,
bonfuoda ii, bonbalnkaa ii, yal 1 nyie gadung n kul. '* N
suol donnu yen'i n nyan, tacieny ji kan ban g baa g bien yal
1 fo kul. Nyum mb bie ji kan ban g gbie ting g biil'o.
12Banm n nyan k n ji tien k 1 nong k n suol donnu yen'i,
yen i yaabuona yen bonfuoda kul saa saa yen youg nba g
nifosaal ji tan kan gii maog miel tingy po ne. * N dien
waambonn n nyan tawalgbaony po. Lann n ji baa tie banm
nba nong k n suol donnu yen ganduna. ** Youg nba kul k n
te g taag yin g bonn, k 1 banm tien tawalgbaonr) po > n bu
tied donnu nba po k n bo suol yen'i yen | bonfuoda kul,

tacienn ji kan ban g baa g bien yal 1 fo kul. 'L banm gii

9.5 T gii yiin g «bonfuodl», 1 bua n non k t yed g bonkobd yen
bonyugda yen ting n yen nyum n bonfuoda yen bonbalnkal kul n
ji tie bonfuodl.

tien tawalgbaonn po, n bu la g tied k n bo suol donnu nba g
mog juog yen'i yen yal 1 fo kul ting) po.» 7 G Yendu bie
guan g maad Nowe : «Banm nba nong k n suol donnu yen
yal 1 mog miel tin) po n nyan.»
18 Nowe bid nba bo nyie gadung n bo tie Sem yen Kam
yen Safet. G Kam mb tan mal big, wano n tie *Kanaan.

9 Nowe bid bantaa ne n ji mal mal g gbien tin.

Nowe yen u bid binbem

20 Nowe bo tie kpakuol nba cind g guun dimouny tiidi.
21U bo tan nyuu 1 dimoung u g guo, g yied g ji dua niiyann
u jounn n ninn. > G *Kanaan baa Kam la u baa fai g nyic g
pag u yual-nba. 2 G Sem yen Safet taan g bug cincencieonn
b bopied po, g sonm tuntuna g kua g daan nagn b baa po g
ji lebd g nyie g g la b baa fai.

24 Daam bo tan yand Nowe po yo, k u fiil g gbad u
sanbien n tien yal nba, >k u pol Kanaan mob k wan te
yonm nba tie fam u ninjanm yonmi kul n ning. ** G Nowe ji
guan g dond Yonmdaan, wano nba tie Sem Yendu g bie
pugn g Kanaan 1i te b yonm. ¥ G Yendu 1i te g Safet
yaabuona 11 yabd k ban taan gii kua yen Sem yaabuona, g
nyaan, g Kanaan n te b yonm !

2829 Tacienn puol po Nowe bie bo tien bina kobiintaa yen

bina piinmu yo g fid g kpe. U bina kul ji bo taan g tie bina

kobiinwai yen bina piinmu.

10 Tiny ne po niib
! Nowe bid yaabuona nba mal tacienn puol po

nne:

2 Safet mal Gomer yen Magog yen Madaayi yen Yafan yen
Tubal yen Meseg yen Tiras. > G Gomer tan mal Asekenas
yen Rifat yen Togarma. * G Yafan mbo tan mal Elisa yen
Tarsis yen Kitim yen Rodanim. ®> Banm n tie Safet yaabuona
nba k b sana kpand b buoli sana k b yad g kua mogl kuny
yen kpendega po. B bo kua buolu buolu i. Buolu kul yen u
doug yen u maam.

¢ Kam n mal Kuus yen Misraayim yen Puud yen *Kanaan.
7 G Kuus tan mal Seba yen Hafila yen Sabta yen Ragma yen
Sabteka. G Ragma mb tan mal Saba yen Dedan. B mo n tie
Kam yaabuona nba k b sana kpand b buoli sana.

8 Kuus n bie mal Nemrod k u te badcincinn, wano n bo
pua tob g paad u lieb kul. ° U bie tie waal nba mog pal g g
mog u lua. L pon te k b tua g : «Jagl tie nyan Nemrod
nyan, waal nba mog pal g cie u lieb kul.» ' Wan daa cind,
u yend Babel yen Erek yen Akaad yen Kalne i. L dingbana
kul bo be Sineyaar tinn n i. '' G Nemrod tan nyie Sineyaar
g gad Asuur g sen Niniif yen Rewobot-Ir yen Kela '? yen

Resenn doi. Resenn bo be Niniif yen Kela sinsiign i. Niniif n

bo tie dopienu nba yab.

13 G Misraayim mp tan mal Lud yen Anem yen Lehab yen
Nafitu '* yen Patros yen Kaslu yen Kaftor. Banm n tie
Misraayim bid nba k b sana kpand b buoli sana.
Fiilisten-nba nuan tie Kaslu yaabuona i.

15 G *Kanaan mo tan mal u bijakpel Sidon yen Het, k b
buoli gaal b sana. '® Kanaan yaabuona bie tie Sebusit-nba
yen Amorit-nba yen Giirgasit-nba !” yen Hifit-nba yen
Arkit-nba yen Sinit-nba '® yen Arfadit-nba yen Semarit-nba
yen Hamatit-nba. L puol po i g Kanaan yaabuona nyie cugl
cugl, g yad '° g kua Sidon g tol yanbaonr Geraar po, saa saa
yen Gasa. G guan g tug puol Sodom yen Gomor yen Adma
yen Seboyim po, hal g daan pund Lesa. B tingy po n bo
nyan.

20B kul ne n tie Kam yaabuona nba paad paad buolu
buolu, buolu kul yen u doug yen u maam.

21 Safet yual Sem md bo mal bijabi. Eber bid kul tie u
yaabuona i. ?? Sem bid tie Elam yen Asuur yen Arpaksaad
yen Lud yen Aram. B buoli gaal b mo yaa sana i. > Aram
yaabuona n tie Us-nba yen Hul-nba yen Geter-nba yen
Mas-nba.

24K Arpaksaad mal Sela, g Sela md tan mal Eber. >>K Eber
mal jab banle. Yend bo yi Peleg™, g dugn | youg u, g niib
bo paad paad g kua kaannaa kul, k lua yi Yoktann.

™10.25 «Peleg» niimn tie g «paadu»

26 Yoktann n tan mal Almodaad yen Selef yen Hasarmafet
yen Yera ?’ yen Hadoram yen Usal yen Dikla ?® yen Obal
yen Abimayel yen Saba * yen Ofiir yen Hafila yen Yobaab.
B kul ne tie Yoktann yaa bid i. ** Banm n bo kua Mesa g saa
saa g daan pund Sefaar joa nba be puol.

31 B mo n tie Sem yaabuona nba paad paad buolu buolu,
buolu kul yen u doug yen u maam.

32 Nowe yaabuona yen b buoli yen b yaajanm yen b doi n
nyan. Tacienn po n pend, banm n ji mal mal niib k b yad g

kua ting po kul.

1 1 Babel detuadug
I'Niib kul daa bo maad mayenm i, g bie gbie

mayenm, ?g nyie g tol puol, g waa waa g tan la baacieonn
nne Sineyaar doug n g kua 1 buol. * G tan maad b kua n
ning : «I la ii ? T pua bilgi man, g pul muu.» Bilgi n bo tu
te tana b po, g kpabouny mo 11 te b tanmaakad. * G bie
maad : «To ! T maa man nai k lan te doug, g bie maa
detuadug k lan daan tuu tawalgbaong ! Nnyan i k t sann bu
do, k t bie kan yad g fagd yen lieb ting) po kul.»

®>G Yonmdaan jiid g bu diid nai yen detuadug nba g niib
bo cil maanu. *G maad : «E-e-e-e ! Ban tie buolyenu g bie
gbie mayenm ne n te k b fid g suun 1 yaa tuonn. Ban cil

nand ne n gii naa'b, b tan bu fid g tien ban bua yal kul. ’ T

jiid man g ymad b maam k ban ji daa gbie b lieb n maad
yal".» #° G Yonmdaan yaan'm k b yad kaannaa kul g ji g fid
g maa g juod. Wan yaan bo ymad b maam 1 buol nyan n te
k b yi 1 doug g Babel°.

Sem bid yen u yaabuona sana n ne

19Sem bid yen u yaabuona n ne :

Tacieny puol po, 1 bina nle po, Sem bo mog bina kobg i g
mal Arpaksaad. ' Arpaksaad n mal, u baa Sem bie bo tien
bina kobiinmu i. L bina n ningj k u guan g mal bijabi yen
bipuobi.

12K Arpaksaad tan la bina piintaa yen nanmu g mal Sela.
13GSela n mal, k u baa Arpaksaad bie tien bina kobiinna yen
pantaa. L bina n ning k u guan g mal bijabi yen bipuobi.

4G Sela bina piintaa po, k u mal Eber. '*Eber n mal, k u
baa Sela bie tien bina kobiinna yen nantaa. L bina n ning k
u guan g mal bijabi yen bipuobi.

16K Eber mo tan la bina piintaa yen nanna g mal Peleg.

7 Peleg n mal, k u baa Eber bie tien bina kobiinna yen
piintaa. L bina n ning) k u guan g mal bijabi yen bipuobi.

18 G Peleg bina piintaa po, k u mal Rewu. '* Rewu n mal,

"11.7 «T jiid man» : Yendu n maad ne buol. Ama u maad nyan
wano Yendu tie niib banle bantaa nyan i.

°11.8-9 «Babel» : Ebro-nba maam n, 1 sann niimn tie nyan
«ymadl» nyan i.

k u baa Peleg bie tien bina kobiinle yen ganwai. L bina n
ning) k u guan g mal bijabi yen bipuobi.

20 G Rewu mo tan la bina piintaa yen nanle, g mal Serug.
21 Serug n mal, k u baa Rewu bie tien bina kobiinle yen
panlile g guan g mal bijabi yen bipuobi.

22 Serug n yaan tan la bina piintaa, k u mal Naahor.

23 Naahor n mal, u baa Serug bie tien bina kobiinle g guan g
mal bijabi yen bipuobi.

24 G Naahor mo tan la bina piinle yen nanwai g mal Tera.
» Tera n mal, k u baa Naahor bie tien bina kobg yen piig
yen ganwai. L bina n ninr) k u guan g mal bijabi yen
bipuobi.

26 G Tera tan la bina piinlile g mal Abram yen Naahor yen
Harann.

*’Tera bid yen u yaabuona n ne :

Tera bo mal Abram yen Naahor yen Harann. G Harann
mal Lot. 2 Harann n bo kpie g kpe yen u baa Tera. U bo
kpe u danm doug n i. B yi | buol Ur i, k 1 be Kaldeyen-nba
dougP. 2 K Abram kuan puo k b yi'ug Saraayi, g Naahor mo
kuan u puo k b yi'ug Milka k u niipuo tie Yiska. B baa n tie
Harann. 3° Abram yaa puo Saraayi bo tie n2lg i, u bo g mog
big.

31 G Tera fiil Ur, Kaldeyen-nba doug n yen u bija Abram

P11:28 Kaldeyen-nba doug bo yi Kalde i. L doug k b bo yuand g
yi Babilonn.

yen u biyuag Saraayi yen u yaabuonn Lot (Harann bija) g
saa yen'm *Kanaan. K b saa saa g tan pund Harann doug n,
g ji kua 1 buol. 3> Tera bo kpe Harann g mog bina kobiinle

yen ganmu i.

Yendu maad Abram k wan nya u
danm doug n

!Yonmdaan Yendu bo maad Abram : «Nya a danm doug
n, aa a naataani yen a baa dieog g gad doug nba ning k n
bu non'a. 2N bu te'a yaabuona, ban tan mal mal g yabd g te
buolu nba yab. N bu yad yednanm a po, g te a sann fi do. A
buol i g niib bu gaal n yedypanm. 3 Yab kpaan bonnann a
po, n yedganm baa be yen'm. Yab kpaan bonbiiug a po mo,
n bu pol'b mob, bonbiiug 1 baal'b. N yedyanm bu nya a
buol i g yad nanduna buolu kul po.»

* Abram bo nyie Harann doug n, nyan Yonmdaan Yendu n
bo maad'o nand nyan. G Lot guan'o. L sua k wano Abram
mog bina piinlile yen bina ganmu i. > U bo saa g tug u
gaapuo Saraayi yen u waag bija Lot. B bo tug b galman kul
yen niib nba k b mag Harann doug n, g paan g saa *Kanaan
doug n. Ban pund Kanaan, °k Abram pend g gad hal

Siisem, g pund More tiig? buol. L sua g Kanaan yab daa kua

912.6 «More tiig» : «<More tiig» bo tie tibuolu nne i, g niib baad
1 buol g dond Yendu.

1 doug n i. 7 G Yonmdaan Yendu on u kua Abram g
maad'o : «N tan bu tug doug ne g te a yaabuona i.»
Yonmdaan Yendu n bo non u kua naan, 1 buol i k Abram
dogl tana g tien salg binbindl u sann po. ® Abram nyie 1
buol g gad doug nne ningy g joa yab 1 buol, Betel puol. G
paa Betel nintual, Ayi md puol, g pua jouns 1 doi sinsiign, g
bie dogl tana g tien Yonmdaan salg binbindl m> 1 buol, g
don Yonmdaan sann. ° Abram bo pua u jond nnyan i g lieg

g ji Negeb doug po.

Abram jiid Esipt doug n

19Kom bo baa I doug n ning) g paa boncienn, k Abram daa
jiid Esipt doug n. ' Ban nagd Esipt, k Abram maad u
gaapuo Saraayi : «A la i, n tua a ban k a tie puopanny a,
12Esipt yab daan gii la'a b bu yed k a tie n gaapuo i, g kpi'n
g nyaan naa'a. ** N balm'a, maad'b k a tie n niipuo i, k ban
fid g gaal'n yen nanu, g daa kpi'n g dugn a po.»

4 Abram n pund Esipt doug n yaa youg, k Esipt yab la u
paapuo k u pan boncienn. * G Faraaon® kpaaga la 1 puo g
gad g pag Faraaon 1 puo n gan nand, k b tug'o g gad yen'o
Faraaon naag. '°L puo po g Faraaon nanm g gaal Abram, g
tie'og pei, yuabi, naabi, tuonsunna, boni yen yuoyuod.

7 Ama g Yonmdaan yen bo te g yielbiiug baa Faraaon yen

"12.15 «Faraaon» : Esipt yab maam n, «Faraaon» niimn tie
«bad.»

u naag yab po, g dugn Abram naapuo Saraayi po. ¥ Lann i
g Faraaon ji yin Abram g bual'o : «A tien'n be nnei?
Laabaal k a daan g maad'n k u tie a gaapuo i ? ' A daan
yed k u tie a niipuo i, k n tug'o g tien'o n gaapuo. A naapuo
n nyan daa, tug'o gii saa.» 2 G Faraaon te k u naasenm

tug'b yen ban bo mog yal kul g nyan'm doug n.

13 Abram yen Lot yad lieb
! Abram bo nyie Esipt g guan g duo Negeb yen u

paapuo yen u magm kul. Wano yen Lot n bo yeg. 2 Abram
bo mog boncienn. U bo mog bonkobd yen ligli yen wula.
3U bo nyie Negeb g pua jond g lieg nnyan i saa saa yen
Betel, g daan pund wan bo kpie g pua jounn naan Betel yen
Ayi doi sinsiign, * naan buol k u bo kpie g dogl tana g tien
Yendu salg binbindl nyan. L buol i k u dond Yonmdaan
sann.

°> Lot nba bo yeg yen wano Abram m> bo mog pei yen
guabi yen naabi g bie mog u yul po jond. ® Ban bo mog yal
bo yabd g finfanm pod'b, k b ji kan fid g taan gii be. L bie
bo sua g *Kanaan yab yen Perisit-nba daa kua 1 doug n
ninn. K Abram pekpaali yen Lot yab tan kon. 8K Abram
maad Lot : «L. g gan kunkonn 1 tien min yen fin siign, lann
i kaa t pekpaali siign, g dugn, min yen fin tie ninjann i.

°Doug n dua g saa nyan, paad g naa'n. A gii tol yaann, n

bu tol yanbaony u, a gii tol yanbaony md, min tol yaany.»
19G Lot nyuand g sua Suurden baaog kul dua yen mosonnju
hal ne yen Sowar. L bo tie nyan Yonmdaan goglug n ning
nyan i, nyan Esipt nyan. L sua g Yonmdaan daa g juu
Sodom yen Gomor. !* G Lot lugd Suurden baaog kul, g fiil g
tol puol. L buol i k b yad lieb. *K Abram kal Kanaan doug
n, g Lot md gad g kua g kpien doi nba be Suurden baacg n
nyan, g pua u jond g daan pund Sodom. ' Sodom yab bo tie
biiddanm g g coln Yendu.

Lot n paad g naa Abram, g Yonmdaan maad Abram :
«Sed g diid yaann yen yanbaony, puol yen nintual. '* Doug
nba k a nyuan ne kul, n bu tug g te fin yen a yaabuona i,
lan cil molane gii saa. '° N bu te a yaabuona 11 mal g yabd
nyan tanbiini nyan. Nil gii fid g cod tanbiini, u bu fid g cod
a yaabuona mo. 7 Fiil g gmaa g diid 1 doug, g diid 1 fagnu
yen | yalmu, g dugn n bu te fin i 1 doug.» '* K Abram caad u
jond g gad g caan Mamre tiidi® n, g kpien Ebron. L buol i k

u dogl tana g tien Yonmdaan salg binbindl.

14 Abram pua tob g paad batieb

! Sineyaar bad Amrafel yen Elasaar bad Ariyok yen
Elam bad Kedor-Lawomer yen Goyim bad Tidal *bo taan g

*13.18 «Mamre tiidi» : «Mamre tiidi» bo tie tibuolu nne i, g niib
baad 1 buol g dond Yendu. L tiidi bo be Ebron yaanny i. Mamre bo
tie nil sann i, 1 po n te k b bo yi 1 tiidi Mamre tiidi.

pua b badlieb tob. Lan tie : Sodom bad Bera yen Gomor bad
Birsa yen Adma bad Sinab yen Seboyim bad Semeber yen
Bela bad, lan tie Sowar bad. * Banm banmu nba sana juod
ne bo taan b lieb Siidim baasg n i. L baadg n ji dua yen
mogl nba k b yi Magkpieonrp' nyan. *L bo tie yen niinn i, k
b gua Kedor-Lawomer piig yen bina nanle. Piig yen bina
pantaa n ning k b ji yie. ®> Piig yen bina panna n ning) g
Kedor-Lawomer fiil yen batieb nba bo taa u po g gad g pua
g paad Refaayit-nba Asetaro Karnayim doug n, yen
Susit-nba Ham doug n, yen Emit-nba Kiriatayim baaog n,
®yen Horit-nba b doug n Seyir joa n ninr), g bel'd hal ne
yen €l-Parann, naan g fag yen tinkuonn nyan. ’ Lann i g
guan g tol Enn-Misepat po, lan tie Kades. G pua g paad
Amalesit-nba g yend b doug kul. G bie paad Amorit-nba
nba kua Hasasonn Tamaar.

8Lann i g Sodom bad yen Gomor bad yen Adma bad yen
Seboyim bad yen Bera bad, lan tie Sowar bad, nyie yen b
niib g jiid Sidim baaog n, g pua tob ° yen Elam bad yen
Goyim bad yen Sineyaar bad yen Elasaar bad. Batieb banna
tuog batieb banmu g pua tob. !° Sidim baacg bo dua yen
kpabounng caa i. G Sodom bad yen Gomor bad n bo sien

nyan, k b yug g jiid 1 n ning. G yab tenn san g kua jual. ' G

14.3 «Mogkpieonn» : B yi | mogl «mogkpieonn» g dugn yaalm
nanm g yabd 1 ninn, g siel yaa bonfuodl kan fid gii be 1 n.

yab pua tob g paad, baan Sodom yen Gomor yab mogm kul
yen b jied kul g yaad yenn. '2G bie tug Lot, Abram waag
bija nba bo kua Sodom nyan, yen u mogm kul g yaad yenn.
13G yab bo ciel ning yend gad g maad Abram, *Ebro buolu
jua. Abram bo kua Mamre tiidi" n i. Wano Mamre bo tie
Amorit buolu jua i. K €skol yen Aner tie u ninjanm. K banm
bantaa kul tie Abram donn-nba. '* Abram n gbad k b suol u
waag bija g gad yen'o, k u bobn u tuonsunpaala nba bo mal
u gaag n ninn, jab kobiintaa yen piig yen banniin, g nuan g
bel yab bo pua tob g daan nand'b hal Dan. *K Abram bogd
u naasenm caga caga, k b pign'm nyieaog n g pua g paad'b, g
bel'd hal ne yen Hoba, Damas yaant) po. '° G fiel ban mog
yal kul, g fiel u waag bija Lot yen u mogm kul, g fiel puob
yen ban bo suol yab kul.

Abram cend Melkisedek

7 Abram n pua g paad bad Kedor-Lawomer yen batieb
nba bo be yen'o, g ji go g kun yaa youg, g Sodom bad
cend'o Safe baaog n, lan tie bad baaog. '® G Salem bad
Melkisedek, yua bo tie Yendu Badcien salg-yidkua baal yen
*kpanu yen dimounr) '° g maad lanbonnana ne Abram po :

«Yendu Badcien nba tag polu yen ting i yad u yedganm

Abram po. ?° Yendu Badcien nba suol a ninnanda g tie'a, u

“14.13 «Mamre tiidi» : Diid man tin dien yal nba 1 lanbonn po
13:18 buol.

sann 1 do.»

K Abram tug wan bo pua tob g fiel yal, g bogd caga piig,
g tug cagyenn g tie Melkisedek. ! G Sodom bad maad
Abram k wan te'og nifoi gii kub mogm. **K Abram maad :
«N don n nuu polu po, g pol Yendu Badcien nba tag polu
yen ting, 2k n kan tug siel k 1 tie a yal. N kan tug baa a
gungunn mono g bual a taacagbann, nan tan daa maad k
fin i1 te k min Abram mogd. ?* Min g bua siel, 1 gii g tie n
naasenm n dii yal, yen n yegni Aner yen Eskol yen Mamre

biinu i kaa. Banm bu gaal b biinu.»

15 Yendu suol *donnu yen Abram

'L po n pend, k Abram gbad g *Yonmdaan maad
yen'o dannd n g tua : «Abram, daa jie, min mono n baa
guu'a. A nyuad tan baa yab paaa.» **K Abram guan g
pmien : «Yonmdaan n Yendu, a bu te'n be i k n ciend g nag
kuum o g yen g mog big i ? I[Jan g tie'n big ne, Damas jua
Elieser nba be n faag n ning ne n tan bu di n faal.» *G
Yonmdaan gmien'o : «N n, wano kaa bu di a faal, a bimadg
mono n bu di a faal.» > G tug'o g nyie yen'o cincann g
maad'o : «Yaad g diid polu po gmaabid. A bu fid g cod'b
ii ? A yaabuona mo tan baa yab nnyan i.» K Abram dug
Yonmdaan po, g Yonmdaan tug'o k u tie yua nba dagd yen

wan gii donn yen'o.

7 G Yonmdaan guan g maad'o : «Min n tie Yonmdaan, yua
nyan'a Ur, Kaldeyen-nba doug n, g bu tug doug ne g te'a,
lan gii tie a yal.» 8K Abram guan g bual : «Yonmdaan n
Yendu, n bu tien nle i g bann k n bu yend doug nei ?» °Ku
maad'o : «Gad g kpaan bina nantaa naasal, bina nantaa
guab, bina nantaa petonn, lanjemonn yen naag n lanjebig g
baal yenn nii.» 'K Abram baal yen 1 kul, g yagd sinsiign, g
guan g bil bonyagl kul g bogn yen liel. Lanjeli kua i k u bo
g yagd. '' G nanyobli baal g gob 1 nand, k Abram bel'b.

12Yendu n tan ji, g guam gul Abram, g jiwaani kua'og
boncienn, k u nung) po bonn cimm. * G Yonmdaan maad
Abram : «I ban k a yaabuona tan baa tie saanm i dofanu n
ninn. B tan baa tie yonmi |1 doug n, ban cagn'm bina
kobiinna. '* Ama doug nba ning k b bu te yonmi nyan, n
tan bu dad 1 doug n yab tubl. A buolu tan bu nya g kun yen
palman boncienn. * Fin nuan tan bu ciend g buo yo, kuum
i baal'a nyan guam nyan, ban pii'a. '° A yaabuona munna
po yo, k b tan bu guan ne, g dugn Amorit-nba biid daa g
yabd g pend.»

7Yendu n baa k 1 bonn cild, g bobl nne g muu gub 1 n,
yen naamaanu nne mo k 1 so muupienu baal g pend
bonkobd pann sinsiign ning. * L. daal g Yonmdaan suol
*donnu yen Abram g maad'o : «N bu tug doug ne g te a

yaabuona i. Lan cil Esipt bonr) g daan dagd boncieonn nba

k b yi Efrat. '° Lan tie Kenit-nba, Kenesit-nba,
Kadmonit-nba, ?° Hitit-nba, Perisit-nba, Refaayit-nba,
21 Amorit-nba, Kanaanien-nba, Giirgasit-nba yen

Sebusit-nba doi.»

1 6 Ismayel malu
! Abram naapuo Saraayi bo g mal'o big. Ama g

yen bo mog Esipt sipaan nne k b yi'ug Agaar k u tie yonm g
be u buol. 2G Saraayi tan maad Abram : «Yonmdaan yen g
tien big. Lann, kua fin yen n yonm Agaar 1i taan lieb. L g
kua u bu mal'n bijabg.» K Abram tuo u gaapuo maam.
3Lann i g Saraayi tug u yonm Agaar g tie u sal Abram. L
sua k Abram n be *Kanaan doug n, 1 bina piig po n nyan.
*K Abram nagn Agaar k u suol puol. Wan la k u suol puol,
u ji g coln u cannaa. ° L youg g Saraayi maad Abram :
«Sugd ne nyie a buol i. Min mono n tug n yonm g tie'a.
Wan ji la k u suol puol nyan, u ji g colm'n. Yonmdaan i bu
jiel min yen fin buud.» ° K Abram pmien Saraayi : «A yonm
i. Tien'o pan ban nand.» G Saraayi cagn Agaar hal k u tan
san g yaad g gaa'dg.

7 G Yonmdaan *maleg cend Agaar tinkuony po, caabunn
nne buol k 1 kpie yen Suur sonu, &g bual'o : «Saraayi yonm
Agaar, a nyie le i, g saa le ?» K Agaar gmien'o : «N sien n

cannaa Saraayi i.» °G Yonmdaan maleg maad'o : «Lebd a

cannaa buol g daan tuo u maam.» '*G guan g pugn : «N bu
te a yaabuona nn mal g yabd, hal g nil tan kan fid g cod'b.
1 Big nba k a pil ne tie bijabg i, a gii mal'o gan pul'o
Ismayel’, g dugn Yonmdaan gbad a finfabni. '?L big tan
baa tie nyan muasg n bong nyan i. U tan baa kon yen niib
kul, g niib kul ms kon yen'o. U tan bu aa u ninjanm g pied
g kua u kua i.» ®*K Agaar maad : «Yen moni k n 1 la Yendu
nba nyuan'n ne ii ?» Lann i k u pul Yonmdaan nba bo maad
yen'o nyan sann g maad : «A tie €]-Rdi i, Yendu nba
nyuann.» *L po n te k b ji bo yi 1 caal Lahayi-Roi". L be
Kades yen Bered sinsiign i.

15K Agaar mal Abram bijabg, k Abram pul'o Ismayel.
16 Agaar mal Ismayel g sua k Abram mog piinniin yen bina

panluob i.

1 7 Yendu te k Abram kond

! Abram bo mog bina piinwai yen nanwai i g
Yonmdaan pon u kua g maad'o : «<Min n tie Yendu
paacienudaan. I sonm n taabuod n, g bie daa mog siel yaa
biid n nung n. 2N bu suol *donnu yen'a, g te'a yaabuona

nba g mog dugl.» *K Abram baa g gbaan g tug nuny) g pii

V16.11 «Ismayel» : Ebro-nba maam n, «Ismayel» niimn tie
«Yendu gbie.»

“16.14 «Lahayi-Roi» : Ebro-nba maam n, 1 niimn tie «Yendu
nba fo g bie nyuan'n.»

yen ting, g Yendu maad'o : * «<Min bu suol donnu nba yen'a
niimn n ne : a tan baa tie buoli boncienn yaaja i. °> B ji kan
gii yi'a Abram kaa, b baa yi'a Abraham* i. G dugn n bu te
pan gii tie buoli boncienn yaaja. *N bu te'a madug. A
yaabuona f mal g yabd, buoli boncienn 1i tan nya b ning.
Batieb mono tan bu nya b ninn. ” N baa kub n donnu yen'a.
A tan gii g be, min gii kub 1 *donnu yen a yaabuona, g ji gii
saa. Nnyan i, k n baa tie fin yen a yaabuona Yendu. ®N bu
tug doug nba k a be 1 n ning) g tie saan ne, g te fin yen a
yaabuona, lan tie *Kanaan doug kul. Yinm n baa yen 1
doug lan cil molane g ji gii saa. Min n baa tie b Yendu.»

°G Yendu bie maad Abraham : «A md baa die min yen fin
*donnu mobonn i, saa yen a yaabuona yen b yaa bid yaa
bid. '°Min yen fin donnu mobonn nba k fin yen a yaabuona
baa die n ne : a naag n, yua mal g tie bijabg kul, ban
kond'o. ' I baa kond i, 1 kond n baa tie min yen yinm donnu
banm. '?Lan cil molane gii saa, bijabg nba mal 1 daa
panniin daal kul, i bu kond'o i. I baa kond bijabi kul, yab
mal i naag n, yen yab k i nyan ligli g daa'b saanm buol kul.
131 bu kond yab mal i naag n yen yin nyan ligli g daa yab.
T donnu banm baa be i gbannand po i, lan cil molane gii

saa. '* Bijabg nba g kond kul b bu nyan'o u buoluni, g

*17.5 «Abraham» : Ebro-nba maam n, «Abram» niimn tie «baa
nba k b don u sann», k «Abraham» mo yaa niimn tie «niib
boncienn yaaja.»

dugn u g coln n donnu n bual nand.»

135G Yendu guan g maad Abraham : «A ji kan gii yi a
paapuo Saraayi kaa, a ji baa yi'ug Sara’ i. '®* N bu yad n
yedganm u po g te wan mal'a bijabg, n bu yad n yednpanm
u po g te wan tan gii tie buoli boncienn yaa. Batieb tan bu
nya u yaabuona n ning.» '” K Abraham baa g gbaan g tug
nung g pii yen ting, g laa, g maad u pal n : «Bina kobg jua
bie bu mal big ii, bii Sara nba ji mog bina piinwai ne n bie
bu mal i ?» '8 G maad Yendu : «Ismayel gii mog miel, g be a
nuu n, |1 g dagd ii ?» ' G Yendu maad : «N n, a gaapuo Sara
n bu mal'a bijabg, nan pul'o Isaak*. N baa kub n *donnu
yen wano i yen u yaabuona, u tan gii g be. L donnu g mog
juodu. ?° Ama n gbad pan miel yal Ismayel po, n bu yad n
yedpanm u po, g te'og madug, g te u yaabuona i mal g
yabd. U bu mal batieb piig yen banle. N bu te wan gii tie
buolu nba yab yaaja. ! Ama n donnu nuan, n baa kub yen
Isaak i, bijabg nba g Sara bu mal'a jel nne youg.» G
Yendu maad yen Abraham g gbenn, g yaad g naa'og.

K Abraham tug u bija Ismayel yen yab k b bo malb u
paag n kul yen wan bo nyan ligli g daa yab nba, yab 1 tie
bijabi u naag n kul, g kond'b 1 daal mono nyan Yendu n bo

pon'o nand nyan. ** Abraham bo mog piinwai yen bina

"17.15 «Sara yen Saraayi» : Lann sana nanle ne kul tie bonyenn i
Ebrolinba maam n. L niimn tie «bad bipuo.»

217.19 «Isaak» : Ebro-nba maam n, «Isaak» niimn tie «b laa.»

panwai i g kond. U bija Ismayel bo mog piig yen bina
pantaa i g md kond. ?° B kul bo taan g kond 1 daal mono i,
*’banm yen jab nba bo mal u naag n, yen wan bo nyan ligli

g daa yab saanm buol.

18 Yendu maad g Sara bu mal bijabg

!Yonmdaan bo on u kua Abraham, Mamre tiidi®
buol i. L bo tie yensikpikpalg n i, g sua u kal u jounyy dimob
n. >U ye k wan yaad g diid u sua jab bantaa sie u buol.
Wan la'b yaa youg k u gbaa g fiil g gad g baa g gbaan b
nintual n, *g maad : «<N Yonmdaan, mond g di sugl g kua a
tuonsunn naag n, g daa pend nnyan. *IJaa man min te ban
la nyum waam nii g guul i titala, k i kal tiig ne nyagl n g
fuod. >N bu gad g la jied waam g te'i yin di g la paalu g
pend gii saa i sonu, g dugn i kan togn i tuonsunn naag g
pend fam.» K b maad k wan tien wan maad yal.

®K Abraham san g kua g maad Sara k wan tien tonm g
tug yom g buun g tien *kpanu lan gii yab, g cand saanm
bantaa. ” G bie san g kua naapasg n g suol naabikpanml g
tie u naasen k u nanm 1 youg mono. 8Lann i g tug
naafanbienm yen naanankaam yen naabikpanml pann g

gad g sen saanm nintual n, g pied g sed tiig buol g naa'b k

218.1 «Mamre tiidi» : Diid man tin maad yal nba 1 lanbonn po
13:18.

b dii. °K b bual'o k u naapuo Sara be le ? K u maad k u be
jounn n. °K b ninrj yend maad : «Jel nne youg, n bu guan
a naag n ne, 1 bu sua k a naapuo Sara ji die bigi.» Lsua g
Sara kal jounry dimab n, u puol po, g ceny ban maad yal.
1"2Lann i g Sara laa u pal n, g dugn wano yen u sal
Abraham kul bo ciend o, k u pend yen mad o. Wano Sara ji
bo mali u pal ni g maad : «N ciend o, n sal mo tie nikpel i,
n ji g nien'o.» *Lann i g Yonmdaan bual Abraham :
«Laabaal g Sara laa i ? Be po i k umali k u ciend g pend
yen wan mal big i ? '*Bonn be g paa g cie Yendu uu ? Jel
nne youg n bu guan g sua g Sara ji die big i.» !* G Sara jie
jiwaani g nai, k wano g laa, g Yonmdaan maad'o k ufa i, k

u laa.

Abraham mied Yendu sugl Sodom yab po

8Lann i k 1jab fiil g saa, g tug b nuni g tol Sodom doug
po, k Abraham ciend'b g bua n cab'b. ' G Yonmdaan maad
u pal n : «N kan fid g wuon Abraham min bu tien yal. ¥ U
tan bu te buolu nba yab yaaja. L buolu tan baa mog paalu.
Abraham buol i g nanduna buolu kul bu la n yedganm. ** G
dugn, n lugd'o k wan ganm g non u bid yen u yaabuona k
ban gii coln n momaam, gii tuag mamoni sonu, gii tie yal
dagd, nnyan i k n bu tien min bo puon'o yal.» % K u maad

Abraham : «Ban kon yen Sodom yen Gomor niib yal po, |

yabd, b biid yabd g pend. ?' N bu jiid 1 po g lic ban maad
yal kul b po ne, b 1 tie yen moni ii ? L gii tie faadog mo, n bu
bann.»

22 @G jab banle pann tol Sodom doug po, g naa Yonmdaan
yen Abraham. 2 K Abraham nagn g bual'o : «A bu bien
biiddanm yen mamonmaada kul yaa aa ? **L g kua
mambonmaada piinmu be doug n, a bu bien b kul ii ? A kan
di sugl 1 doug po g dugn mamonmaada piinmu ne po ii ?

5 A kan tuo g tien nnyan, a kan kpab g bien mamonmaad
yen biiddaan. Biiddaan yen mamonmaad kul fi taan
kuyenm ii ? A kan tuo g tien nnyan. Yua nba bu ganduna
kul buud kan fid g kpied mamoni sonu.» * G Yonmdaan
gmien'o : «N gii la mamonmaada piinmu Sodom doug n, n
bu di sugl Sodom yab po g dugn 1 mamonmaada po.» % K
Abraham guan g maad : «Min nifosaal, n tie fantam yen
tanbiini i, g paan pal g maad yen n Yonmdaan. ! g kua
mamonmaada piinmu ne ning, 1 bu pad banmu, a ji bu bien
doug kul banmu ne po ii ?» G Yonmdaan yed k n n, k u gii
la mamonmaada piinna yen banmu k 1 dagd. * K Abraham
guan g gaal maam g maad : «L g kua piinna kua n be.» G
Yonmdaan yed k u kan tien siel g dugn banm piinna ne po.
30K Abraham maad : «<N Yonmdaan, a pal 1 daa be kaa ! N
bie mog maam g bu maad : 1 g kua b tie piintaa i.» G

Yonmdaan guan g pmien k b gii pund piintaa, u kan tien'm

siel. 3' K Abraham maad : «N bu paan pal g maad yen n
Yonmdaan. L g kua b tie piinle i.» K u gmien'o k u kan bien
doug g dugn banm piinle po. **K Abraham maad :
«Yonmdaan, a pal i1 daa be kaa, n ji gii maad ne 1 pon
nyan : 1 g kua b tie piig i.» G Yonmdaan maad k u kan bien
doug g dugn banm piig po. ** Yonmdaan n maad yen
Abraham g gbenn g paan g saa, k Abraham mb lebd g kun

u naapo.

19 Yendu juu Sodom doug

! *Maleg-nba banle nann pund Sodom daajuoug u,
] sua g Lot kal doug dimob buol i. Wan la'b yaa youg, k u
fiil g tuog'b, g baa g gbaan, g tug nuny g pii yen ting, g
maad : «Canbaa-nba, miel man sugl g can'n, n tie i
tuonsunn i, k n la nyum k ban guul i titala, 1 won gii fann
yin pend gii saa i sonu.» K b yie g maad k wan naa ban
duan cincann. 3G Lat niid niid'b k b tan tuo g gad u ngaapo,
k u te k b tien jied g bie pul *kpanu nba g ymad yen
dibina, k b dii. * B daa bo g duan mono g Sodom doug n
niib baal g gob g lind naag, b naasenm yen b nikpela kul,
baa sua bo g tenn naag. >K b yin Lot g bual'o : «Niib nba
kua a gaag n nyieog ne be le ? Nyan'm nii k t bu dua
yen'm.» ¢ G Lot nyie g tuog'b g luon gann g sed dimob po,

7 g maad'b : «N ninjanm, miel man sugl g daa sun man 1 yaa

tuonbiiug. 8 Tien man suoo, n mag sipaanm banle k b daa g
ban jua, n bu tugb g te'i yin tien'm yin bua nand. Ama
saanm nba ne nuan, sua 1i daa sii'b g dugn b can min i.» °K
b maad : «Pend 1 buol, fin saan po k a mo ji ye k a bu ngon'ti
bona 1 baa sonm nand. Tin bu tien'a yal baa bi g cie tin bo
bu tien'm yal.» Lann i k b tud Lot yen paalu g ji baad g bu
pua g biil gann. '°G maleg-nba tand nui g suol Lot g dad g
kuan'o dieog n g guan g luon gann. '' G te g Sodom yab nba
bo be dimob n nyan kul juan, naasenm yen nikpela kul, g
baa sua ji g ban dimob buol. '* G maleg-nba bual Lot : «A
bie mog gmaa i doug ne i ? Dienm-nba gii be i, bid gii be i,
tug yab I tie a naataani kul g nyan'm doug ne. '* Yonmdaan
gbad g niib boncienn jalg Sodom yab, 1 po n te k u sun'ti k
tin bien 1 doug.» '* G Lot nyie g maad u dienm-nba : «Fiil
man g nya man doug ne ning, g dugn Yonmdaan bu bien 1
doug.» K u dienm-nba mali k u sogd i.

15Lan tan fa yaa youg, g *maleg-nba maad Lot k wan tien
tonm g fiil g tug u puo yen u bipuobi banle nba be Sodom
doug n ne, g tuod g nya, g Sodom yab biid n baad yen
yubonn nba ne 11 tan daa lag b po. '® G Lot daa mali
munle-le, g maleg-nba suol u nuu yen u fjaapuo yen u
sipaanm banle nann g nyan'm doug n g dugn Yonmdaan bo
jie'og ninbaasg. '” Ban nyan Lot doug n yaa youg, g yend

maad'o k wan san g ciel g daa gbegd puol po, g bie daa sed

siel buol, k wan san g do jual g fiel u miel. ¥ G Lot maad :
«N Yonmdaan, 1 kan fid. ' N ban k a dii sugl n po, g jie'n
ninbaasg, g nyan'n kuum n. Ama n ban k n kan fid g san g
do hal jual g yubonn ne g nand g bien'n. ?° A la doug nba
nyuan ne i, u g fag yen ne, u bie g yab mo baa waam, naa k
n san g gad g daan wuon u niny, a la 1 doug mog fuom ii ?
Daa k n gad 1 doug n g fiel n miel.» ! G maleg guan g
gmien'o : «N bie bu jie'a ninbaacg g naa doug nba k a maad
ne, n kan bien'o. > Tien tonm g gad g wuon 1 doug n, a daa
gii g pund | doug n, n kan fid g tien siel.» Lann n te k b pul
1 doug sann Sowar®.

ZYendu bo pud nne g sua Lot ji kua Sowar doug n i. **L
youg g Yonmdaan te g tindanyogm yen muu nyie polu po u
buol, g jiid nyan taag nyan Sodom yen Gomor doi po. K 1
doi dii g buod yen b niib, yen b tiidi yen b ting kul. ?° G Lot
paapuo gbeg g diid puol po g kpand yaatann g sie. %’ L
sinaacg n k Abraham tuod g fiil g gad wan daan sed
Yonmdaan nintual n naan, *® g yaad g diid Sodom yen
Gomor yen baadg nba lind 1 doi, g sua muunyiiug nne do
nyan nulg muunyiiug nyan. ° Yaa youg nba g Yendu juu 1
baaog yen 1 doi nba be 1 n ninny, u bo tied Abraham poi g

nyan Lot k u g biel | muu n ning.

19.22 «Sowar» : Ebro-nba maam n, «Sowar» niimn tie
«bonnyidg.»

Lot yen u bid

30 Lot bo nyie Sowar g duo jual po, yen u bipuobi banle. U
bo jie Sowar yab i, g ji gad g kua tanfalu n yen u bipuobi
banle. 3! Diyenn g cien po tan maad u waag : «T baa ciend
0, jua md bie g be doug ne g bu kuan'ti, nyan jab n kuand
puob nand doi kul nyan. **IJaa tin nyun'o dimounn k wan
buo tin dua yen'o, k wan la yaabuona.» ** L nyieag, k b
nyun b baa dimoung k u buo, g cien po baal g dua yen'o. U
baa g bann wan dua yen'o yaa youg g bual wan fiil yaa
youg. **K 1 fann g cien po maad u waag : «N won dua yen t
baa wonn nyieog o. Dinne nyiedg ne, tin yaan nyun'o
dimounn wan buo, k a mo 11 dua yen'o, nnyan i k t bu mal'o
yaabuona.» * L daal nyieag, k b yaan nyun'o daam k u buo,
g big po dua yen'o. U baa g bann wan dua yen'o yaa youg g
bual wan fiil yaa youg. *° Lot bipuobi banle nann kul suol
puol. ¥ G cien po mal bijabg, g pul'o Mowab. Wano n tie
Mowabit-nba yaaja dinne. *® G big po m> mal bijabg g pul'o

Benn-Ami. U md n tie Amonit-nba yaaja dinne.

Abraham yen Abimelek

! Abraham nyie 1 buol, g jiid Negeb doug n, g kua
Kades yen Suur sinsiign, g nyie 1 buol g gad g kal Geraar.
2 G maad k u gaapuo Sara tie u niipuo i. G Geraar bad

Abimelek sun k b tug 1 puo g tie'og. * Diyenn nyieog, g

Yendu tan baal dannd n ninfy g maad Abimelek : «A bu kpe
g dugn puo nba k a tug ne po, u tie nil naapuo i.» *L sua k
Abimelek daa g dua yen'o. Lann i k u bual Yendu : «<N
Yonmdaan, a bu bien min yen n doug n yab kul k t g biil
siel ii ? ® Abraham mono n maad k u niipuo i, g puo mo bie
maad k Abraham tie u ninja i. N g sun naayig tuonn kaa, n
tien yen papienn i.» °L dannd n ninn g Yendu mo guan g
pmien'o : «<N md ban k a tien yen papienn, lpontekng
cab'a k a dua yen'o g bu tien biid n nung n. 7 Ji gmien jua
ne u ngaapuo, u tie Yendu sogni i, u bu jaand g miel a po
pan gii mdg miel. Ama a gii g gmien'o u naapuo, pan gii
ban k fin yen a niib kul bu kpe.»

8K 1 fann sinapanpan k Abimelek yin u kpaaga kul g
dugn'm 1 bona kul, g jiwaani kua'b boncienn. °Lann i k
Abimelek yin Abraham g maad'o : «A sun'ti be tuonn n ne
i ? N biil'a be i, k a tan bua n naa min yen n diem yab kul f
kua yaa biid ne ning i ? IJan sun'n tuonn nba ne, b g suun
nnyan.» 'K wano Abimelek bie pugn : «Be n tud'a k a sun 1
tuonn i ?» ' K Abraham gmien : «N daan mali g doug ne
yab g jie Yendu i, k b bu fid g kpi'n, n gaapuo po. U bie 1
tie n niipuo mo i yen moni, g dugn, t taa baa i, t g taa naa,
k n tug'o g kuan'o. * Yendu n te k n nyie n danm doug n
yaa youg, k n maad n ngaapuo, mii t gii gad naan kul wan

miel sugl g maad k n tie u ninja i.» '*K Abimelek tug pei

51



Cilg 21

yen fjuabi yen naabi yen tuonsunna, jab yen puob, g tie
Abraham, g nmien'o u gaapuo Sara. '* G maad'o : «N ting n
dua nyan, a gii bua naan nan gad g kua.» ' G maad Sara
mDd : «Dibala tudl n nyan k n tie a ninja. Lann n bu ngon pan
be yen yab nba kul k a g mog siel yaa biid.»

7K Abraham jaand g miel Yendu, k u te k Abimelek yen
u gaapuo yen puob nba bo be u naag n g suun tuona guan
g paag g mal bid. '®* G dugn Abraham naapuo Sara po i, g
Yonmdaan bo te g puob nba be Abimelek gaag n kul te
poli.

Isaak malu

!Youg bo pund g Yonmdaan tie Sara wan bo
puon'o yal. 2Lann i g Sara suol puol g mal bijabg youg nba
g Yonmdaan bo gon k u tan bu mal. L sua k Abraham ciend
0. 3K u pul bijabg nba g Sara bo mal'o nyan Isaak®. * G
kond'o 1 daa panniin daal, nyan Yonmdaan n bo maad'o
nand nyan. ° Isaak mal g sua Abraham mog bina kobg i. °G
Sara maad : «Yendu te k n laa, yab bu gbad bonn ne kul bu
laa yen'n. “IJmaa n bo bu tuo g maad Abraham g Sara tan
bu gaan big i ? U ciend o, ama min n yen mal'o bijabg

nyan.»

€21.3 Isaak : Diid man tin dien yal nba I lanbonn po 17.19 buol

Abraham nyan Agaar yen u bija Ismayel

8K Isaak tan yabd g Sara tugd'o biil. Ban tugd'o biil yaa
daal k Abraham tien jaancieonn 1 daal. ° G puo nba bo nyie
Esipt k b yi'ug Agaar nyan bija Ismayel jeln g Sara la'bg, '°g
maad Abraham : «Bel g yaan yonm ne yen u big, |1 g dagd k
u big 11 di faal yen n bija Isaak.» ' L. maam bo biil Abraham
pal, g dugn Ismayel mo bo tie u big i. > G Yendu maad'o :
«Daa paa a pal 1 biil yonm ne yen u bija nyanu po, tuo g
tien Sara n maad'a yal, g dugn Isaak yaabuona n tan bu
don a sann. '* G nyaan n bu te a yonm bija yaabuona mo i
tan mal g yabd g te buolu nba yab g dugn u mo tie a big i.»

141 fann sinapanpan, k Abraham tug *kpanu g tie Agaar,
g pieg nyum *gband-lenn n g baln'o, g tie'og bigmo g
nyan'o k u gad g daan waa g tuln Berseba tinkuony po. °* G
nyum tan gbenn lenn n, k u naa big tuntuug n, '°g pied g
gad g kal siel po, u bo g bua wan la u big kuum. Lann n bo
te k u pied g gad g kal g ji buud. ' G Yendu gbad big
bubuul, k u *maleg yin Agaar hal polu po g maad'o :
«Agaar, laabaal i ? Daa jie, Yendu gbad big bubuul g la
wan be nand. ®Fiil, tug a big g panm gii kub'o, n bu te'og
yaabuona, ban tan mal g yabd g te buolu nba yab.» °G
Yendu luod Agaar ninbina k u la caal g gad g daan luun g
gbien u lenn g guan g tie u bija k u nyuu.

2021 Yendu bo guul 1 bijabg k u tan cegd. U bo kua Parann

tinkuonn po i g ban talbantonu paaa. K u naa tug Esipt

doug n big g tie'og k u kuan.

Abraham yen Abimelek suol *donnu

221, youg k Abimelek yeg yen u sijenm cien Pikol g baal g
maad Abraham : «A bontitied n ning kul Yendu be yen'a.

23 Pol hal Yendu po, n nungy n ne, k a kan bond'n, k a tan
kan bond n bid, k a bie tan kan bond n yaabuona ms. Min
panm g gaal'a yen yam nba ne, a md baa die 1 yam i gii be
yen'n, gii be yen doug nba k a be ne ning niib.» >*K
Abraham pmien : «N pol.» »» Ama k Abraham yen fu yen
Abimelek caal nba k wano Abimelek naasenm bo fiel nyan
po. 2 K Abimelek gmien : «Min g ban yua sun 1 tuonn, a md
bie daan g maad'n. N daa gbie n ne.»

*7K Abraham tug pei yen nuabi yen naabi g tie Abimelek,
k banm banle suol *donnu. 2 K Abraham nyan u pei n ning
pesala banlile g pied g sen'm. ? K Abimelek bual'o : «A pied
g sen pesala banlile g bua n tien be i ?» **K Abraham
pmien : «Gaal n nui n, pesala banlile ne, lann n bu gon k
min n gbiil caal ne.» * L po n te k b ji bo yi | buol Berseba?
g dugn banm banle kul bo taan g pol. **Berseba i k b suol
donnu. L puol po i k Abimelek yen u sijenm cien Pikol fiil g

lebd *Fiilisten-nba doug. ** K Abraham bul tiig nne Berseba

421.31 «Berseba» : Ebro-nba maam n, «Berseba» niimn tie
«puoni caal», lann i kaa «Banlile caal.»

k b yi ] tiig taamaari, g dond Yonmdaan sann, g yin'o
Yendu nba g mog gbennu. ** Abraham Kkal Fiilisten-nba

doug g wai.

Abraham tug u bija g bu yid Yendu
salg

'L po n pend g Yendu bua n bign Abraham g yin'o g
maad : «Abraham», k u tuo : «Min n nyan.» *G Yendu
maad : «Tug a bija, a bija yenml Isaak nba k a nanm g
bua'og ne, g yid'n salg. A bu kod'o i g juu'ug. Tug'o g gad
Moriya doug n, n daan bu non'a jual nba po k a bu yid'n
salg. 3L fann k Abraham tuod g fiil g yagd daad nba k u
daan bu juu salg, g lol u bonny g tug u naasenm banle yen u
bija Isaak g tol doug nba po g Yendu bo non'o. *L daa
pantaa daal k Abraham yaad g diid g la I jual fagm. °G
maad u naasenm : «I sie man ne yen bony, k min yen big fi
do jual po g pug Yendu u, g guan.»

G tun u bija Isaak salg daad g mo die muu yen jug, k
banm banle kul yeg g saa. ” K Isaak yin u baa Abraham k u
tuo g maad : «N ceny», k u bual'o : «<xMuu yen daad n nyan,
n lie salg pebig i ?» 8K Abraham gmien'o : «N big, Yendu
mono n bu te'ti pebig tin yid salg.» K banm banle yeg g saa.

?Ban pund naan g Yendu bo fon'o, k Abraham dogl tana

g tien salg binbindl, g maan daad 1 po, g lol u bija Isaak g

maan'o | daad po. '°G bann g tug jug g bu kod'o. ' G
Yonmdaan *maleg yin'o hal polu po : «Abraham,
Abraham», k u tuo : «Min n nyan.» '*K u maad'o : «Daa
suun a nuu big po, daa tien'o siel yaa bonbiiug. Mbola po, n
ji ban k a jie Yendu. G dugn a g yie g bel'n a bija, a bija
yenml.» '* Abraham yed k wan yaad g diid, u sua g finfuny
jal petonn yina k u sie. K u gaa u big g gad g tug | petonn g
guan g kod'o g juu'ug g yid salg. * K Abraham pul 1 buol
sann Yendu-bu-te. Lann n te g yen dinne k b maad g jual
po Yendu bu te.

135G Yonmdaan *maleg guan g yin Abraham hal polu po
taal munle po, '° g maad : «N pol, n sann po, min
Yonmdaan n maad : nan tien yal ne, nan g yie g bel'n a bija
yenml ne, '’ n bu yad n yedganm a po, g te a yaabuona i
mal gii yab nyan polu po gmaabid nyan, nyan mogl kunrg
tanbiini nyan. A yaabuona n tan bu yend b ninnanda doi.
18 A yaabuona buol i g ganduna buolu kul bu la n yednpanm
g dugn a coln n maam.» 'K Abraham guan u naasenm

buol, k b kul yeg g guan Berseba, k Abraham ji kal 1 buol.

Abraham ninja Naahor bid sana n ne

21, po n pend, k b maad Abraham g Milka m> mal u
ninja Naahor bid. ! U bijakpel sann n tie Us, g yua tua yi

Buus g tuan Kemuwel, Aram baa, ?> g tuan Kesed, g tuan

Haso, g tuan Pildas, g tuan Yidlaf, g juod Betuwel, ?* wan
tie Rebeka baa. Bijabi banniin nba g Milka bo mal
Abraham ninja Naahor n nyan. ** Naahor bo tug puolua k b
yi'ug Rewuma, k u m> mal'o bid : lan tie Teba yen Gaham

yen Tahas yen Maaka.

Abraham daa tanfalu g pii Sara

! Sara bo mog bina kobg yen piinle yen panlile i g
kpe. 2U kpe Kiriyat-Arba i, lan tie Ebron, *Kanaan ting n. K
Abraham pganm Sara kuum g m> u kumoni, 3 g fiil g naa
kuum g gad g la Het yaabuona g maad'b : *«N tie saani g
kua i siign ne, jiel man tin) nba g tanfalu be 1 n g te'n, kn
pii n naapuo.» °> G Het yaabuona guan g nmien'o : ° «T
yonmdaan, ceny) t maam : Yendu n din'a bal t siign ne, lugd
tanfalu nba k a bua g pii a kuum. T ning ne baa sua kan
yie g bel'a tanfalu.» 7 K Abraham fiil g gbaan doug n yab
nintual n, lan tie Het yaabuona, 8 g maad'b : «I gii tuo k n
bu pii n gaapuo i doug ne, yin mond g la Sohaar bija
Efronn, n po, °k wan kuad'n Makpela tanfalu, 1 tanfalu tie
u yal i, 1 be u kpakuny i, k wan ngon'n 1 daasg yen moni i
nunn n ne, k n pa g yend 1 buol, lan ji gii tie n naag yab
kakula.

107, sua k wano Efronn be 1 buol, u mo bo tie Het

yaabuonn i. K u maad yen Abraham g Het yaabuona n ning

nikpela nba bo tigl g kal doug dimacieony) buol nyan kul
gbie : '' «N yonmdaan, miel sugl g gbad n maam ! Het
yaabuona nba be ne kul nuny n : n cab'a | kpaab yen
tanfalu nba be 1 n. Gad g pii a gaapuo.» '?K Abraham guan
g gbaan doug n yab nungy n, '* g maad yen Efronn g niib
kul gbie : «Miel sugl g cenn n maam : n bu pa'a kpaab ne
ligli, tuo g gaal 1 ligli k n pii n yaapuo.» '*K Efronn guan g
pmien Abraham g maad : ' «<N yonmdaan, miel sugl g cenr)
n maam : dibala kobiinna tiny tie be i min yen fin siign i ?
Gad g pii a gaapuo.» '® K Abraham yen Efronn pag k 1 dagd.
K u cod Efronn n bo non'o nand, g tie'og, Het yaabuona kul
nung n. L bo tie dibala kobiinna i. Kpinkpenda n bo bu
cend 1 ligli nand n nyan.

171, daal i k Efronn kpaab nba be Makpela, Mamre puol
nyan, yen | tanfalu, yen tiidi nba sie 1 ning kul, *#ji te
Abraham yal. Het yaabuona, yab bo baal doug dimocieong)
buol 1 tintaankaanu po kul, bo tie sieda-nba. '° Lann i k
Abraham pii u naapuo Sara Makpela tanfalu n, Mamre
puol, lan tie Ebron, *Kanaan doug n. *° Nnyan i k Abraham
ji yend Het yaabuona kpaab nann yen 1 tanfalu, g ji tien u

naag yab kakula.

Isaak puokuanu

! Abraham bo ciend hal boncienn. Yonmdaan bo

yad yedganm u po bonn kul n ning. ? Diyenn, Abraham bo
maad u tuonsunn nba bo ganm g wai u buol g nyuan u
palman kul nyan k nne: «<Maan a nuu n pann po *g pol
Yonmdaan, Yendu nba tag polu yen ting nyan sann po, k a
kan tug *Kanaan doug n ne sipaan g te n bija k wan kuan.
“Pol k a bu gad n doug po, g daan juab puo n baa naagn g
te n bija.» °*K 1 tuonsunn bual'o: «L gii sua k 1 puo yie k u
kan nuan'n Kanaan ne i, n bu te k a bija n guan g kun a
doug po yaa aa?» ®*K Abraham ngmien'o: «Daa naa k wan
lebd 1 po. 7 Yonmdaan, Yendu nba be polu po n tug'n n baa
paag g te k n nyie n danm doug. U maad yen'n, g pol k u
bu tug Kanaan doug g te n yaabuona. Wano n bu sun u
*maleg k wan te k a sonu i penn, pan fid g la puolpo g
guan yen'o g te n bija. 8L gii suak ala puok uyen gtuo g
bu guan'a, lann ji g tie a jalgi kaa, mopol ne kan guan'a.
Ama nan daa naa k n big 11 lebd 1 po.» ° Lann i k 1 tuonsunn
juab u nuu g maan u canbaa Abraham pann po g pol k u
bu tien wan non'o yal. '°L puol po k u juab u canbaa
yuoyuod n ning) yuoyuod piig, g lugd u canbaa n moag yal
kul ning yal nba nanm g mon. Lann i g tug sonu g saa
Mesopotami dingbann nba ninr) k Abraham ninja Naahor
bo kua nyan.

'Wan tan pund g bu kua doug n naan, 1 sua g

caabunbunn nne be I buol. K u te k u yuoyuod duan g

kpien 1 nyunbunbunn. L bo tie daajuoug u, youg nba g
puob tu nya g lu nyum nyan. '*K u jaand g maad k nne:
«Yonmdaan, n canbaa Abraham n pug Yendu nba, n mied'a
sugl, tod'n k n sonu 1 tii dinne, g non k a bua n canbaa yen
moni. *Min n sie g kpie nyunbunn ne. Sipaanm bu baal
nyunluunu. *N bu maad 1 sipaanm siign yeno k wan miel
sugl g nyuand u sual g te'n nyum k n nyu. L gii sua k u
jiin'n k min gaal g nyu u, k wan guan g luun g nyun n
yuoyuod mb, n bu bann k nan lugd yua nba g bu te a
tuonsunn Isaak n nyan. Nnyan, n bu bann k a bua n canbaa
yen moni.» * U daa bo g jaand g gbenn mono g sua Rebeka
k u baad g bug sual. Rebeka bo tie Betuwel bipuo i, g
Betuwel naa tie Milka, k u baa tie Naahor, Abraham ninja.
16 Rebeka bo tie sipaannann i. U daa bo g ban jua. U bo jiid
g luun nyum nyunbunbunn n g gbien u sual i g guan g leb.

71 youg u k Abraham tuonsunn san g cend'o g maad'o:
«N mied'a sugl, te'n a sual n nyum waam k n nyu.» **K u
pmien: «Canbaa, gaal g nyu.» Lann i g gbaa g jiin usual g
gben k Abraham tuonsunn nyuu. ! Wan yaan nyuu g
gbenn, g Rebeka pugn g maad: «N bu lebd g luun k a
yuoyuod mo fi nyu g kpi b nyunnyuglu.» 2° G gbaa g kuol
nyum nba tenn bonkobd nyunnyubonn n g guan g san g
lebd g daan luun g tien yuoyuod kul. ?! Jua ne ji bo 1

nyuan'o i suoo k wan lie Yonmdaan te k u sonu tii bii

bonfann daann i.

22Yuoyuod n nyuu g gbenn youg nba k Abraham
tuonsunn tug nuubinyinn k b tag yen wula yen bani fanle
k b tag 1 mo yen wula k 1 daaog paa, g tie Rebeka ?* g nyaan
bual'o: «Kafala daa, a tie ymaa bipuo i? Min yen n yegni bu
fid g la dieog a baa naag g duan ii?» >*K u nmien: «N tie
Milka yen Naahor bija Betuwel yaa bipuo i. ?® Bonkobd jied
g muan t naag, g dieog md bie be k i bu fid g duan.»

% Lann i k 1 jua baa g gbaan g pug Yonmdaan g maad:

%7 «Gaal balg, Yonmdaan n canbaa Abraham Yendu. A non
k a bua n canbaa yen mboni, g cien'n n canbaa ninjanm
paag.»

28 Wan bo jaand youg nba nyan, g Rebeka san g kun u
naa buol g daan dugn naag yab 1 laabaal. > Rebeka bo mog
ninja k b yi'ug Laaban. Wano Laaban bo gbaa g nyic i g san
g gad nyunbunbunn buol, 1 jua buol. ** U bo la nuubinyinn
yen bani nba k u niipuo pil g bie gbad u niipuo n dugn 1
jua n maad yal. L po n te k u bo gad Abraham tuonsunn
buol nyunbunbunn buol, g sua k u sie yen u yuoyuod. 3 K
u maad'o: «Fin nba g Yonmdaan yad u yedganm a po, t kun
raag, ji daa sie ne buol. N bobn dieog yen naan k a
yuoyuod bu duan o.

%2Lann i k Abraham tuonsunn uan Laaban naag, g lod

lod tuga yuoyuod po. K b juab muad g tien yuoyuod g

nyaan tie wano yen u yegni nyum k ban guul b titala.
33 Ban baal yen jied g sen'o youg nba, k u maad: «N kan di
g daa g maad yal baal yen'n.» Lann i g Laaban cab'o mob k
u cil maam: 3* «N tie Abraham tuonsunn i. * Yonmdaan yad
u yedganm n canbaa po k u te nalmandaan. Yonmdaan
tie'og pei yen guabi yen nai yen ligli yen wula yen
tuonsunna, jab yen puob, g tie'og yuoyuod yen boni. **N
canbaa naapuo Sara bo ciend yo g fid g mal'o big. U tie
bijabg i. K n canbaa tie'og u nalman kul * g nyaan te k n
pol k n kan naa k u bija n kuan *Kanaan doug n nba k u be
ne bonpuog. ¥ U yed k n gad u danm doug, u baa cuglnig
daan juab puo g te u bija. ** Lann i k n bual n canbaa: "L gii
tie k 1 puo yie k u kan guan'n ii?" **K u gmien'n:
"Yonmdaan nba n be yen'n daal kul ne n bu te k u *maleg f
yeg yen'a g te k a sonu 1i tii. A bu la puo n buolu n, k u tie
n baa cugl n big g guan yen'o g te n bija. *' L gii tie k a gad
n danm doug k b g tie'a puo, lann ji g tie a jalgi kaa, mopol
kan guan'a." ** Dinne, min pund nyunbunbunn buol, n
jaand g maad k nne i: "Yonmdaan, n canbaa Abraham n
pug Yendu nba, miel sugl g te k n sonu ne 1 tii. ** Min n sie
g kpie nyunbunbunn ne. Sipaan nba bu baal nyunluunu, n
bu miel'o k wan te'n u sual n nyum waam k n nyu. *L gii
tie k u maad k min nyu u k wan guan g luun n yuoyuod mo

yaa yal, lann | sipaan n tie Yonmdaan n lugd yua nba g bu

te n canbaa bija." ** N bo jaand n pal n i. N daa bo g jaand
g gbenn mono g sua Rebeka k u bug sual g baal g luun
nyum. Lann i k n miel'o mii wan di sugl g te'n nyum k n
nyu, *k u gbaa g jiin u sual g maad: "Gaal g nyu u, k n fid
g nyun a yuoyuod md." K n gaal g nyuu, k u luun g nyun n
yuoyuod md. ¥ L youg u k n ji bual'o mii u tie ymaa bipuo
i, k u maad'n: "N tie Milka yen Naahor bija Betuwel bipuo
i." L youg u k n ji tuun nuubinyinn u manbonn po g nyaan
piln bani u nuubiedi n, *® g ji baa g gbaan g pug Yonmdaan,
n canbaa Abraham n pug Yendu nba, g tien'o balg yen wan
penn n sonu k n la n canbaa yaabuonn g bu lebd g te n
canbaa bija. Lan dua nand n nyan. *I gii bu gon buam yen
naataann n canbaa po g panm u maam i, yin maad'n
mpdlane. L gii kan fid md i, yin maad'n k n bann min bu tien
nand.»

*Lann i g Laaban yen Betuwel jiin: «<Yonmdaan tuonn i,
lan nan ii, lan bi ii, tinm kan fid g maad siel. > Rebeka n
nyan. Juab'o g lebd yen'o k wan daan te a canbaa bija
paapuo, nyan Yonmdaan n yaan maad nyan.» >> Abraham
tuonsunn n gbad | laabaal, k u baa g gbaan g tien
Yonmdaan balg. >3 G guan g nyan u tuga n ninn bona nba k
b tug ligtana g tien, yen bona nba k b tug wula g tien, yen
tielickad g tie Rebeka. U bie bo pii Rebeka ninja yen u naa

paab nba mog sann. >*L puol po, k wano yen u yegni dii g

bie nyuu g ji duan.

Lan fann k b fiil youg nba, k Abraham tuonsunn miel
sonu g maad: «Cab'n man k n lebd n canbaa buol.» >*G
Rebeka ninja yen u naa maad'o k wan naa g Rebeka 1 tien
daa pannaa nne yen'm o, g nyan daa piig nyan o, k ban fid
g kun. **K 1 tuonsunn guan g maad: «<Yonmdaan n yaan te
k n sonu tii ne daa, n balm'i, ji daa gogi'n man. IJaa'n man
k n lebd n canbaa buol.» * Lann i g Rebeka ninja yen u naa
maad k b bu yiin big mono i g bual'o wan mali yal 1 po.

K b yiin Rebeka g bual'o: «A bu yeg yen jua ne yin kun
ii?» K u jiin g nn, k u bu yeg yen'o. *° Rebeka danm n gbad
u jiini, g ji cab wano yen puo nba bo yual'o nyan k ban yeg
yen Abraham tuonsunn yen u niib g kun. ®* Rebeka danm
bo yad yedganm u po g maad k nne:

«Rebeka t niipuo,

Yendu 1 te'a tennm nba g mog dugl,

k a yaabuona 1 tan yend b ninnanda dingbana.»
®1Lann i g Rebeka yen sipaanm nba suun u tuona nyan
bobn g jag yuoyuod g guan Abraham tuonsunn ano k b
kul kun.

®2Isaak bo nyie Lahayi-Roi caal fuann n, g gad g kua
*Kanaan yanbaoni® po. ®® Daajoyeonn, u bo nyie g waa g

lin, g tan sua yuoyuod k b baad. ®* Rebeka n la Isaak youg

€24.62 Negeb fuann n i k b yi Kanaan yanbaonn.

nba, k u yug yuoyuog po g jiid, ®® g bual Abraham
tuonsunn: «Jua nba paa g togi'ti ne tie ymaa i?» K u
pmien'o: «N canbaa i.» L youg mono g Rebeka gbaa g juab
yucabl g yil g pibn u nung po. ¢ Lann i k 1 tuonsunn dugn
Isaak wan tien yal nba kul. ¢’ K Isaak ji juab Rebeka g kua
yen'o dieog nba ninr) k u naa Sara bo tu be nyan, k u ji te u

puo. Nnyan i k Isaak pal song k u naa u naa kuum maalm.

Abraham naapuo Ketuura bid yen
u yaabuona

! Abraham bo juab puolua k b yi'ug Ketuura. 2L puo n bo
mal'o bijabi nba n ne : Simran yen Yoktann yen Medan yen
Madian yen Isebak yen Sua. *K u bija Yoktann mal Saba
yen Dedan. Dedan yaabuona n tie Asuurit-nba yen
Letusit-nba yen Lewomit-nba. *K u bija lua, Madian mo
mal Efa yen Efer yen Hanok yen Abida yen €lda. B yaa kul
ne tie Ketuura yaabuona i. > Abraham bo tug u mogm kul g
tie u bija Isaak i. ® Wan daa bo be yaa youg, k u tuod g tie
u gaapuolieb bid paab, g te k b fagd yen Isaak g gad g daan
kua hal puol.

Abraham kuum

7 Abraham bo mog bina kobg yen piinlile yen nanmu i g

kpe. 8U bo ciend paaa g daa 1 be pamann n i, g kuum tan

baal'o nyan guam nyan, k u guan u baa-nba. °K u bid Isaak
yen Ismayel pii'ug Makpela tanfalu n, yal be Het yaabuonn,
Sohaar bija Efronn kpaab n, Mamre puol nyan, '°kpaab
nba k wano Abraham bo daa Het yaabuona buol. Wano yen
u naapuo Sara kul pii I buol i. ' Abraham kuum po n pend,
g Yendu yad u yedypanm Abraham bija Isaak po. Isaak bo
kua g kpie Lahayi-Roi caal i.

Ismayel yaabuona

12Gara bo tug u yonm Agaar, u bo tie Esipt doug n big i, g
tie u sal Abraham k u mal'o Ismayel. !* Wano Ismayel bid
sana n ne : Nebayot n bo tie bijakpel, g tuan Kedaar yen
Adbeyel yen Mibsam '*yen Misema yen Duma yen Masa
15 yen Hadaad yen Tema yen Yetuur yen Nafis g juod
Kedma. '° Ismayel bo mal'b jab piig yen banle i. Yua kul bo
tie bad i u cugl n, g tug b sana g pul b doi yen ban caan b
jond naan. '” Ismayel bo mog bina kobg yen piintaa yen
panlile i g kpe g guan u baa-nba. '® Ismayel yaabuona bo
kua Hafila i saa yen Suur, gii do Asuur po. Suur be Esipt
puol i. B bo naa Abraham yaabuona nba tenn i, g pied g
kua b kua.

Esaayu yen Sakob

19 Abraham bija Isaak yen u naag yab laabaal nne.

20 1saak bo mog bina piinna i g kuan Betuwel bipuo
Rebeka. Rebeka ninja n tie Laaban. Betuwel tie Aram buolu
n jua i, g kua Mesopotami. ?! Rebeka bo tie nolg i. K u sal
Isaak jaand g miel Yonmdaan u po. G Yonmdaan gaal u
jaandi, g Rebeka suol puol. U bo pil sanpola i. K 1 bid to
lieb u tug n, k u ji bual u kua g be n tie'og ne i? Lanni g
gad g jaand g miel Yonmdaan. ?* G Yonmdaan maad'o:

«Buoli nle n be a tug n,

pan bu mal bid nba tan baa tie buoli nle i,
g yen gii be jieg jieg.

Biyenn baa mog paalu g cie lua

cien n tan baa tie big tuonsunn.

24 Rebeka mad daal n pund, k u kon mal sanpola, bijabi
banle. #° Yua bo kpie g nyie bo tie nimong i, k u gbanu po
tie kobd jugl jugl nyan bonkobg yal nyan. K b pul'o
Esaayu'. 2 K u waag nua g die u taakpinkpaal. K b pul'o
Sakob®. B mal Esaayu yen Sakob g sua k Isaak mog bina
piinluob i.

¥’ Esaayu yen Sakob n yaan cegd, Esaayu bo tie waal i, g
ban waalu boncienn, g tun g be muaosg n. G Sakob nuan tie
nigmingminn, g tund naag. ?® Isaak pal n bo man monand

po nyan, u bo nanm g buad Esaayu i, g Rebeka nuan nanm

f25.25 Esaayu niimn tie g kobddaan.
§25.26 Sakob niimn tie k u die taakpinkpaal.

g buad Sakob.

» Diyenn, Sakob bo naa kpind i, k Esaayu nyie muacg n g
kpen, g cog k 1 pend. **Lann i k u miel Sakob k wan te'og 1
kpinmounn waam, g dugn u cog k1 pend. L yaa poi k b pul
Esaayu Edom, | niimn tie bonmoung. 3! G Sakob maad'o k
wan daa cab'o u nikped o, k wan fid g te'og. **K Esaayu
maad: «Kom yen bu kpi'n a. Nikped bua n pugn'n be i?» *L
youg mono g Sakob maad'o k wan pol g gon'o k u tuo. Lann
i k Esaayu pol g cab Sakob u nikped, **k u mo tie'og
*kpanu yen kpinmoung. K u dii g nyuu g fiil g tol. Nnyan i

k Esaayu bo yiin u nikped fam.

Isaak gad g kal Geraar

! Kom bo guan g baa doug n. L g tie kom nba bo
baa Abraham youg nyan kaa. Lann i k Isaak fiil g gad
Fiilisten-nba bad Abimelek buol Geraar doug n.
2Yonmdaan bo dogd g maad Isaak: «Daa saa Esipt. Ama,
kal doug nba ning) k n bu gon'a. *Kal doug ne ning. N baa
be yen'a, g bie yad yedpanm a po. N bu te fin yen a bid yen
a yaabuona i tini ne kul. N bu tien min bo puon a baa
Abraham yal nba. *N bu te k a tennm 11 tan gii yab nyan
pmaabid nyan, g bie te'b tini ne kul. A yaabuona buol i g
panduna buoli kul bu la yedganm ° g dugn Abraham bo

ceny n maam, g coln n momaam yen n mobona, g sun min

bua yal.»

®Lann i k Isaak kal Geraar. ” L. doug n niib bo bual Isaak g
Rebeka tie ymaa i? K u gmien'm: «N niipuo i.» Rebeka n bo
pan paaa nyan, Isaak bo mali k b tan bu fid g kpi'ug g dugn
u po i. Lann n te k u bo jie yen wan maad k u tie u gaapuo.

8Isaak bo wai 1 doug n ning) yo, g diyenn Fiilisten-nba
bad Abimelek tan donn tankobonn g la k Isaak jeln yen u
naapuo Rebeka. °Lann i g bad sun g yiin Isaak g maad'o:
«Puo ne tie a gaapuo i, | g mog nied. Be po i k a daan
maad'ti k u tie a niipuo i?» K u gmien'o: «N daan maad
nnyan k 1 maa n daan jie g sua tan bu fid g kpi'n g dugn u
po i.» 1K Abimelek guan g maad: «A sun'ti be tuonn n ne i?
L tenn waam nne i yen doug ne sua nn bo dua yen a jaapuo
k pan ji tun'ti biid.»

"lann i k Abimelek kpaand u niib kul k nne: «Yua nba n
bond u yul g sii jua ne lann i kaa u gaapuo, u tie kuum i.»

121, binn n ninn, Isaak bo kuo 1 doug n i, k u bonkukuod
tien paaa g dugn Yonmdaan bo yad yednpanm u po. *U bo
te mogd i. K u mogm 1 pugd g ji tan g mog po. * U bo mog
bonkobbid yen bonkobgbenpa yen tuonsunna boncienn. G

Fiilisten-nba nunny ji fu u po.

ole
"w

Isaak suol *donnu yen Abimelek

15 Fiilisten-nba nunn n bo fu Isaak po nyan, b bo jiin tand

g piin piin caa nba k Isaak baa Abraham tuonsunna bo
gbiil g sua k Abraham daa be. '® Abimelek bo maad Isaak:
«Nya t doug ne, g dugn a ji paa g cie'ti paaa.»

7K Isaak nyie 1 buol, g gad g caan jond Geraar baacg n g
be. ¥ U bo guan g piid caa nba k u baa Abraham bo te k b
gbiil g Fiilisten-nba bo piin piin Abraham kuum puol po
nyan i. U bo guan g tie 1 caa kul sana nba k u baa bo tie
nyan i.

YIsaak tuonsunna bo gbiil caal nne baacg n g daan nand
nyunbunbunn. ** Ama g Geraar doug n pekpaali yie k banm
n yen | caal, g kon yen Isaak pekpaali 1 po. Isaak bo pul 1
caal Esek i, 1 niimn tie kunkonn. ?! Isaak tuonsunna bo guan
g gbiil caaliel k 1 mo bie baal yen maam. K Isaak pul 1 caal
Siitna, 1 niimn n tie yibalm. > U bo nyie 1 buol i g gad g bie
daan gbiil caafann, g siel yaa maam g baal 1 po. Ku pul 1
caal Rewobot, | niimn tie g yiel yab, g nyaan maad:
«Yonmdaan tie'ti yiel molane k tin yal t kua g mo i mal g
yabd doug ne ning.»

ZIsaak bo nyie 1 buol g gad Berseba. 2*K 1 daal nyieog, g
Yonmdaan dogd g maad'o: «N tie Yendu nba k a baa
Abraham bo pug i. Daa jie siel g dugn n be yen'a. N bu yad
yedpanm a po, g te gan la yaabuona boncienn g dugn n
tuonsunn Abraham po.» #° [saak bo maa *salg binbindl 1

buol, g jaand g taa Yonmdaan sann. G caan u jond 1 buol, k

u tuonsunna gbiil caal.

%6 Isaak n bo be Berseba i k Abimelek bo nyie Geraar g
gad u buol k wan la'sg. Abimelek bo yeg yen u donn
Awusad yen u sijenm cien Pikol i g gad. #” K Isaak bual'b:
«Laabaal k i baal g bua lan i? N tua i daan g buanigbel g
nyan'n i doug n aa?» 2 K b gpmien: «T diid g sua g
Yonmdaan be yen'a. L po n te k t bo bua k tinm yen fin i
taan mob g pol g suol *donnu yen lieb. ? Pol k a kan tien'ti
siel yaa bonbiiug g dugn sua daan g sii'a. T daan tien'a
panm kua i, g tan naa'a k a yaad yen laafie. Mola po,
Yonmdaan yad u yedganm a po.» *° Isaak bo cand'b, k b dii
g nyuu. ** K 1 wonn po, k Isaak yen Abimelek fiil
sinapanpan g pol g sua kan tien u lua bonbiiug, g suol lieb
donnu. L puol po, k Isaak cab'b, k b fiil g kun yen pamann.

321, daal mono, k Isaak tuonsunna baal g maad'o k b nand
nyum caal nba k b gbi nyan ning o. **K Isaak pul 1 caal
Seba, 1 niimn tie donnu. L yaa po i g saa yen dinne k b yi |

doug Berseba, 1 niimn n tie donnu caal.

Esaayu puokuanu

34 Esaayu bo mog bina piinna i g kuan Het cugl n bid
banle: Beri bipuo Yewudit yen Elonn bipuo Basmat. ** L

puob binbem bo te k Isaak yen Rebeka yam nyie.

Sakob gaal Esaayu yedgpanm

! Isaak bo ciend, g ninbina ding k u ji tan g nyuan.

Diyenn k u tan yiin u bijakpel g yed k: «N big!» K Esaayu
jiin k wano n nyan. 2K Isaak maad'o: «Fin mono a yen
nyuan k n ciend o. N g ban n kuum daal. ® Juab a jakontied,
a luol yen a talbann molane g kua muaosg n, g kpen yen
monand g te'n. * G tien jied nba man nyan min tu bua nand
nyan, g te'n k n di g nyaan yad yednanm a po o, g fid g
kpe.»

>Isaak n bo pag yen u bija Esaayu nyan, Rebeka bo cenr)
i. Esaayu n nyie g gad waalu youg nba g bu kpen yen
monand g te u baa, ® g Rebeka maad u bija Sakob: «N gbad
k a baa maad yen a yual Esaayu. ” U maad'o k wan gad
waalu g kpen yen monand, g tien jemand, k wan di g
nyaan yad yedganm u po Yonmdaan nunn n o, g fid g kpe.
8N big, cenn n maam g tien min bu maad'a yal nba. °Gad g
daan diid bonkobd n g suol gobikpanma nle nii. N bu tien a
baa jemand nyan wan tu bua nand nba nyan. ° A bu tug 1
jied i g kua g te'og, k wan di g nyaan yad yedyjanm a po, g
fid g kpe.»

"Lann i g Sakob pmien u naa: «A la i, n yual Esaayu
gbanu po mog kobd boncienn, k n yaa gbanu po yen g mog
nnyan. 2L gii sua k n baa sii'n, u bu bann k n bond'o i.

Yedpanm kaa k u ji bu yad n po, u ji bu pol'n mob i.» ¥K u

naa guan g maad'o: «N big, 1 gii tie k u pol'a mob, lan baa n
po. Fin n cennj n maam g gad g daan tug njobid nii.»

Lann i g Sakob gad g tug nobid g guan yen'm g tie u
naa, k u tien jied k Il man nyan Isaak n tu bua nand nyan.
15 G guan g tug u bijakpel Esaayu tied nba nanm g nan g be
paag, u buol, g tie Sakob k u lie. '* Rebeka bo tug nobid
pann gband i, g tabn tabn Sakob kpinkpani po yen u tulu n,
naan g mag kobd. ¥ L puol po, k u tug wan tien jemand
nba g pugn kpanu g tie Sakob. '® G Sakob kua u baa buol g
maad: «N baa!» K u baa tuo g nyaan bual'o k u tie u bilang
po i. '° G Sakob ngmien: «A bijakpel Esaayu i. N tien nan
maad'n yal nba o. N tug min kpen yen monand nba g tien
jied o. N mied'a sugl, fiil g di g nyaan yad yedganm n po.»
20 Lann i k Isaak bual u bija Sakob k u tien nle i g gbaa g la
g kpii i? K u gmien: «Yonmdaan a Yendu n tie'n | yumann.»

21 Lann i k Isaak maad'o k wan nagn nii k wan bal u po g
lie u bija Esaayu lig yaa aa? ** G Sakob nagn u baa buol, k u
bal u po g nyaan maad: «Nielu tie Sakob nielu i, g
kpinkpani yen ji tie Esaayu kpinkpani.» 23 Sakob kpinkpani
po n bo mog kobd nyan u yual Esaayu yal nyan po n bo te
k Isaak g bann'o, g nyaan yad yedganm u po. **Isaak n bo
bua n yad yedganm Sakob po, u bo ganm g bual'o: «A 1 tie
n bija Esaayu yen moni ii?» G Sakob tuo g nn.

% Lann i k Isaak guan g maad k wan tien'o jied nba k u

tug u monand g tien nii, k wan di u, g fid g yad yednpanm u
po. G Sakob tien'o k u dii, g tie'og dimouny mo k u nyuu.
61, puol po, k u baa Isaak maad'o k wan nagn g wob'o. ¥ G
Sakob nagn g wob u baa, k u gbad u tied nublu, g yad
yedpanm u po g maad: «Yen moni, n big nublu tie nyan
kpaab nba g Yonmdaan yad yedanm | po nyan nublu i.
28 Yendu 11 te g manm 1 baa a kpaand n,
wan te'a tini nba kpai,
g te'a dii yen dimounr) boncienn. * Wan te g buoli
boncienn niib 1i te a yonmi,
buoli boncienn niib i gbaan a nuny) n.
Yendu 1 te nan gii tie a ninjanm canbaa,
wan te a ninjanm 1 gii gbaand a nuny n.
Yua kpaan bonbiiug a po, Yendu i pol'o mob,
yua kpaan bongann a po, Yendu 11 yad yedganm u po.»
30 Isaak bo yad yednanm Sakob po g gbenn k u nyie nne i,
k Esaayu nyie waalu g pund, 3! g mo tien jemand, g kua
yenn u baa buol, g maad'o: «N baa, n tug min kpen yen
monand nba g tien jied o. Fiil g di g nyaan yad yedganm n
po.» **Lann i k u baa Isaak bual'o k u tie gmaa i? K u
pmien: «Min a bijakpel Esaayu i.»
#3Isaak n gbad Esaayu jiini, k u gbanu jeg canyiin, k u
bual: «G laa waal po n kpii monand g tien jied g tie'n k n

dii 1 kul g sua k a daa g kpen i? N yad yedganm u po u. U

ji baa 1l be yen | yedganm i.»

34 Esaayu n gbad u baa n maad yal youg nba, k u pal bonn
g pend, k u pul yigni, g maad u baa k wan yad yedganm u
mp yaa po. *K u baa gmien: «A waag kua g bond'n k n yad
yedpanm nba k a bo bu gaal nyan u po o.» ** K Esaayu
maad: «K u sann ji tie Sakob po k u fiel n yiel taal munle
kul ii? U bo fiel n nikped, g molane, k u gaal yedyanm nba
k n bo bu gaal. Yedpanm ji g tenn k a bu yad n po ii?» * K
Isaak gpmien Esaayu: «N kaan wano i k wan gii tie a canbaa.
G tug u ninjanm kul g tien u tuonsunna. Dii yen dimounr
baa tie u yal i. N big, n ji kan fid g tien siel g tod'a.» **K
Esaayu bual u baa k lann u mog yedganm yenn kua yaa
aa? K wan yen yad yednpanm u mo yaa po waa. G ji caan
bubuul. *Lann i k u baa gaal maam g maad:

«A tini kan gii kpai,

manm kan nya polu g baa 1 tini po.
%0 A baa pua tob i g laad a jied g di,
a baa tie a waag yonm i.

Ama a gii fiil g yie",

a bu nya u yonmd n.»

Sakob san g gad u yie Laaban buol

“l Esaayu pal bo nub Sakob po g dugn wan bo gaal

h27.40 Ne buol ne mog gbadu munle i. Sieb tua k "Ama a gii
waa g tuan."

yedpanm nba u baa buol nyan po. U bo maad u kua k u
baa kuum yen g fag kaa. K u baa bu kpe yo k wan kpi
Sakob. * Ban maad Rebeka Esaayu n maad yal nba yaa
youg, k u yiin Sakob g maad'o: «A yual Esaayu bua wan
kpi'a g tuu pann. **N big, cenj n maam. Fiil g san g gad n
ninja Laaban buol Padan-Aram. ** Daan gii be u buol k lan
yann waam o, g sua k a yual pal song. ** U pabienn po gii
pend, k u sunn pan tien'o yal yaa youg, n bu sun k ban
kpen yen'a. Be po i k n bu naa yinm banle kul 1 kpe diyenn
kua i?»

‘¢ Rebeka bo maad Isaak: «Binbem mied'n g dugn n
sipuodi Het cugl n bid po. Sakob md gii kuan *Kanaan doug
n nyan big, k u md bie tie Het cugl n big, n binbem kan gii
mog niimn.»

!Tsaak bo yiin Sakob g yad yedganm u po, g

maad'o: «A kan kuan *Kanaan big. ?Fiil g gad

Padan-Aram!, a yaaja Betuwel naag g daan tug a
yie Laaban bipuobi n ningj yend g kuan. ® Yendu
Paaciennudaan 1 yad u yedganm a po. Wan te'a yaabuona
k ban mal mal g yabd g te buolu nba yab. * Wan yad fin
yen a bid yen a yaabuona po yedganm nba k u bo yad
Abraham po nyan. K gan fid g yend doug nba k a kual n

ning g tie saan ne. Yendu n bo tug | doug g tie Abraham.»

i28.2 Padan-Aram i g sicb yi Mesopotami.

>[saak bo te g Sakob gad Padan-Aram, Betuwel bija Laaban
buol. Betuwel bo tie Aram buolu jua i. Laaban tie Rebeka
ninja i, g Rebeka tie Sakob yen Esaayu naa.

¢ Esaayu bo gbad k Isaak yad yednanm Sakob po g yed k
wan gad Padan-Aram g daan tug puo 1 po. U bie bo gbad g
youg nba k Isaak bo yad yednanm Sakob po, u bo maad'o k
wan daa kuand *Kanaan doug n big. 7 G Sakob coln u naa
yen u baa maam g gad Padan-Aram. 8K Esaayu bann k u
baa Isaak pal g man Kanaan sipaanm po. °Lannik u gad g
la Abraham bija Ismayel, g kuan u bipuo Mahalat g pugn u
puob nba k u bo mag nyan po. Nebayot niipuo n tie
Mabhalat.

Sakob danpd

19°Sakob bo nyie Berseba g saa Harann, ' g yendu tan
baa'og siel buol nne, k u duan. U bo juab I buol tanyenn i, g
bil g duan g kpagn 1 po, g guan 1 buol. '*G dang k u la cedi
k 1tii g duo g daan tuu polu, g Yendu *maleg-nba ymaad g
do g g0 gji. *L dannd n, k u la *Yonmdaan u nuniy n k u
maad: «N tie Yonmdaan i, a yaaja Abraham n bo pug
Yendu nba yen a baa Isaak n pug Yendu nba. N bu te fin
yen a yaabuona tinr nba k a dua 1 po ne. '* A yaabuona baa
yab nyan tanbiini nyan i. I doug bu tand g gad puol yen

nintual, yaanny yen yanbaoni). Yedganm bu nya fin yen a

yaabuona buol i g yad ganduna buolu kul po. ** Diid, n be
yen'a, g baa guu'a naan buol nba k a bu gad kul, g tan guan
g kpen yen'a doug ne. N kan nyol'a. N bu tien min puon'a
yal nba kul.»

181, youg, g Sakob nyuand g maad: «Mboni, Yonmdaan be
ne buol, k min yen bo g ban.» '’ Lann i g jiwaani kua'og k u
maad: «Ne buol ne mog jiwaani wo! L g tie siel g kand
Yendu naag. Ne buol ne tie polu po dimob i.»

18 Sinapanpan, g Sakob tuod g fiil g tug tann nba k u won
kpagn | po nyan g caan k 1 tie banm, g nyaan tug kpam g
wul 1 yul po. *° G pul 1 buol Betel, 1 niimn n tie g Yendu
naag. B daa bo tu yi 1 buol Luus i. ** L. puol po g Sakob pol
g maad: «Yonmdaan, 1 gii tie k a be yen'n, g nyan'n sonu n,
g tie'n jied nba k n bu di yen tied nba k n bu lie, ?! k n guan
g kpen n baa paag yen laafie, fin Yonmdaan baa tie n
Yendu i. ?? Tann nba k n caan ne baa tie Yendu naag i. IJan
bu te'n yal nba kul, n bu tug 1 biinu piig n ninr) yenn g

te'a.»

Sakob pund Laaban npaag

'L puol po g Sakob guan g tug sonu g tol puol. 2G
tan sua caal pekpabaasg n. G pei yen nguabi caga nantaa
guon | buol. L caal buol i k b bo nyunr) bonkobd. B bo

luond 1 caal yen tangbennl nne i. ® Youg nba g

bonkobkpaali kul tigl yen b bonkobd, b bo tu bind 1 tann i
g luod caal, ban nyun bonkobd. L puol po ban guan g bind
g luon. * G Sakob bual bonkobkpaali: «N ninjanm, i tie le po
yab i?» K b gmien k b tie Harann yab i. >Lann i k u bual'b k
b ban Naahor bija Laaban ii? K b maad k b ban'o. °*K u
guan g bual'b k I man'o 0o? K b npmien k 1 man'o, g nyaan
maad'o g Laaban bipuo Rasiel n taan paa g baad yen u
bonkobd nyan. 7L puol po i g Sakob maad'b g yendu yen
daa g baa, g bonkobd kuan youg daa g pund. K b kan
nyun'm g guan g lebd yen'm k ban nman muasg uu? 8G
bonkobkpaali gmien: «T daa kan fid g nyun'm, bonkobd kul
gii g tigl i kaa, k b bind tann g luod caal k t nyun'm.»

?Sakob daa bo pag yen banm i g Rasiel pund yen u baa
bonkobd, k 1 maa u bo tie bonkobkpaal i. !° Sakob n la u yie
Laaban bipuo Rasiel yen Laaban bonkobd youg nba, k u
nagn g bind tann g luod caal, g nyun 1 bonkobd. ' L puol
po k u wob Rasiel g caan bubuul, ' g nyaan maad'o: «N tie
a baa naataanu i. N tie Rebeka bija i.» Lann i g Rasiel san g
daan maad u baa. * Laaban n gbad k 1 tie u niipuo big
Sakob youg nba, k u san g tuog'o, g wob'o g muad u
tankpina po, g tug'o g kun yen'o u naag. G Sakob dugn'o
yal tien kul. '* G Laaban maad'o: «A tie n naag n nil i, t taa

som i». G Sakob kal Laaban buol g tien gymaalg.

Sakob kuan puob banle

15 G diyenn Laaban tan maad Sakob: «A tie n naataanu i,
ama a kan fid gii suun n tuona fam. IJon'n yal baa tie a
paang.»

181, bo sua g Laaban mog bipuobi banle. Cien po bo yi
Leya, g big po yi Rasiel. 7 Leya ninbina bo g nan nyuandu/,
g Rasiel tie sipaannann k u gbanu dagd. '® Sakob n bo bua
Rasiel nyan, k u gmien: «N bu sun a tuona bina nanlile k
pan te'n a bipuo Rasiel min kuan'o.» ' G Laaban maad: «N
kon gii tug'o g tie'a lann n su yen min tug'o g te nifan. I be
n buol ne.»

20 Rasiel po, Sakob bo sun Laaban tuona bina nanlile k 1
tie'og nyan daa gannaa nne i, g dugn u bo bua Rasiel paaa.
21 Lann i g Sakob ji maad Laaban k u sun g daan biin bina
panlile o, k wan ji te'og u sikpenn) k wan kuan.

22 G Laaban yiin u kunkuann n niib g tien jaanm. ?* Ama
lan bonn youg nba, g Laaban tug u bipuo Leya g tie Sakob,
k b taan lieb. ?* Laaban bo tug u tuonsunn Silpa g tie u
bipuo Leya k wan gii tie u tuonsunn. % Sinaasg n fann, g
Sakob diid g sua k1 tie Leya, k u bual Laaban: «A sun'n be i

ne i? Rasiel po kaa k n sun a tuona ii? Be po i k a bond'n

29.17 Ebro-nba maam n 1 lanbonn mog gbadu munle i. L bu fid
g gbad g Leya ninbina bo nan nyuandu lann i kaa k 1 bo g nan
nyuandu.

i?» 2° G Laaban gmien'o k b doug ne b g tien big jua k u
yual daa kal. # G pugn g maad: «Juod puobienn daa nlile
yen Leya o, t bu te'a u waag mo k pan bie sun n tuona bina
panlile g pugn.» 2 G Sakob tuo g juod puobienn daa nlile
yen Leya, g Laaban tie'og u bipuo Rasiel k u bie kuan u mo.
9 Laaban bo tug u tuonsunn Bila i g tie u bipuo Rasiel k
wan gii tie u tuonsunn. *° Sakob yen Rasiel bo taan lieb. G
Sakob buad Rasiel g cie Leya. G bie sun Laaban tuona g

daan biin bina nanlile.

Sakob bid

3 Yonmdaan n yaan la g Sakob g bua Leya nyan, k u tie
Leya madug g nyaan g Rasiel tenn g tie nolg. *2 G Leya suol
puol g mal bijabg, g pul'o Rubenn, g maad: «*Yonmdaan la
n fala. Molane n sal ji baa bua'n.»

33U bo guan g suol puol g mal bijabg, g maad:
«Yonmdaan la k n sal g bua'n i g tien big ne mod.» G pul'o
Simeyon.

34 Leya bie bo guan g suol puol g mal bijabg, g maad g
mbolane nuan, k u sal bu wob'o yen nuujad tinle i g dugn u
mal'o bijabi bantaa. L po n te k u bo pul 1 big Lefi.

% G bie guan g suol puol g bie mal bijabg, g maad g
mbolane, k u bu dond Yonmdaan i. L po n te k u pul'o

Suuda. L puol po k u madug sed.

' Rasiel n bo g maal nyan, u bo maog punponn yen

u niipuo i. U bo maad Sakob k wan te k wan mal

bid, g lann i kaa u bu kpe i. > G Sakob pal bie
Rasiel po k u maad: «Min n tie Yendu uu? Wanontekag
maal.» * G Rasiel gmien: «N tuonsunn Bila n nyan. Fin yen
wano n taan lieb k wan mal bid g te'n. U buol i k n md bu
la bid.» *Lann i g Rasiel tug u tuonsunn Bila g tie Sakob k u
kuan. G Sakob yen Bila taan lieb.

> Bila bo suol puol, g mal Sakob bijabg. ¢ G Rasiel maad:
«Yendu kun moni n po. U gaal n jaandi g tie'n md big.» L
po i k u pul 1 big Dan.

7 Rasiel tuonsunn Bila bo guan g suol puol, g mal Sakob
bijablieg. ® G Rasiel maad: «N kon yen n niipuo
kunkonmonn¥, g paad'o.» Lann i g pul 1 big Neftaali.

°Leya n la k u ji g maal nyan, k u tug u tuonsunn Silpa g
tie Sakob k u kuan. '° G Silpa mal Sakob bijabg. '! G Leya
yign g maad: «Yumann i!» G nyaan pul 1 big Gaad.

12Gilpa bo guan g mal bijablieg. * G Leya maad: «Pamann
i! Puob bu muand k n yal n kua.» Lann i g pul 1 big Aser.

4 Diyendu youg, Rubenn bo gad kpaab n g daan pual

buam luana', g guan g tie u naa Leya. G Rasiel miel Leya k

k30.8 Ne buol ne sicb gbie g Yendu n tod'o k u paad u niipuo.
'30.14 L youg niib bo mali g buam luana baad yen buam jua
yen puo siign, g bie bu fid g tod puo k wan suol puol i.

wan di sugl g te'og buam luana nba k u bija kpen yenn
nyan. '*G Leya gmien'o k u fiel u sal k1 g dagd'o k u bie
bua 1 fiel u bija n kpen yen buam luana nba nyan mo i bii?
Lann i g Rasiel maad Leya k 1 yen gii tie nnyan ban yen
lebd. G Leya 1i te'og u bija n kpen yen buam luana nba
nyan, k wano yen Sakob 1 tan taan lieb nyieog.

¢ Daajuoug, Sakob n nyie kpaab n g kpend youg nba, g
Leya tuog'o g maad'o: «A bu duan yen min i dinne. N pa |
po yen n bija n kpen yen buam luana nba o.» Lann i g
Sakob yen Leya taan lieb 1 nyieog. ' Yendu bo gaal Leya
jaandi, k u suol puol g mal munmu po bijabg. ¥ U bo maad
g Yendu gmien'o u ganm g dugn wan tug u tuonsunn g tie
u sal nyan po i. G pul 1 big Isakar.

¥ Leya bo guan g suol puol g mal u malm munluob po
bijabg bieg. ° G maad g Yendu pii'ug paab nba pan. G
mbolane k u sal bu colm'o g dugn u mal'o bijabi banluob. G
pul 1 big Sabulon. ! L puol po u bo mal bipuobg, g pul'o
Diina.

22Yendu bo diid Rasiel mo yen nunmann. U bo gaal u
jaandi g tie'og madug. > K u suol puol g mal bijabg. G
maad g Yendu nyan'o fai n ninr o. >*Lann i g pul'o Sosef g

maad g *Yonmdaan fi pugn'o bijablieg.

Sakob n tien nand g mogd

% Sosef malu puol po, Sakob bo maad Laaban: «Cab'n k n
kun n gaapo, n doug po. ?** Cab'n n puob, banm nba po k n
sun a tuona, yen n bid k n kun. A yen ban min sun a tuona
nba kul bii?» ¥ G Laaban pmien: «Miel sugl g daa yaad n
buol. N bu baad g la k a yaa po i g *Yonmdaan yad
yednanm n po.» 2 G guan g pugn g maad: «[Jon'n nan bua
min gii pa'a nand, k min tu pa'a.» ?* G Sakob mien'o: «Fin
mono a ban min sun a tuona nand, g ban min kub a
bonkobd k b pal nand nba. **IJan bo mog waam nba k n fid
g baal nyan, | pugn boncienn n nui n ningy. Hal yaa daal
nba k n kua a naag n i g Yonmdaan yad yedganm a po. L ji
dang yen min sun min yen n puob yen n bid yal 0.» ' G
Laaban ganm g bual Sakob k u bua u pani 1 gii tie yingaa
i. G Sakob maad'o k u kan pa'og siel. K1gii tiekutuo g
tien wan bu maad'o yal nba, k u bu guan gii nyuan u pei n
ninn g bie gii kpaa'b. ** G dinne, k u bu togn Laaban
bonkobd n g lugd penyslmi yen nonyolmi kul, yen yab k b
kobd 1 ymad waam kul k lan gii tie u paasg. ** G dana nba
gua, Laaban gii baal g diid u paasg, k u bu bann wan tie
nimon yen wan g tie nimon. G fjuab lann i kaa pieog nba g
Laaban la wano Sakob bonkobd n k u g tie bonnyolnn, k u
kobd bie g nmad waam, wan bann k u jan i. **Lanni g

Laaban jiin k 1 gan, k u tuo k lan tien nnyan.

%1, daal mono, g Laaban nyan rjoboa nba tie
bonbuabi-buabi yen bonnyolmi, yen gonaannyslmi yen
bontenmi-tenmi kul, yen yab k b kobd 1 gmad bonpienn
waam kul, yen pei nba g bonbonn gymad b po kul g kubn u
bid. **K b sonm daa npantaa g fagd yen naan buol nba g
Sakob bo kpaa wano Laaban bonkobd nba bo tenn nyan.

37 Sakob bo juab tibuoli nantaa™ nne bendbisonna i, g kod
kann kann k 1 ji tie bonbuabi-buabi nne. *K u tug g kpien
kpien bonkobd nyunnyubona n, b nintual n, naan buol nba
g bonkobd saa g nyu. Ban bo tu gad g nyu, b bo tu do lieb
i. ¥ Ban bo tu do lieb g nyuan 1 tibenda nyan ponte g
ponaani bo maal gobibuabi-buabi yen potenmi-tenmi yen
nobid k b kobd ymad waam. *° Pei buol, Sakob bo paad
pesali i, g togn'm yen Laaban bonkobd nba tie buabi buabi
yen yab nba kul tie bonboni. U bo tien nnyan i g tan mdg u
yul po bonkobd, k b be b kua g g taan yen Laaban yab.

*1 Youg nba kul g bonkobpaala bo tu do lieb, Sakob bo tu
bil tibenda nba tie buabi buabi nyan b nuny n i, ban nyu
naan. U bo bua k b tu gii do lieb 1 tibenda n gii be b nuny
n i. ** Ama 1 gii sua k 1 tie bonkobbudmi, u bo g bilg 1
tibenda. Bonkobbudmi bo tie Laaban yab i, g bonkobpaala

tie wano Sakob yab.

™30.37 Bituudm n niny b yi 1 tiidi pepliye yen amandiye yen
platann i.

85



Cilg 31
Sakob san g yaad g paa Laaban

43 Sakob bo mogd paaa. U bo mog bonkobd boncienn, g

mog tuonsunna, puob yen jab, g mog yuoyuod yen boni.

! Sakob bo gbad k 1 tie g Laaban bid maad k u

yend b baa bona kul o. K u tug lann i g mogd.

2Sakob bo diid g sua g Laaban ji g tien'o nunr)
nyan sienyoug nyan. *Lann i g Yonmdaan maad Sakob:
«Lebd a danm doug n, a naag yab buol. N baa be yen'a.»

“Lann i g Sakob sun g yiin Rasiel yen Leya k b baal

muadg n, wan be naan yen bonkobd. *K u maad'b: «N la k i
baa ji g tien'n nung nyan sienyoug nyan. Ama n baa n pug
Yendu nba be yen'n. ® Yinm mono i ban min tug n kua g
cab i baa tuona po nand nba. ” Yen 1 kul, u bond'n g lebd n
paaog taal piig n nyan. Ama Yendu g naa k u tien'n
bonbiiug. ® Youg nba kul k i baa daan tu yed g
bonkobnyolmi n baa tie n paasg, bonkobnaani kul daan tu
maal bonnyolmi i. U tan gii yed g bonbuabi-buabi n bu te n
paadg, bonnaani kul 11 gii maal bonbuabi-buabi. ° Yendu n
fiel i baa bonkobd g tie'n. ° Bonkobd n tu do lieb youg nba
i k n daan la dannd n, g pejala nba do penaani yen fjoboa
nba do ponaani, k b tie bonbuabi-buabi, bonnyslmi-nyslmi
yen bontenmi-tenmi. ' K 1 dannd n, g Yendu *maleg yiin'n
g Sakob. K n tuo k min n nyan. 2K u maad: "Diid, oboa

nba do nonaani ne kul tie bonbuabi-buabi,

bonnyoslmi-nyolmi yen bontenmi-tenmi i. G dugn n la
Laaban n yaan tie'a yal nba kul. * Min n tie Yendu nba bo
dogd Betel doug n k a la'sg nyan. L buol i k a bo caan tann
g wul kpam 1 po, g pol g puon'n puoni." Mbla po, fiil g nya
doug ne ning g lebd ban mal'a naan.» '* G Rasiel yen Leya
jiin'o: «T bie mog faal t baa gaag n ii? '* U g yiin tinm
saanm kaa aa? Lan kaa te k u kuad'ti g gaal t ligli g dii ii?
16 Mogm nba kul g Yendu fiel t baa buol tie tinm yen t bid
yal i. Mbla po, tien Yendu n maad'a yal nba kul.»

7 Lann i g Sakob fiil g tug u bid yen u puob g jagn'm u
yuoyuod po. * G tug u bonkobd kul yen wan kpaan g la yal
nba kul Padan-Aram doug n, g leb g kun u baa Isaak naag
*Kanaan doug n. '°L bo sua g Laaban gad g bu jiel u
bonkobd kobd o. L youg u g Rasiel lIond g kua g jan u baa
tingbana. ?* Sakob bo g ngaa k Aram buolu n jua Laaban
bann k u bua n san. ?! U bo san yen yal nba kul bo tie u yal
i. U bo gad g daan puod Efrat bonny g tol Galaad joa po.

221, daa npantaa daal, g sua maad Laaban g Sakob san o.
3G Laaban tug u ninjanm k b guan g bel'o g daan biin daa
panlile o, g fid g nand'o Galaad joa n ning. **L sua g nyieog
n ning, Yendu baal Aram buolu n jua Laaban buol dannd n,
g maad'o k nne: «Suol a kua yen nan maad Sakob siel.»

% Laaban bo nand Sakob Galaad joa n g sua k u caan u

jouny. G Laaban yen u ninjanm mb> caan u yal 1 jual po.

6 G Laaban gad g bual Sakob: «A tien'n be i ne i? Be poik
a bond'n g tug n bid g yaad yen'm nyan ban tu pua tob g
suol yab nba nyan i? ¥ Be po i k a bond'n g wuon g san g g
cab'n i? A daan bo gii maad'n, n daan bo bu cab'a yen
pamann i, g yani yiin g gingana yen bied pua. 2 A g paa k
n wob n bid yen n yaabuona g cab’b mono. A la i, gan sun
yal nba ne g mog niimn. * N mog paalu g bu fid g tien'i
bonbiiug. Ama i baa n pug Yendu nba won maad'n nyieog k
min suol n kua yen min maad'a siel. *° To, a kun g dugn a
nien a baa naag i. G be po i k a jan n tingbana i?» 3 G
Sakob gmien Laaban: «N daan san g dugn n daan jie k a bu
fiel a bid i. ** Ama, 1 gii sua k a la a tingbana n niib n nin
sua buol, | daan tie kuum i. T ninjanm baa tie sieda-nba,
diid diid. A gii la yal k 1 tie a yal, nan tug.» Sakob bo g ban
g Rasiel daan jan 1 tingbana.

¥ Lann i g Laaban kua Sakob jounn n g g la siel, g kua
Leya jounr n g g la siel, g kua tuonsunna banle nann jounn
n g g la siel. Wan diid | jond n g gbenn, k u kua Rasiel
jounn n. **Rasiel bo tug 1 tingbana g tien yuoyuog gaal tinn
po i g kal 1 po. Laaban bo kpaan kpaan Rasiel jouns) n ning
kul g g la baa siel. * G Rasiel maad u baa: «Canbaa, a pal i
daa be n po yen min la'a g kan fid g fiil kaa, n be n faad n
i.» Laaban bo kpaan kpaan u tingbana g g la.

36 G Sakob pal bie, k u gaal jad Laaban po g bual'o: «N biil

be i? N sun be yaa tuonbiiug u k a gua'n nnyan i? ¥ IJan
yaan diid diid n bona n ning, a la siel k I tie a gaapo yal ii?
[Jon nan la yal nba n ninjanm yen a ninjanm siign ne, k
ban jiel buud tinm banle siign. *® Bina piinle n nyan k n
tien a buol. Baa a pieog lann i kaa a guab g ban g mii. Baa
n g ban g yman a pejala nand. ** Muaosg n bonkobg g ban g
suol bonkobg k n maad'a. Min n tu yen 1 pann. Bonkobg
nba k b jan yensiig n lann i kaa nyiedg, a tu te min pa i.
‘0N daan tu wolb yen tuntounn yensiig n, g wad nyu'n
nyiedg k n kan fid g guan. * Bina piinle n nyan k n tien a
paag n. N sun a tuona bina piig yen nanna i g fid g kuan a
bid banle. G sun bina nanluob bonkobd po. K a lebd n
paadg taal piig. “* N baa Isaak n pug Yendu nba yen n yaaja
Abraham n bo pug Yendu nba k Isaak jie'og boncienn nyan
bo gii g be yen'n, man ne a bel'n k n kun nuukuoni u. Ama
Yendu la n cicagm yen fala nba k n sun. Lann n te k u won
jiel maam nyieog.» ** G Laaban pmien Sakob: «Puob ne tie n
bid i, g bid ne tie n bid. Bonkobd ne tie n bonkobd i. Yal
nba k a nyuan ne kul tie n yal i. Dinne, n bua n fid g tien n
bid lann i kaa b bid nba k b mal ne be i? **A la i, 1 dagd
yen k tin taan mob, g sieda 1i gii be min yen fin siign.»

*Lann i g Sakob tug tann g caan k 1 tie banm, *° g maad u
ninjanm k ban gann tana nii. K b gann gann g bil tankpeg].
K b kul dii 1 tankpegl buol. # G Laaban pul 1 tankpegl

Yegar-Sahaduta, g Sakob pul 1 tankpegl Galied. *® G Laaban
maad: «Dinne, tankpegl ne n tie sieda tinm banle siign.»
Lann n tien k b yi | tankpegl Galied, 1 niimn tie tankpegl
nba tie sieda. *° B bie bo pul 1 tankpegl Mispa, | niimn tie
"naan k u suli'ti", g dugn Laaban bo maad g *Yonmdaan 1
gii suli wano yen Sakob youg nba k b yad lieb. *°K 1 gii tie
g Sakob cagn u bid, lann i kaa g kuan puofanm g pugn u
bid po, k wan gii ban g sua kaa tie b sieda, g Yendu mono
n tie b sieda.

>l Laaban bo maad Sakob k wan diid tankpegl yen tann
nba k u bil b siign ne. *2K | tankpegl tie sieda, k 1 tann tie
sieda. K u pol k u kan pend I tankpegl gii saa Sakob buol k
u bua n tien'o bonbiiug, g Sakob md kan pend 1 tankpegl
yen | tann gii baad u buol k u bua n tien'o bonbiiug. **K
Abraham Yendu yen Naahor Yendu n bu b buud.

Lann i g Sakob pol u baa Isaak n jie Yendu nba boncienn
nyan sann po. ** G yid salg jual n, g yiin u naataani k b dii
g duan jual n 1 nyieog.

!Lan fann, g Laaban tuod g fiil g wob wob u bid
yen u yaabuona g yad yednanm b po g lebd g

kun.

Sakob bobn g bu cend u ninja Esaayu

2Sakob bo guan g paan u sonu g saa, g Yendu *maleg-nba

tan cend'o. *Wan la'b youg nba, k u yign g maad: «Ne tie
Yendu kany i.» Lann i k u pul 1 buol Mahanayim”.

*Sakob bo sun niib u ninja Esaayu buol Seyir doug n,
Edom fuann n. > U bo maad wan sun yab, k ban daan maad
u canbaa Esaayu k nne: «A naajua Sakob yed k tin maad'a g
Laaban buol i k u daan gad g be saa yen molane. ¢ U mog
naabi yen boni yen pei yen juabi yen tuonsunna, jab yen
puob. U sun'ti k tin maad'a k nan di sugl g gaal'o yen
nunmanij.»

7Sakob n sun yab nba bo guan g maad'o: «T gad a ninja
Esaayu buol. U paa yen niib kobiinna g togi'a.» G jiwaani
kua Sakob boncienn, k u yam pud g pend. K u bogd wan
paa yen niib nba yen pei yen fjuabi yen naabi yen
yuoyuod, g tien caga nanle, °g maad u pal n ning k 1 gii tie
k Esaayu pund cagyenn buol g pua g bien'm i yaa, g cagliel
nba tenn bu fid g san g ciel.

19U bo jaand g maad: «*Yonmdaan, n yaaja Abraham n
bo pug Yendu nba yen n baa Isaak n pug Yendu nba, fin
Yonmdaan, fin n daan maad'n k min lebd g kun n doug po,
n danm buol k pan tien'n ganm. ' IJalbalg nba k min a
tuonsunn la a buol, n g dagd yenn. Min bo puod Suurden
bony g saa, n bo die lanbanu kua i. G molane k n kpend g

mog niib yen bonkobd caga nanle. 2 Di sugl g fiel'n n ninja

"32.3 Ebro-nba maam n ning | niimn tie kani nanle i.

91



Cilg 32
Esaayu nui n. N jie'og. Wan tan daa baal g bien min yen
puob yen bid. *Fin n bo maad'n k a bu tien'n nanm g te k
n yaabuona 1 yabd gii ja nyan mogl n tanbiini nyan, g sua
kan fid g cod'b.»

1“1, daal nyieog Sakob bo duan naan buol nba k u bo
jaand nyan i. Lan fann, k u nyan u bonkobd nba bo be u
buol nyan ning yal nba k u bu pi u ninja Esaayu paab. >L
bo tie nonaani kobiinle yen oboa piinle, penaani kobiinle
yen pejala piinle, '° yuoyuonaani piintaa yen b bonbid k b
daa mual, naanaani piinna yen naajala piig, bonnaani
piinle yen bonjala piig. '” K u tug 1 bonkobd kul jieg jieg g
kubn u tuonsunna g maad'b k ban gaal u liig, k ama ban
daa nua g tuul lieb. '® G ji yuand g maad u tuonsunn nba
bo be liig nyan lanbona ne: «N ninja Esaayu gii tuog'a youg
nba, g bual'a k a tie ymaa i? K a saa le i? G gmaa n yen
bonkobd nba be liig ne i? °IJan nmien'o: "A naajua Sakob
yal i. L tie paab i k u sun'n k min pi fin Esaayu u canbaa.
Wano mono nua t puol po."» 2 L lanbonyenn i g Sakob bo
tie tuonsunn nba bo yua munle po, yen muntaa po yua,
yen yab bo nua g piend bonkobd nyan kul, g maad k b gii
tuog Esaayu youg nba, k nnyan i k b bu pag yen'o ?' g
nyaan maad'o k u tuonsunn Sakob fyua b puol po. Sakob bo
maad u kua k u bu liin paab g sonr) Esaayu pal yo g fid g

legd u nunny n. K nnyan, 1 bu fid k wan gaal'o yen

nunmani. > Sakob bo liin paab i g yen tenn wano mono g

duan | nyieog kang n.

Sakob buan gbaal yen Yendu

2 Nyieog n ninr, g Sakob fiil g tug u puob banle yen b
tuonsunna banle yen u bid piig yen yend g puon'm Yabok
bonr, naan buol g niib sonm g puod. ?* U bo puon'm yen
wan mbog yal nba kul i. U ji bo tenn g be u kua i, g jua
nne baal g buan gbaal yen'o saa yen sinaafana. 2 Wan tan
la k u kan fid Sakob youg nba, k u pua Sakob kpielug, k 1
kped. # K u maad: «IJaa'n k n lebd, g dugn 1 gman g fann
0.» G Sakob pmien'o: «A gii g yad yedganm n po, n kan
paa'a.» 2K 1 jua bual Sakob k u sann ii? K u gmien'o g
Sakob. K 1 jua guan g maad: «B ji kan gii yi'a Sakob kaa. B
baa yi'a Israyel i, g dugn a gbaa yen Yendu, g gbaa yen
niib, g paad'b.» 3° G Sakob miel k wan di sugl g gon'o u
sann. K u jiin: «<Be po n te k a kpaan k an bann n sann i?»
Lann i g yad yedganm Sakob po 1 buol.

31 Sakob bo maad: «N la Yendu nung yen n ninbina, g bie
tenn g mog miel.» Lann i g pul 1 buol Penuwel® k 1 niinmn
tie Yendu nung). 3? Sakob bo puod Penuwel g sua g yendu
do i. U ji bo sonm g baa dienm i, u kpielug n yiel po. *L po

n te g saa yen dinne Israyel yab g npman kpielug nand, g

°32.31 Sieb yi g Peniel. L yiinu munle kul taa niimn i.

dugn jua nann bo pua Sakob kpielug u.

Sakob yen Esaayu cend lieb

1 Sakob bo yaad yul g sua k Esaayu paa g baad yen
niib kobiinna. L youg, k u paad puo kul yen u bid. ?G tug
Leya tuonsunn yen Rasiel tuonsunn yen b bid g tien'm liig,
g tuan Leya yen u bid, g tien Rasiel yen Sosef puol. K
wano mono guan g gaal liig g gbaan ting n taal munlile o,
g fid g pund u yual Esaayu nung n. *K Esaayu san g tuog'o,
g fil g wob'o g muad u tankpina po, k banm banle kul caan
bubuul. ° Esaayu n la puob yen bid youg nba, k u bual k
yab ne tie b le i? G Sakob jiin: «Yendu n tie a gaajua bid
nba n nyan.»

G Leya yen Rasiel tuonsunna nann nagn yen b bid g baa
g gbaan. 7 G Leya yen u bid md nagn g baa g gbaan, g Sosef
yen Rasiel nuan g mo baa g gbaan. ®Lann i k Esaayu bual
Sakob k u bua n tien be i yen bonkobd nba k u tuog ne kul
i? K u jiin: «N canbaa, n bua k a gaal'n yen nunmanj i.» °K
Esaayu maad: «N ninja, n g luol yal bu nyan n payienu.
IJan mog yal, pan gii die.» '°G Sakob maad: «N n, n balm'a.
L gii tie k a gaal'n yen nunmann, gan tuo g gaal paab nba k
n pii'a ne. G dugn n la a nung) k I tie nyan n la Yendu nuny
nyan i. A gaal'n yen nunmani). !* Sugl be, gaal paab nba k n

pii'a, g dugn Yendu n tie'n. N mog yal tie n buam kul.» U

bo guan guan Esaayu i, k u tan tuo g gaal.

121, puol po k Esaayu maad: «Fiil man tin paan sonu. N bu
gaal liig tin kun.» '* Ama g Sakob gmien: «N canbaa, a ban
g bid g panm g mog paalu waa? K n penaani yen naanaani
nba moag bid g muand tie tugl n po waa? T gii gmad g
niin'm k b sonm tonm tonm, baa diyenn kukua, 1 bonkobd
kul bu kpe i. '*Canbaa, a bu fid g gaal liig g naa a naajua.
Min baa ngua bonkobd puol po i suoo suoo, bid paalu n
dann nand, saa yen min bu guan'a Seyir doug n.» **K
Esaayu maad Sakob g lann u yen bu naa niib nba cien'o
nyan nini) yenm 1 yeg yen'o. Ama g Sakob yie k 1 yaa po, k
wan daa bual. K wano canbaa gii sad g gaal'o yen
nunmani), k 1 dagd.

161, daal mono, k Esaayu tug u sonu g leb Seyir doug n.
17G Sakob nuan fiil g gad Suukot g daan maa naag, g caan
u bonkobd jond. L po n te k u pul 1 buol Suukot, I niinmn

tie jond.

Sakob pund *Kanaan

18 Sakob bo nyie Padan-Aram g kun, g tan pund Siisem,
*Kanaan doug n yen laafie. G kua g kpien Siisem. '° Ting
nba k u caan u joung 1 po nyan, u bo daa | tiny dibala kobg
i, Siisem baa Hamor buol. ?° U bo maa salg binbindl 1 tiny

po i. G pul | binbindl €], yua tie Israyel Yendu.

95



Cilg 34
Simeyon yen Lefi tuu b niipuo
Diina fiegd pann

! Sakob yen Leya bipuo Diina bo nyie g gad doug n u
bonpuoblei buol. ?Hifit-nba bad Hamor bija Siisem bo la
Diina, g suol'o g dua yen'o g fieg'o. *U yam bo kua Diina n
ninn boncienn, k u buad'o, g pag yen'o yen yam. “ Siisem bo
maad u baa Hamor k wan miel Diina g te'og k wan kuan.
>Sakob bo gbad g Siisem kuan u bipuo Diina jognd n. Ama
u bijabi n yaan daa bo be muasg n yen bonkobd nyan, u bo
pmin i saa yen b kpenu. © Siisem baa Hamor bo gad Sakob
buol g bu pag yen'o, 7 g Sakob bijabi nyie muacg n g kpen.
Ban gbad yal nba tien, g diid g sua k 1 tie sugd nba g mog
liel, k b mutuol duo g pend. G dugn Siisem n bo dua yen
Sakob bipuo nyan, u bo sun Israyel yab kopend i. B g tie
nnyan. ® Hamor bo maad'b k nne: «N bija Siisem bua i
bipuo yen u pal kul. Miel man sugl g tug'o g te'og k wan
kuan. ° Tin suol man dienn yen lieb. Yin gii tien'ti i
bonpuobi k t kuand, g mo 1 gii gaan t yab g kuand. '°I baa
kua t doug ne i. Doug baa tie i md yaa yal i. Yin bua naan
nba, yin gad g kua, gii suun i tuona, g te tindanm.»

1 G Siisem pugn g maad Diina baa yen Diina ninjanm k
ban di sugl g diid'o yen nunmani, k u bu tien ban bu

bual'o yal nba kul. *>K b bu fid g pugn cuadl yen dienn k

lan gii yab g gon'o. K 1 gii tie k b cab'o b bipuo k u kuan, k
u bu pa ban bu bual yal nba kul, g siel kan pod. '* Sakob
bijabi n ban g Siisem n kuan b niipuo Diina jognd n nyan, k
b jiin Siisem yen u baa Hamor yen ninfanm '*g maad: «T
kan fid g tug t niipuo g te jua nba g kond. L baa tie faiit
po. L gii tie k i tuo g kond i bonjabi kul nyan tinm nyan, t
bu tuo nan kuan'o. '° T baa tien'i t bonpuobi k i kuand, g
md gaan i yab g kuand. T bu taan gii be yen'i, k t kul 1A te
buolyenu. '” Ama i gii g tuo g bu kond, t bu fiel t bipuoi g
yaad.»

8B maam bo tuo Hamor yen u bija Siisem po. '* G Siisem
gbaa g tien ban bual yal nba, g dugn u bo bua Sakob bipuo.
Siisem-nba gaag yab kul siign, wano i k b bo ganm g coln.
20 Hamor yen u bija Siisem bo gad b doug dimob buol? g
maad 1 doug n niib k nne: ?! «Niib ne mog maalganm t po.
Ban kua t doug ne, gii suun b tuona, b bu fid g kua ban bua
naan nba kul doug ne. T baa kuand b bonpuobi, k b m>
kuand t bonpuobi. > Ama bonyenn kua n paan. T bonjabi
kul gii g kond nyan b yab nyan, b kan tuo g taan gii be
yen'ti k tin te buolyenu. # T gii sad g tuo b maam, k b kua
yen'ti, b bonkobd kul yen b mogm kan gii tie t yal kaa aa?
24Yab bo be doug dimob buol kul bo cennp Hamor yen u

bija Siisem. K b kond doug n bonjabi kul.

?34.20 L buol bo mog yiel g niib tigi g ceny buud lann i kaa g
cenn laabaal nba be.

» Daa nantaa daal, k 1 sua g jab kul daa be yen yied, g
Sakob bijabi banle, Diina naabid Simeyon yen Lefi, fiil g
tug b jugi, g kua doug n b yam n, g kpii jab kul. ?® G kpii
Hambor yen u bija Siisem mono, g nyaan nyan Diina Siisem
paag n g lebd. % Sakob bid bo tug tug ban kpii yab bona, g
tug 1 doug n bona g dugn ban bo kuan b niipuo jognd n
ninn nyan po. 28 B bo tug Siisem yab pei yen b fuabi yen b
boni yen yal bo be doug n yen kpaand n kul. G tug b
mogm kul yen b bid yen b puob kul, yen yal nba kul bo be
pai n ning.

30 Lann i g Sakob maad Simeyon yen Lefi: «I kuan'n maam
n ning) n nyan. Doug ne niib kul, *Kanaan yab yen
Perisit-nba ji kan gii bua ban gbad n nublu. N niib g yab. B
bu taan mob g kon yen'n, g paad'n, g kpi min yen n naag
yab kul.» 3 K b jiin: «L jua mog yiko lann po i g bu tug t

niipuo nyan u tie cunconn nyan i?»
Sakob yen u naag yab nyie Siisem g
gad Betel

! Diyenn, Yendu bo maad Sakob: «Fiil g gad g daan kua
Betel g maa n salg binbindl. L buol i k min Yendu bo dogd
k a la'n, youg nba k a bo sien a ninja Esaayu nyan.»

2Lann i g Sakob maad u naag yab yen yab bo be yen'o

nyan kul k nne: «Nyan man tingbana nba k i mog. IJanm

man i kua Yendu nung n, g lebd i tied. ®Fiil man tin gad
Betel. L buol i k n daan bu maa Yendu salg binbindl. Wano
n daan gaal n jaandi yaa youg nba k n daan be fala n ning.
Wano n be yen'n min saa naan kul.» *K b nyan tingbana
nba k b mog yen b tutuuda? g tie Sakob, k u tug g piin
ticieonn nba kpie yen Siisem nyan nyagl n. ®> Ban paan youg
nba, g Yendu kuan 1 dingbana nba be 1 fuann n nyan niib
jiwaani g baa sua g guan g bel Sakob bid.

¢ Sakob yen wan yeg yen niib nba bo pund Luus, *Kanaan
doug n dingbann nba k b yi Betel nyan. ” G Sakob maa salg
binbindl 1 buol, g pul 1 yiel €l-Betel". G dugn 1 buol i g
Yendu bo dogd k u la'sg youg nba k u bo sien u ninja
Esaayu nyan.

8 Puo nba bo yual Rebeka k b yi'ug Debora nyan bo kpe k
b pii'ug g kpien Betel, ticieon) nne nyagl n. G pul 1 tiig
"bubuul tiig".

?Sakob n bo nyie Padan-Aram g kpen, Yendu bie bo dogd
k u la'sg, g Yendu yad yedganm u po '°g maad'o: «A sann
tie Sakob i. Ama b ji kan gii yi'a Sakob. A sann ji baa tie
Israyel i.» Nnyan i g Yendu pul Sakob, Israyel. ' U bo maad
Sakob: «N tie Yendu Paacienudaan i. N bu te'a yaabuona k

ban mal mal g yabd, g te buolu nba yab. A cugl n ning,

935.4 Tutuuda nann bo tie guuna i.
'35.7 €l-Betel niimn tie Yendu naag.

batieb bu nya. '?Doug nba k n bo tie Abraham, g tie Isaak
nyan, n tie'a I doug. N tan bu tug | doug g te a yaabuona i.»
131 puol po g Yendu nyie wan maad yen Sakob naan buol
nyan, g lebd g duo. '* G Sakob caan tann naan buol g
Yendu bo pag yen'o nyan, g wul daam yen kpanm 1 po. *G

pul 1 buol Betel, I niimn tie Yendu naag.

Rasiel mal Bensamen g nyaan kpe

16 G Sakob yen u naag yab fiil Betel. L bo tenn waam yen
ban pund Efrata, g Rasiel mal. U mad bo paa. '” Rasiel mad
n bo paa nyan, g madmaann maad'o k wan daa jie, k 1 bie
tie bijabg i. '® Rasiel n bo bua n kpe youg nba, k u pul big
Benn-Oni, | niimn tie fala big. Ama g bibaa pul'o Bensamen,
1 niimn tie nuujendu big®. '° Rasiel bo kpe Efrata sonu po i,
k b pii'ug 1 buol. Betelem i k b yi Efrata. ?* Sakob bo caan
tann u kakul po. Rasiel kakutann n nyan. L daa 1 be saa yen
dinne.

21K Israyel nyie 1 buol, g gad g pend Migdaal-Eder g caan
u jounr). **Israyel n bo kua 1 fuann n, Rubenn bo dua yen u
baa Israyel puobig Bila, k u baa gbad, k u pal biil.

Sakob bo mog bijabi piig yen banle i. ?® Leya n bo mal
Sakob bijakpel Rubenn, g tuan Simeyon, g tuan Lefi, g tuan

$35.18 Nuujendu big nony k 1 big malu bu baal yen pamann i, |
kan baal yen fala kaa.

Suuda, g tuan Isakar, g juod Sabulon. * G Rasiel mal Sosef
yen Bensamen. 2° G Rasiel tuonsunn Bila mal Dan yen
Neftaali. ° G Leya tuonsunn Silpa mal Gaad yen Aser.
Sakob n mal bijabi nba Padan-Aram n nyan.

27 Sakob bo lebd u baa Isaak buol Mamre doug n. L. doug
n i k Abraham bo kua, k Isaak mo bo kua. L kpie yen
Kiriyat-Arba i. Kiriyat-Arba i k b yi Ebron. 2 Isaak bo mog
bina kobg yen piinniin i, *° g fid g kpe. U bo ciend boncienn
yo g fid g kpe g guan u danm. K u bid Esaayu yen Sakob
pii'ug.

Esaayu yen u naag yab

! Esaayu, yua nba k b bie yi'ug Edom nyan naag

yab laabaal n ne: ? Esaayu bo kuan *Kanaan doug n bid i.
Yend bo tie Het cugl n jua Elonn bipuo i, k b yi'ug Ada. G
lua tie Ana bipuo, g tie Hifit buolu n jua Sibeyonn
yaabuonn, k b yi'ug Owolibama. U bo kuan Nebayot
niipuo Basmat mo. Basmat bo tie Ismayel bipuo i. * Ada bo
mal'o Elifas, g Basmat mal'o Rewuyel, >k Owolibama mal'o
Yewus yen Yayelam yen Kora. Esaayu bid nba k b bo mal'b
Kanaan doug n n nyan.

®K Esaayu tug u puob yen u bid, u naag yab kul yen u
bonkobd kul, yen u mogm nba kul k u bo la *Kanaan doug

n, g fiil g gad doug nba fag yen u waag Sakob n kua naan

buol. ” B mogm bo yabd yen ban taan gii be o. Ban bo kal
doug nba ninmg, finfanm bo g dagd'b g dugn b bonkobd po.
8L po i k Esaayu, yua nba k b bie yi'ug Edom nyan bo gad g

kua Seyir jual n.

Esaayu yaabuona

°Esaayu yaabuona Edomit-nba nba bo kua Seyir jual n
ning n ne. ° Esaayu bijabi sana n ne: Elifas yen Rewuyel.
Elifas tie Esaayu naapuo Ada bija i, g Rewuyel mo tie wano
Esaayu aapuo Basmat bija.

"1 Elifas bijabi bo tie Temann, Omar, Sefo, Gayetam yen
Kenaas i. > Esaayu bija Elifas bo mog puolua g g cuad u po
k b yi'ug Tiimna. L puo bo mal'o bijabg k b yi'ug Amalek.
Esaayu yen u paapuo Ada yaa yaabuona n nyan.

13 Rewuyel bijabi n ne: Naahat, Siera, Saama yen Miisa.
Banm n tie Esaayu yen u naapuo Basmat yaabuona.

14 Esaayu naapuo Owolibama, Ana bipuo, Sibeyonn
yaabuonn n bo mal'o bijabi nba n ne: Yewus yen Yayelam
yen Kora.

1516 Esaayu yaabuona nba te batieb n ne. U bijakpel Elifas
bid nba te batieb n ne: Temann, Omar, Sefo, Kenaas, Kora,
Gayetam yen Amalek. Ada yaabuona n nyan. Banm n tie
Elifas bid nba te batieb Edom doug n.

7 Naahat, Siera, Saama, yen Miisa n tie Esaayu bija

Rewuyel bid nba te batieb Edom doug n. Banm n tie
Esaayu aapuo Basmat yaabuona.

18 Esaayu puo Owolibama bijabi nba te batieb n ne:
Yewus, Yayelam yen Kora. Owolibama tie Ana bipuo i.

19 Esaayu yaabuona, Edomit-nba nba bo te batieb n nyan.

20-21 Horit-nba buolu n jua Seyir yaabuona n bo kpie g kua
Edom doug n. Seyir yaabuona nba te Horit-nba batieb
Edom doug n n ne: Lotann, Sobal, Sibeyonn, Ana, Disonn,
Eser yen Disann. ?* Lotann bijabi n bo tie Hori yen
Hemaam. Lotann niipuo n tie Tiimna. >3 G Sobal bijabi tie
Alwann, Manahaat, Ebaal, Sefo yen Onanm. ** Sibeyonn
bijabi n ne: Aya yen Ana. Ana n bo kpaa u baa Sibeyonn
boni g tan la nyunbunbunn tinkuonn n. * Ana bija n tie
Disonn, k u bipuo tie Owolibama. 2 Disonn bijabi n ne:
Hemdann, Esbann, Yitrann yen Kerann. ’ Eser bijabi n ne:
Bilann, Saawann yen Akann. ?® Disann bijabi n ne: Wus yen
Arann.

2930 Horit-nba buolu n batieb nba bo kal kog po Seyir
doug n ning n ne: Lotann, Sobal, Sibeyonn, Ana, Disonn,
Eser yen Disann.

31 Batieb nba kal kog po Edom tinn n, saa yen youg nba k
Israyel yab tan la bal, b sana n ne: * Bewor bija Bela n bo
die bal Edom ting n. U bo tie Diinaba doug n jua i. **Bela n

kpe, Siera bija Yobaab n gaal u yiel g kal kog po. U bo tie

Bosra jua i. **3° Yobaab n kpe, Husanm n kal u yiel n.
Husanm bo tie Temerit-nba doug n jua i. Wan kpe, Bedaad
bija Hadaad n gaal u yiel g die doug. U bo tie Awiit jua i.
Wano n bo kon g paad Madian niib Mowab fuann n.
Hadaad n kpe, Masreka doug n jua nba k b yi'ug Samla
nyan n kal kog po. Samla n kpe, Sawuul n kal kog po. U bo
tie Rewobot nba be bonkunr) nyan jua i. Sawuul n kpe,
Akbor bija Baal-Hanann n kal. Baal-Hanann n kpe i k Adaar
kal. U bo tie Pawu doug n jua i. U gaapuo bo yi Metaabel i.
Metaabel naa n tie Mesahaab bipuo Matred.

4043 Esaayu yaabuona nba te batieb sana n ne, sua kul yen
u cugl yen u doug: Tiimna, Alwa, Yetet, Owolibama, Ela,
Pinonn, Kenaas, Temann, Miibsaar, Magdiyel yen Iram.
Edom batieb yen ban bo kal doi nba sana n nyan. Esaayu n

tie Edomit-nba yaaja.

Sosef dannd

! Sakob gad g kua *Kanaan, doug nba ning k u baa
bo kal g la. 2Sakob yen u naag yab laabaal n ne: Sosef bo
mog piig yen bina panlile i. Wano yen u ninjanm n bo waa
g kpaa b baa Sakob pei yen guabi. U ninjanm pann tie u
naa yantieb Bila yen Silpa bid i. Sosef bo tu kpend g dugd b
baa ban yaan bo maad mabiid nba. * Sakob bo bua Sosef

maam g cie u bilei kul k 1 maa wano Sakob bo ciend yo g

fid g mal'o. U bo te k b nyal'o bajignyolmi-nyslmi nne i.
*Sosef ninjanm bo diid g sua k b baa bua u maam g cie b
kul. B pala ji bo nub u po i. B ji bo g laa yen'o.

> Diyenn, Sosef bo danr) dannd g tug g dugn u yual-nba, k
b pala ji npanm g fubl u po. ° Sosef bo maad u ninjanm k
nne: «Cenn man min yaan danrg yal. ” N dang k t be kpaab
n i, g lolg muulbaba, k min yaa babl tan sed yinyaaa. L
youg, k i yaa baba ji baal g lind n yal gann g gbaan 1 nung)
n.» 8K u ninjanm ji bual'o k nne: «Lann a mali k a te bad i g
ji gii mog yikod t po ii?» B pala ji bo kab u po i g dugn u
dannd yen u maam po.

?Sosef bie bo guan g danr danglied, g yaan bie bo tug g
dugn u ninjanm. U bo maad'b: «N guan g dang g yendu yen
gmaalg yen gmaabid piig yen yenn baal g gbaan n nunng
n.» *Sosef bo dugn u baa mo 1 dannd k u fu yen'o g bual'o:
«A dannd ne niimn ii? Lann a bua n maad k min yen a naa,
yen a ninjanm, t bu baal g gbaan a nung n g pug'a nii?»

11 Sosef ninjanm nung ji bo fu u po i, k u baa nuan ji 1 mali

1 dannd po youg kul.

Sosef ninjanm kuad'o

12Gosef ninjanm bo gad b baa bonkobkpaanu Siisem doug
n. 1* G diyenn Sakob tan maad Sosef: A ninjanm kpaa

bonkobd Siisem. Baal k n sun'a b buol. G Sosef nagn g

maad: «N baa, min n nyan. *K u baa maad'o: «Gad Siisem
g daan di a ninjanm laabaal, g lie banm yen bonkobd be
nle i g guan g maad'n» G Sosef nyie Ebron baacg n g tan
pund Siisem. ** G jua nne la'sg k u jiln muasg n, k 1 jua
bual'o k u kpaan be i? '® G Sosef jiin'o: «N kpaan n ninjanm
i, miel sugl g gon'n ban kpaa bonkobd naan.» 7K 1 jua
maad'o k b yaad ne buol o, k u bo gbie k b tua k b bu gad
Dotann. G Sosef nuan Dotann g daan la u ninjanm.

18 Sosef yual-nba n la'sg k u daa paa fagm g daa g nag b
buol k b lol k ban kpi'ug. '°B ji bo maad maad b gmieln g
tua: «Dannd daan n baad nyan. *° L. panm n nyan, t kpi'ug
man g lu'ug caal n, g yed g muadg n bonkobg n kpii'ug.
Nnyan, t bu bann u dannd n bu te yal nba.» ! Rubenn n
yaan gbad nnyan, g bua wan fiel'o, k u maad'b: «T daa
kpi'ug man.» G guan g pugn g maad: «Daa kpi man
kuum, lu'ug man caal ne niny g daa siin'o.» Rubenn bo
maad nnyan g bua wan fiel Sosef, g gmien'o b baa i.

2 Sosef n tan 1 pund youg nba, k b nyii'ug g land u bajigl,
24 g ceg'o g lu'ug caal n ninn. L caal bo tie caakuonn i,
nyum bo g be I n. ®Lann i k b ji gad g kaln jedinu. B tan
yed k ban diid nne b sua Ismayelit-nba‘, k b nyie Galaad g
saa Esipt yen b yuoyuod. B yuoyuod bo tug

37.25 Ismayelit-nba tie Ismayel yaabuona i.

tilaalkpabuoli-buoli* nne k b yi'l gonm yen bonm yen
ladaanunm. ** L youg g Suuda maad u ninjanm: «T gii kpii t
ninja, g wuon u kuum, be nyuad i k t bu do 1 po i? #’IJaa
man k tin kuad'o Ismayelit-nba g daa siin'o k 1 maa u tie t
ninja i, t taa som i.» K b gaal Suuda maam. L sua g
Madianit-nba” md pend n nyan, k b nyan Sosef caal n g
kuad'o Ismayelit-nba g gaal dibala piinle, k b tug'o g gad
yen'o Esipt. 2 Rubenn ji tan guan g donn caal n ninny u g la
Sosef. L youg k u pal wad boncienn, k u dad g pad pad u
tied *° g lebd g maad u ninjanm: «Sosef g be caal n. N ji ban
k n bu tien nle?»

31 Sosef ninjanm suol nobuag g kpii, g tug u bajigl g nyua
som n. ¥ G tug 1 bajigl g kun yenn g daan bual b baa: «Diid
g lie ne tie a big liedl yaa aa? T mo tan la i.» ** G Sakob
bann liedl g maad: «N big bajigl i. Muasg n bonkobg n
dii'ug, u baa | dad g pad pad u gbannand i.» ** G Sakob pal
bonn, k u md pad pad u tied, g tug kpalpieog" g lol u sieg n.
U bo buud u big kuum k 1 wai paaa. * U bijabi yen bipuobi
kul bo balm'o g tan gbal i. U bo tu maad'b: «N tan bu guan

“37.25 Esipt yab bo tu die 1 tilaalkpabuoli-buoli g teb yieli g bie
die g tiend kuum po k lan daa nuug tonm.

v37.28 Madianit-nba yen Ismayelit-nba kul tie buolyenu i, b mo
tie Abraham yaabuona i.

“37.34 L youg nil bo gii lie kpalpieog 1 non k u be pabonn

n niny i.

n big tinkpiiug n g daa 1 be yen pabonn i». Sakob bo 1 buud
i youg kul.
3¢ Madianit-nba bo gad yen Sosef Esipt g daan kuad'o
Potifar i, wano Potifar bo tie Faraaon sijenm nba bo guu'ug

nyan cien i.

Suuda yen Tamaar

'L youg u g Suuda bo nyie g naa u ninjanm g gad

g daan be Adulanm, jua nne naag k b yi’'ug Hira. *L buol i
k u la jua nne bipuo g kuan'o, 1 jua bo tie *Kanaan juaik b
yi’ug Suwa. 3L puo bo suol puol g mal bijabg, g Suuda
pul'o €r. *K 1 puo bie guan g suol puol g mal bijablieg, g
pul'o Onann. ®> Muntaa po, k u bie mal bijabg g pul’o Sela, 1
sua g Suuda be Kesiib.

¢ Suuda bo tug puo k b yi'ug Tamaar g tie u bijakpel Er.
7€r bo tie yal g gpan Yonmdaan nuni) n g Yonmdaan bien’o.
8Lann i g Suuda maad Onann: Fin mono a ban k 1 bual k a
tug a ninja pekual, k wan mo 1i la tennm. ° Onann bo ban k
1 bid kan gii tie u yul po bid kaa. Lann n te k u bo tu dua
yen u ninja pekual g yad u jam ting) n ning). Nnyan, u ninja
bo kan fid g la tennm. '°L bontitied bo g manyy Yonmdaan
pal, k u bien’o. ! Lann i, g Suuda ji maad u sipuog: «Kun g
daan kal pekuad a baa naag g sua g Sela cegd.» U bo jie g

Sela 1 mo 11 kpe nyan u yual-nba nyan i. G Tamaar fiil g

kun u baa naag.

121, bo wai waam yo g Suwa bipuo, Suuda ngaapuo kpe.
Suuda naapuo kubogda po n pend, k u fiil g duo Timna g
daan bu la yab bu jiel u pei kobd. Wano yen u donn Hira,
Adulanm jua n bo yeg. '* Tamaar bo gbad k u salbaa bu
gad g jiel u pei kobd*. *Lann i, k u land u pekotied g tug
yucabl g yil g pibn u nung) po. G ji gad g kal Enayim doug
dimob n. Enayim bo be Timna sonu po i. Yen moni, Tamaar
bo la g Sela dagd yen puokuann o, g Suuda yen g tug'o g
tie Sela k wan kuan'o. '* Suuda bo pend g la Tamaar g mali
g cunconn i, k 1 maa u bo pibn u nung po o. '*U bo g ban k
] tie u sipuog i, lann i g pon u buol g maad'o: «IJaa k n dua
yen'a». G Tamaar bual'o: «A gii dua yen’n, a bu te’n be i?»
17G Suuda jiin'o k u bu sun yen nobig g te'og. G Tamaar
tuo, g ji maad'o k wan bil siel, u tan gii sun yen njobig o
wan gmien'o. ¥ G Suuda bual'o k u bua k wan bil be i? G
Tamaar maad k wan te'og bonn nba k u lie u tulun k1 tie u
yul po banm yen guu nba k u tuun 1 bonn g lie, yen
lanbann nba k u die nyan. G Suuda tug | kul g tie'og g dua
yen'o k 1 baal yen puol. *° Lann i g Tamaar fiil g kun g daan
yid u yucabl g guan g lie u pekotied.

20 G Suuda sun u donn Hira yen nobig k wan gad g te 1

puo, g nyaan gaal u bona nba k u daan bil nyan g guan

*38.13 Pei kobjielu bo tu tie jaangbenn! i.

yenn nii. K u fiil g gad g luol'o. *! G bual 1 kuann n yab g
puocunconn’ nba tu kal ne nyan be le i? K b pmien'o g
cunconn g ban g be 1 buol palb. G Hira lebd g maad u
donn Suuda k u g la'sg, k 1 kuann n yab bie maad g
cunconn g ban g be 1 buol. 2 G Suuda maad: «Ai, wan gii
saa yenn a. T kan gii waa g sond t kua. Min yen sad g sun'a
yen 1obig, k a md gad yo g luol'o i.»

21 tien nyan pmaali yintaa nne i, g sua baal g maad
Suuda: «A sipuog Tamaar conm conm g suol puol.» G
Suuda maad k ban nyan'o doug n g juu'ug fuod.

% Ban yaan tud g nyanr) Tamaar, k u tug u salbaa n daan
bil bona nba k I tie u yul po banm nyan yen u lanbann g
sun yenn k ban daan te’og g maad’o k 1 daan n pilm'o, k
wan mond g bann 1 daan. ?® Suuda la 1 bona g bann g maad:
«U coln yiko g cie'n’. Mamonm, n daan bo bu tug'o g te n
bija Sela i k n yen g tien nnyan.» Lan nyie | daal, Suuda
yen Tamaar ji g ban g taan lieb.

* Tamaar mad youg u, k b bann k u pil sanpola. 22U
gbingbaan youg, biyeny bo nyan nuu. G madmaann tug
pubimonn g lol u nuubieg n g maad: «U ne n kpie g mal.»
2% Ama k u bo guan g kuan u nuu, k u lua gaal liig g nyie. K

1 ji lid madmaann k u bual: «A pad le i g tien nyabuol i?»

¥38.21 U bo lie nyan tingbann cunconn nyan i. L. youg puob bo
be g tie cunconm tingbanna po.
?38.26 Wan maad yiko nba ne nyuan pekuad po i.

Lann i k b pul'o Peres, 1 niimn n tie nyabuol. ** G big nba

bo liid g nyan nuu nyan m» ji yuand g nyie, k b pul'o Sera.

Sosef n bo be Potifar naag

! Ismayelit-nba n bo daa Sosef nyan, b bo gad
yen'o Esipt i g daan kuad'o Potifar. Wano Potifar bo tie
Esipt jua i. U bo tie Faraaon tuonsungbennl i, g bie tie
sijenm nba guu'ug nyan kul cien. > Yonmdaan n bo be yen
Sosef nyan, bonn kul bo tuo'og. Sosef bo be u canbaa
Potifar naag n i. * Potifar bo diid g sua g Yonmdaan be yen
Sosef, g bie te g bonn kul tuo'og. * U pal bo man Sosef po
paaa, k u tug'o g tien'o yua baa nyuan u nalman. U bo tug
u naag yen wan mog yal kul g mubn Sosef nui n ning i. °L
cil 1 buol i, g Yonmdaan yad u yednanm Potifar naag yab
kul po yen wan mog yal kul u naag n yen u kpaand n. U bo
tien 1 kul ne g dugn Sosef po i ® Nnyan i g Potifar ji bo tug
u mogm kul g tien Sosef nui n. U ji bo g mali siel po1gii g

tie u jied po kua i kaa.

Sosef yen u canbaa paapuo

Sosef bo tie naasennany) i. 7 Diyenn, k u canbaa Potifar
paapuo yam tan kua u ning, k u maad Sosef k wan dua
yen'o. 8 G Sosef yie g jiin'o: «Fin mono a ban k n canbaa tug

wan mog yal kul g mubn min i. U dug n poi gji g suun

siel. °TJaag ne ning, sua g mog yikod g cie’n. U g kuan’n
siel kul. U kuan'n fin kukua i, g dugn a tie u gaapuo i. N
kan fid g sun yaa jogntuonn ne. N gii tien nnyan n biil
Yendu i.» °K 1 puo fua Sosef daal kul k wan 1 dua yen'o. G
Sosef yie g g cen) u maam.

"' Diyenn g Sosef tan kua g bu sun u tuona, g sua g naag
tuonsunna kul nyie o. >K u canbaa Potifar gaapuo suol u
liedl g maad'o k wan dua yen'o. G Sosef nyal’o liedl g san g
nyie cincann. *Puo n ji la g Sosef nyol'o liedl g san g ciel
nyan, *k u yign g yiin u tuonsunna: «Baal man g diid ne,
Ebro buolu n jua nba k n sal kpen yen'o ne yiin’n fam. U
kua g bua n nyii'n i, k n yign. *>Wan la k n yign g yi'i nyan,
k u nyal'n u liedl g san g ciel.»

16 potifar naapuo ji bo tug Sosef liedl g bil u buol i, g guu
u canbaa kpenu. 7 U canbaa n tan pund k u maad’o:
«Yonm nba k a kpen yen'o k u tie *Ebro buolu n jua nyan
kua g bua n nyii'n. '®* Min 1 yign g yiin niib yaa youg k u
nyol’n u liedl g san g ciel.» '° Canbaa n yaan gbad u gaapuo
n maad g Sosef sun yal nba, k u pal bonn, 2°k u te k b suol
Sosef g luon'o dansaldieog nba ning k b bo luond bad

dansali nyan. Nnyan i g Sosef bo kua dansalg.

Sosef be dansaldieog n

%1 Dansaldieog n niny mo, Yonmdaan bie bo 1 be yen

Sosef. U bo non'o k u bua'sg, g te g dansaldieog canbaa pal
man u po. U ji bo guun Sosef i dansali kul, g cab'o k u
nyuan dansali tuona kul. > Dansaldieog canbaa ji bo g
nyuan tuona nba k u bo guun Sosef g dugn Yonmdaan bo
be yen Sosef k u tuona kul sonm nanu.

12 Esipt bad bo mog tuonsungbenna banle nne, g

diyenn k b tan biil siel g bad pal bie b po hal

boncienn. B ning yend bo tie bad dikobla cien g
lua mo tie u jetiena cien. *Lann i g bad Faraaon te k b
luon'm sijenm nba bo guu wano bad nyan cien naag. L
dansaldieog n ning i g Sosef bo be. * L tuonsungbenna
banle bo wai dansaldieog n. G dansaldieog canbaa te g

Sosef suun b tuona.

Sosef bund dansali banle dannd

> Diyenn nyieag, bad dikobla cien yen u jetiena cien bo
dann dannd. Dannd kul bo mog 1 niimn i. ®K 1 fann, g Sosef
baal g sua k b kal g tie suoo. 7K u bual'b g be n te k b tie
suoo nne i? 8K b jiin'o: «T won dann dannd nne i, g sua g
be g bu gon’ti | niimn.» G Sosef maad'b: «Yendu g be ii?
Yendu nuan bu fid g gon'i | niimn. Dugn’n man yin dang)
yal»

?Bad dikobla cien n bo kpie g dugn u dannd. U bo

maad’o: «N dannd n, n won la dimounr tiig. '°L tiig won

modg benda pantaa i. Lan 1 bund yaa youg nba, g puug pud,
g lon luana, k 1 luana bie. ' L sua k n die npmann nba g bad
tu nyu |l n. K n pual 1 luanbiena g gmien 1 nyum bad pmanng
n g tie’'og.» > G Sosef maad'o: «A dannd niimn n ne: Benda
pantaa nann tie dana pantaa i. '*L gii pugn dana nantaa,
Faraaon bu guan g don'a g kaan'a a yiel n. Ajibufid g
guan gii suun a tuonn nyan sienyoug nyan. ' Miel sugl, g
daa sunn n po youg nba k a bu guan g kal a yiel n. Sun
bulcintuonn g tied bad n po k wan nyan'n dansalg. '*B
niin'n i, g tug'n *Ebro-nba doug n, g baal yen'n ne buol, k n
ji tan be dansalg g yen g biil siel.»

¢ Bad jetiena cien n la g Sosef gon 1 dannd niimn k 1 gan
nyan, k u md ji maad: «<N won dang) k n tug jied kpancubd
pantaa i. 7 Kpancubug nba won tua polu nyan,
jebuoli-buoli nba g bad di n won be 1 n. G nuani baad g
jogi 1 jied n yul po.» ¥ G Sosef maad'o: «A dannd niimn n
ne: Kpancubd nantaa nann tie dana nantaa i. '° L gii pugn
dana pantaa, bad bu don'a donu nba k fin mono kan gii
bua. B bu jon'a tiig po i, nanyobli i gii baad g di a
gbannand.»

201, dana nantaa po n bo tie Faraaon mad daal jaanm, k u
tien jaanm g yiin u tuonsunna kul. G te k b nyan u dikobla
cien yen u jetiena cien dansalg, g baal yen'm b kul nung n.

21 Lann i g guan g kaan u dikobla cien u yiel n, k wan fid g

guan gii suun u tuonn. > Ama g te k b jon u jetiena cien

nuan. Sosef n bo maad yal b dannd po tien n nyan. ?*Yen 1

kul, bad dikobla cien bo 1 sunn Sosef po i canyiin.

Faraaon danpd

'L bona kul bo tien g pend k 1 tien bina nanle yo,

g Faraaon dang) k u sie Niil bong kunn. 2G la naanaani
banlile k b gbenn g nyili g nyie bony) n g duo bongbann g
pman muadg. 3 G bie tan sua naanaanlei banlile k b tie
bonkuoni-kuoni g g nan nyuandu palb. K b md nyie bony n,
g duo | naanaangbenna buol, * g nal'b. L youg, g Faraaon jie
g nyuand. > U bo guan g duan g dann k u la g diyenm mal
dikagbenna nanlile, dikala nba nan. °G tan guan gla g
dilieb m> mal difabi-fabi panlile, k 1 maa faalu nba nya
tinkuonn po g baad yen walu nyan bo te k 1 dii fab. G
difabi-fabi nal dikagbenna. L youg, g Faraaon ji nyuand g
sua k 1 tie dannd i.

8L fann, g bad ji kal yen yanbani i. G sun g yiin Esipt n
ning) belbondanm yen yanfodanm kul. G dugn'm u dangd g
daan gbenn. Ama g sua g fid g bund 1 dangd. °Lann i g bad
dikobla cien maad: «Canbaa, n mog biid, n daan sunn g g
tied'a maam nne, k 1 yen bo bual k min maad'a. !° Diyenn a
pal bo bie min yen yua bo tie a jetiena cien po, k a bo te k

b luon’ti a sijenm nba guu’a nyan cien naag. '* Nyayeounn,

t kul bo danr dannd, g dannd kul mog u niimn. 2L
dansaldieog n ning, *Ebro buolu naasenbig nne bo be, g tie
a sijenm nba guu’a nyan canbaa yonm. T kul bo dugn'o t
dannd, k u gon yua kul u dangd niimn. '* Moni, bona kon
bo 1 tien nyan wan bo bund t dangd nand nyan i. B bo luod
min nuan g gaa k n guan g cil n tuonn g nyaan jon n lua

nann.»

Sosef bund Faraaon danpd

4 Lann i g Faraaon sun k ban gad g tug Sosef nii. Kb
kagn tonm g gad g nyan'o dansaldieog n, g kuol'o, g lebd'o
tied, g tug'o g gad yen'o Faraaon buol. * G Faraaon maad'o:
«N dang dannd, g baa sua g fid g bund | niimn. Ama n yen
gbad g nil gii dugn'a u dangd, a bu fid g gon'o 1 niimn. *G
Sosef jiin’o: «Canbaa, min kaa. Yendu mono n bu non'a a
dannd niimn a yam i duan.» '” G Faraaon ji maad’o: «<N
dang k n sie Niil bonr) kung, '8 g tan la naanaani banlile, k
b gbenn g nyili g nyie bong n g duo bongbann g npman
muadg. '° G bie tan sua naanaanlei banlile k b tie
bonkuoni-kuoni nne g g nan nyuandu palb, k b md nyie
bong n. Min g ban g la naabi k b naan nnyan Esipt ne. K
b duo naanaangbenna banlile gann buol g nal'b. * Ama k b
loga po yen g naan k b nal siel. K b bie | sie g tie

bonkuoni-kuoni nne. L youg u, k n jie g nyuand. ?> G guan

g duan g dany k n la diyenm mal dikagbenna nanlile,
dikala nba pan. 2K n bie yuand g la difabi-fabi panlile k 1
kuol g wagl g dugn faalu nba nya tinkuonny po g baad yen
walu nyan po. *K | difabi-fabi nal dikagbenna. N dugn
belbondanm 1 kul, ama g sua g fid g gon'n | niimn.»

% G Sosef maad Faraaon: «Canbaa, a dannd nanle ne kul
tie bonyenn i. Yendu gong'a yal k u bu tien n nyan.
¢ Naanaangbenna banlile tie bina panlile i, g dikagbenna
panlile mo tie bina panlile. L kul ne tie dangyend i.
7 Naakuoni banlile nann yen difabi-fabi nba g tinkuonr n
faalu te k 1 kuol nyan mo tie bina panlile i. L bina tie kom
bina i. ® Canbaa, nyan min bo maad’a nyan, Yendu fjon'a
wan bu tien yal n nyan. %’ Bina nanlile nba baad ne, Esipt
doug n bonkukuod kul bu tien boncienn. *° L puol po, kom
bu baa bina nanlile. Kom bu gbad niib paaa, g tan kuan
doug taladm nba bu te k ban sunn guol bina nba pend.
3 Kom tan baa mon paaa g sua ji kan gii ban yal k b yi
guol. **Yendu kuan'a 1 dangd nanle k nan bann k wan suol
yal n nyan, k | kan fid g lebd i, k 1 bie ji kan wai yen lan
tien mo. **L bual g Faraaon 1 la nil nba ceg, k u yam fo g
te'og yikod Esipt munn po. ** G lugd niib k ban gii gaan
bonkukuod kul po biinu nanmu n ninrgj yenn, guol bina
panlile nba baad ne. * Nyan yiko k ban taan taan jied bina

nba g jied bu tien boncienn ne. Cab mob k ban guun dii

bunboa n ninry dingbana kul n ning). ** Nnyan, bina panlile
nba bu tuan g kom 1 baa nyan, Esipt yab nuan baa mog yal

k b baa di. Nnyan kom kan kpi doug n niib g gbenn.

Sosef te Esipt gobna yudaan

% Faraaon yen u kpaaga kul pala bo mang Sosef maam
po. *® G Faraaon maad u kpaaga: «Yendu be yen jua ne, u
lua g be.» ** G maad Sosef ma: «Yendu n yaan tan fjon'a yal
nba ne kul, sua ji kan fid gii ceg, k u yam bie fo nyan fin
nyan. “°Fin n ji baa tie n diem yudaan. N diem n niib kul
baa coln a maam. Min tie bad yaa po i k n baa cie’a. ¥ Mola
po, n tien'a yikod Esipt munn po.» **L youg, g Faraaon pid
u banny g piln Sosef, g te k b lan'o liedgbennl, g tug wula
laanu g lan'o. ¥ G bie te k b kaan Sosef u tantolug® nba gan
g tua cincinn yal po. Yab bo be u liig nyan ji bo yign g tua:
«Te'og man sonu, te'og man sonu.» Nnyan i g Faraaon bo tie
Sosef yikod Esipt munn po.

4 Faraaon bo maad Sosef: «Min n tie Esipt bad, ama Esipt
munn kul n ning, sua kan yaad mob k a g cab'o.» *° Faraaon
ji bo pul Sosef Safnat-Paneya, g tug Potifera bipuo Asenat g
tie'og k u kuan. Potifera bo tie Onn doug n salg-yidkua i. L
youg g Sosef ji fiil g bu waa g gonn Esipt doug kul. ¢ Sosef

bo mog bina piintaa i, g cil tuonn yen Faraaon. G Sosef cab

241.43 B bo tien 1 tantold yen kuda i. B bo di¢ 1 tantold i g saa
tob, batieb mo bo kua lann i.

Faraaon g bu waa g gonn doug. * Bonkukuod bo tien paaa
bina nanlile n ning g jied be. ** G Sosef te k b taan taan jied
1 bina nlile siign g bil dingbangbenna n. B bo tu tug
dingbankunkogi jied g bil dingbangbenna n i. U bo taan
taan jied k 1 tan g mog dindin. L bo tie nyan magl n
tanbiini nyan i, | bo g mog dugl.

>0 Sosef naapuo Asenat bo mal'o bijabi banle, g sua g kom
daa g baa. > Sosef bo pul cien po Manase g maad: «Yendu
te k n sunn n fala kul po yen min paad yen n naag yab g la
cicagm nba.» 52 G guan g pul big po Efrayim g maad:
«Yendu tie’n tennm doug nba ning) k n la fala.»

>3 Esipt doug n, guol bina po bo juab, **g kom youg ji
baal nyan Sosef n bo maad nand nyan. L. kom bo baa doi
kul ning i. Ama Esipt doug n nuan b bo cegn jied g bil.
> Kom n yaan cil youg nba, k Esipt yab gad g miel Faraaon
jied. K u maad'b: «Gad man g daan la Sosef. U gii maad'i k
yin tien yal, yin tien». > Kom bo baa doug n ning kul i, g
Sosef te k b luod bunboa nba k u bo guun jied 1 ninyy nyan
g kuad Esipt yab. L bo saa saa g kom tan monn Esipt kul n
ning. > Niib bo nya dingbana kul n niny g baad g daa jied

Sosef buol k 1 maa 1 kom bo man 1 kul po i.

Sakob sun u bid Esipt doug n
! Sakob bo gbad g jied be Esipt, k u maad u bid:

«Laabaal k i bie kal i? 2B maad'n g jied be Esipt doug n,
gad man g daan daa nii, k tin di g ciel g kom 1 daa kpi'ti.»
3 G Sosef yual-nba piig fiil g gad Esipt, g daan bu daa jied.
*Sakob bo g naa g Sosef waag Bensamen guan'm g dugn u
bo jie g siel yaa yubonn tan bu baal Bensamen. > Sakob bid
bo pund Esipt g sua g nifanm mo baal g bu daa jied k | maa

1 kom bo baa *Kanaan doug kul i.

Sosef gaal u yual-nba yen nunkuoni

®Sosef n bo tie gobna yudaan Esipt doug n. Wano n bo tu
cab mob ban kuad saanm kul jied. U yual-nba n tan pund,
k b baa g gbaan u nintual n. 7 Sosef bo la u yual-nba g
bann'b, ama g yen g naa k b bann k wano i. Sosef bo kon
nuni g maad yen u ninjanm g buald k b nyie le i? K b
pmien'o: «T nyie *Kanaan, g baal ne buol g bua n daa jied.»

8 Sosef bo bann u yual-nba ama k banm yen g bann'o. °G
Sosef ji tied u dangd nba k u bo dang k 1 nyuan u ninjanm
po nyan g maad'b: «I tie niib nba baal g bua n suli g bann
doug nasiil i, g bann yin bu togn naan g kua g fid'ti.» '°K b
pmien'o: «N n, canbaa, t baal k tin daa jied kua i. '* T kul
tie baayend bid i, t maad moni i, t g tie niib nba baal k tin
suli g bann doug nasiil kaa.» '*G Sosef gmien'm: «L g tie
mboni, i baal g bua n suli g bann yin bu togn naan g kua g

fid'ti nii.» '* K b md guan g maad: «L g tie nnyan kaa, t 1 tie

baayend bid i g nyie *Kanaan. T bo tu tie bijabi piig yen
banle i. Yua tie big t siign be naag yen t baa, ama yend
nuan bo bod o.» * G Sosef maad: «Min bo 1 maad yal nyan
tie moni i, i 1 tie niib nba suli k yin bann doug pasiil i. >N
bu diid g lie i maad moni i? Faraaon sann po, n pol g tie'i g
yua nba tie big i siign nyan gii g baal ne, n kan paa'i. '* Sun
man yend i siign, k wan daan guan yen'o, g yab nba tenn fi
daa gii luo dansalg o. Nnyan i k n bu bann k i maam tie
moni. Ama 1 gii sua k i maam tie faaog, hal Faraaon sann
po, yen moni i | tie niib nba baal k yin suli g bann doug
pasiil i.»

17G Sosef suol b kul dansalg dana nantaa. '® Dana nantaa
daal k u maad'b: «Min nuan jie Yendu, n bu on'i yin bu
tien yal nba g ciel. 'L gii sua k i tie niib nba maad moni,
yin faa g niyend n gii luo dansalg, g lieb i kun yen jied g
daan te naag yab nba kal yen kom. ?°L puol po yin guan
yen i waag nann nii, lann n bu gon k i maam tie moni, g
bie te yin ciel.» G Sosef yual-nba tuo 1 maam. ?! Ama g ji
maad maad b pmiel n: «Tin bo tien t waag Sosef yal nyan
po i k t ji tan laad fala ne, wan bo fabn youg nba k tin
jie'og ninbaaog nyan, t bo g cenn'o. Lann n te g fala ne ji
pua'ti.» 2 G Rubenn maad g pugn: «N yen bo 1 panm g
maad'i k yin daa tiend big ne siel yaa bonbiil. I yen bo g

cen) n maam. Tin bo naa k u kpe nyan po i, k b tan cagn'ti

ne.» 2 Sosef yual-nba n bo pag nyan, b bo g ban g Sosef
gbie b maam, k 1 maa masognd n bo tu sogn Sosef n maad
yal g te u yual-nba. **Lann i g Sosef sied 1 buol g legn g
buud. Wan guan yaa youg, k u maad k u bu suol Simeyon i.
Lann i g te k b lol'o yen kudsiseli b nuny n. L puol po g
Sosef te k b guun jied g gbien b kpalpied, g guan g guun
sua kul ligli u kpalpieog n, g bie te k b tie'b jied nba k b baa

di sonu po.

Sakob bid lebd *Kanaan doug n

26 G Sosef yual-nba lol b kpalpied b boni po g paan sonu.
7 Lan daan bonn'b naan k b bu duan nyan, g yend lod u
kpalpieog g bu tien u bonrg jied, u sua k u ligli be u
kpalpieog n ning, 2k u pua yigni g maad u lieb: «B nmien'n
n ligli u, 1 be n kpalpieog n!» K 1 yaa lid'b, g jiwaani suol'b,
k b ji maad b pmiel n: «<Yendu tien'ti be i ne i?»

2B bo pund *Kanaan b baa Sakob buol, g dugn'o yal nba
bo baal'b kul, 3 g maad'o: «Jua nba tie gobna yudaan Esipt
nyan fu yen'ti paaa, g tan maad k t tie niib nba baal g bua
n suli g bann doug nasiil i. * K t maad'o k t g baal g bua n
suli g bann doug nasiil kaa, k t maad moni i. 3> T daan
maad'o k t bo tie bijabi piig yen banle i t baa tug n, g yend
tan bod, ama g yua tie big t siign tenn g be Kanaan yen t

baa.» ¥ K 1 jua npmien'ti: «N bu diid g lie i kon 1 maad moni

yaa aa. [Jaa man i siign yend 1 gii be n buol, g lieb A kun
yen jied g daan te naag yab nba kal yen kom. ** Kun man g
guan yen i waag nii, lann n bu fid g gon k i g baal k yin
suli g bann doug nasiil kaa, k i maad moni i. Nnyani k n
bu nyan i ninja Simeyon dansalg, g cab'i yin gii kpend
kpinkpeony i yam po doug ne ninrg.»

% Ban yogd b kpalpied g gbenn, g sua kul la ligkpalpieg k
1 gbiin yen u ligli g be u kpalpieog n. L youg g jiwaani suol
b kul g daan yegn yen b baa. **Lann i g Sakob maad'b: «I
bua n bien n bid g gbenn: Sosef ji g be, Simeyon g be, k i
bie bua n juab Bensamen mo. Nyan | kul ne tie n fala yaa!»
37 G Rubenn maad'o: «L gii sua k n g kpen yen Bensamen, a
bu fid g kpi n bijabi banle nba k n mbg ne. Juab'o g mubn
n nui n, k n bu guan g kpen yen'o g te'a.» 3 G Sakob
pmien'o: «N big kan yeg yen'i g gad siel. U yual bo kpe o,
wano kua n tenn. L gii sua g siel yaa yubonn baal'o sonu

po, i bu naa min yaa nikpepienn ne n kpe yen mutuol ii?»
Sakob tuo g cab g Bensamen n gad
Esipt

! Kom bo nanm g monn *Kanaan doug n. 2 Sakob naag yab
bo dii g gbenn jied nba k b bo daa Esipt, lann i g Sakob
maad u bid: «<Lebd man Esipt g daan daa jied waam nii.»

* G Suuda maad'o: «Esipt gobna yudaan daan nanm g

maad'ti, k t gii g yeg yen t waag g guan, u kan gaal'ti. * A
gii tuo g cab g Bensamen yeg yen'ti, t bu gad g daan daa
jied g te'a. ®> Ama a gii yie, t kan gad k I maa I jua daan
maad'ti k t gii g yeg yen t waag g guan, u kan gaal'ti.» °K
Israyel® bual'b: «Be po i k i gaa k 1 jua bann k i bie mog
waag i? I naa k 1 gbad'n paaa.» K b nmien'o: «Gobna
yudaan daan bual'ti buali boncienn tinm yen t aag yab po.
U daan bual'ti k t baa bie daa mog miel ii? K t bie mog
waalieg ii? T daan gmien u buali kua i. T daan budi bei g
bann k u tan bu maad k tin baal yen t waag i?»

8 G Suuda maad u baa Sakob k wan naa g big n guan'o k
ban jiid Esipt. K nnyan i k banm yen wano yen b naag yab
bu ciel. °G puon'o k u bu ganm g kub big g siel 1 daa
baal'o, k 1 gii sua k u g guan yen'o wan bual'o. K u gii g
guan yen big g mubn'o, wan tun'o biid saa yen u miel juog.
19G Suuda pugn lann i g maad: «T bo gii g bien yaam
boncienn man ne t gad Esipt taalmunle g kpen 0.» 'K b
baa Israyel gmien'm: «To, 1 gii tie nnyan, yin guun man
doug ne bonpana i kpalpied n, g daan te | jua. Juab man
tilaalkpabuoli-buoli nba k 1 nublu man yen siid waam yen

tiluana‘. 2 Lebd man yen ligli nba k i daan lod i kpalpied g

43.6 Israyel yen Sakob kul tie niyend sana i.
°43.11 Diid tin dien yal 1 po Cilg kadaaog n 37.25.

443.11 Bituudm n ninn b yi I tiluana amand yen pistas.

la nyan, | g kand sua n daan baa tud g guan g guun. Tug
man ligli nba k i bu daa jied lan gii yab g cie cincinn yal
fuunu munle. 3 Ji tug man i waag g gad 1 jua buol.
“Yendu paacienudaan 1 sii u pal, k wan jie'i ninbaasg, g
paa g Bensamen yen Simeyon n guan g kpen yen'i nii! N ji

baa be n kukua nyan n g mog big nyan ii!»

Sosef ninjanm baal u buol munle po

15 G Sosef ninjanm bobn b paab, g juab ligli k 1 yab g cie
cincinn yal fuunu munle, g fiil g juab Bensamen k b gad
Esipt g daan pund Sosef buol. ' Sosef n la k b yeg yen
Bensamen, k u maad u tuonsunn nba bo nyuan u galman
po nyan: «<Kun yen saanm ne naag, g daan kpi bonkobg g
tien jied. Yensiig ne min yen banm n bu taan g di.» '’ G yua
nba nyuan Sosef galman po nyan tien nyan u canbaa n
maad'o nand nyan, g tug'b g gad yen'm Sosef naag. ® Ban
bo saa yen'm Sosef naag, g jiwaani suol'b. K b ji maad b
pmiel n: «Tin daan cind g baal k b guun ligli nba t kpalpied
n nyan po i k b saa yen'ti g daan bu suol'ti, g cagn'ti, g fiel t
boni, g tien'ti yonmi.» '°Ban tan pund Sosef naagn k b
nagn tuonsunn nba nyuan Sosef nalman po nyan g maad:

20 «Kafala daa canbaa, t daan kpie g baal yenm k tin daa
jied, ' tin daan leb g kun, k 1 tan bonn'ti k t bua n duan, g

lod t kpalpied g sua kul la u ligli u kpalpieog n k 1 ja nyan

ligli nba k t daan juab g daa jied nyan. T guan yen 1 ligli n
nyan. 2T bie kub ligli nba k t bu daa jied. T g ban yua nba
daan guan g guun 1 ligli t kpalpied n.» ? K u gmien'm: «Daa
jie man baa siel, i yam 1 gii dua. Yinm yen i baa n pug
Yendu nba n tien ligli i kpalpied n, g nyaan i ligli nuan b
daan tie'n 0.»

L puol po k u sun k b luod Simeyon g baal yen'o b buol.
2*Lann i k 1 jua te g Sosef ninjanm kua Sosef naag n, k u
tie'b nyum k b gunn b titala, g bil b boni muad. * G Sosef
ninjanm bobn b paab g ji guu Sosef kpenu yensiig po, g
dugn b bo gbad k banm yen wano n bu taan g di. 2 G Sosef
tan kpen naag, k b tug b paab g tie'og, g baa g gbaan u
nintual n. % G Sosef fuond fuond g bual’b k b be manu uu?
K 1 man b nikpel nann ii? K u bie daa mog miel ii? 2K b
gaal g laafie i, k | man b baa, u tuonsunn®. K u daa mog
miel. Lann i g bie baa g gbaan Sosef nintual n. ?° Sosef n la
Bensamen, u waag nba k b taa naa nyan, k u bual: «I waag
nba k i daan maad'n nyan n ne i?» G maad g pugn: «N big,
Yendu 1 yad u yedganm a po.»

30 Sosef bo la u waag, k u pal sie, k u yed k wan suol u
kua g gbal, g ninsiid pugd u ninbina n. Lann i k u san g kua
u dieog n g daan buud. * L puol po, k u faal u nung po g

guan g nyie u ninjanm buol g ji suol u kua, g te k b nyan'm

€43.28 L lanbonn niimn tie k u mog coluny u po i.

jied. 3> B bo nyan Sosef jied, k u kal u kukua i, k u ninjanm
md taan g kal b kua. K Esipt yab nba bo be, md kal b kua k
1 maa b danm bogda bo g cab k ban di yen *Ebro-nba.

33 Sosef ninjanm bo kal u nung n i. B bo kaan'm tuago
tuago i, lan cil cien g daan juod big. Lann i k 1 yaa g lid'b k
b ji kal g nyuan nyuan lieb. ** G Sosef te k b biid'b jied nba
bo sie u nung) n. Bensamen yaa biinu bo yab g cie u lieb yal

taal munmu. K b kul nyuu dimounr g tan buo.

Sosef bign u ninjanm

'L puol po, g Sosef maad yua nyuan u galman po:

«[Juun jied g gbien niib ne kpalpied b paalu n dang'b nand
k b bu fid g tug, g tien sua kul ligli u kpalpieag n. % A gii
tien ligli yua tie big b siign nyan kpalpieog n, gan tug n
nyunnyubonn nba k b tien yen ligtana nyan g bie guun 1
n.» K 1jua tien nyan Sosef n maad'o nand nyan. *K 1 fann
sinapanpan, k b cab'b k b fiil g kun yen b boni. * Ban bo
nyie doug n niny g daa g fagd mono, g Sosef maad yua
nyuan u galman po nyan: «Bel g suol niib ne g bual’b g be
po i k n tien'm ganm o, k b ymien'n bonbiil i? K b g ban k
n die | nyunnyubonn i g nyu g bie tu diid g bund bona
niimn ii? K ban tien yal nba ne g gan.»

L jua bo nuan g bel g suol'b, g bual'b nyan u canbaa n

bo maad'o nand nyan ” G Sosef ninjanm gmien'o: «Canbaa,

be n tien k a jalg'ti nne i? Tinm tali ne i, t waag yen tin tien
pan maad yal ne o! ® Tin daan kun *Kanaan g lod t
kpalpied g la ligli nba 1 niny nyan, t daan guan yenn o, be
po ik tji tan bu jan ligli lann i kaa wula a canbaa paag n
i? °L gii sua k a la 1 nyunnyubonn t siign ne sua tugl n, nan
kpi 1 daan, g yab tenn fi te a yonmi.» '°K 1 jua gmien: «To,
n gbad i maam. Ama yen | kul nyan, yua jan nyunnyubonn
kua n bu te n yonm, yab tenn min naa'b.» ' K b gbaa g
tugd b tuga, g sua kul lod u kpalpieog. *K 1 jua fiid fiid b
tuga kul, g cil cien g daan juod big, g tan la nyunnyubonn
k 1 be Bensamen kpalpieag n. * G Sosef ninjanm pala biil, k
b pad pad b tied. G sua kul guan g maan u tugl u bong po k
b lebd doug n.

Suuda gaal Bensamen po

4 Suuda yen u ninjanm bo guan g pund Sosef naag g sua
k u bie daa be, k b baa g gbaan u nintual n. ** G Sosef
bual'b g be n te k b tien nnyan i? K b g ban g nil nba mog
yikod nyan wano nyan, mdg banm g bu fid g bund bonn
kul ii?» '* G Suuda gaal maam g maad: «Canbaa, t g ban tin
bu jiin'a yal, t bu fid g maad be i g gon k t g ban siel 1 n
ning i? Yendu n kuad'ti, t tie biiddanm i. T ji baa tie a
yonmi i, tinm yen yua nba k b la nyunnyubonn u kpalpieog

n ning.» 7 G Sosef maad'b: «N n, n gii tien nnyan 1 g pan.

Ban la nyunnyubonn yua kpalpieog n nyan kua n bu te n
yonm. Yinm nuan, i kun man suoo i baa buol.»

18 G Suuda nagn Sosef buol g maad: «Canbaa, n ban k a
modg yudand nyan Faraaon nyan i, | po n te k n mied'a sugl,
daa ben a pal n po kaa, cab'n k n maad siel g pugn. *° Tin
daan cind g baal, a daan bual'ti k t baa daa mog miel ii? K t
mog waag ii? ?°K t daan gmien'a: "T nikpel daa mog miel, t
mog waag. T baa bo ciend yo g mal'o. U yual bo kpe o. T
baa bua u maam boncienn g dugn wan bo ganm g buad
puo nba nyan bid n ninfy) wano kua n ji tenn." > Lann i k a
daan maad k tin baal yen'o nii k a bua nan la'og yen a
ninbina. ?* T daan nmien lann i k 1 big nuan kan fid g lie g
paa u baa. K u gii lie, u baa bu kpe i. > Ama k a daan maad
k t gii g yeg yen t waag g guan, a kan gaal'ti. **Lannik t
daan kun t baa, a tuonsunn’ buol, g dugn'o nan maad yal.
L puol po, t baa daan sun'ti k tin guan g daa jied, *°k t
maad'o k t waag gii g yeg yen'ti, t kan fid g jiid Esipt ne. K
u gii g guan'ti, a kan gaal'ti. # K t baa gmien'ti: "I yen 1 ban
k n gaapuo Rasiel mal'n bid banle kua i, 2k b siign g yend
bod. N mali g muasg n bonkobg n dii'ug k ] maa n ji g ban
g la'bg. 21 bie bua n juab lua m> n nyan. L gii sua g siel yaa
yubonn baal'o, i bu gaa min yaa nikpepienn ne 11 kpe yen
mutuol ii?" *° Canbaa, n ji bu tien nle i g kun n baa buol, g

big g be yen'ti nii? *' Big ne tie n baa mieli. U giiglakt

f{44.24 Diid tin maad yal 1 po 43.28.

kpen yen'o, u bu kpe i. Wan ciend nand nba ne, t gii naa k
u kpe yen mutuol, 1 biid baa tug t yula po i. ** N daan maad
n baa k n gii g guan yen Bensamen wan bual'n. Kn gii g
guan yen'o g mubn'o, wan tun'n biid saa yen n miel juog.
33 Canbaa, lann n te k n mied'a sugl k a gaa k n gaal big
yiel, gii tie yonm g suun a tuona, g big 11 fid g yeg yen u
yual-nba g kun. **N kan ban g fid g lebd g kun n baa buol
g g yeg yen big. N g bua min la fala nba bu baal n baa.»

Sosef te k u ninjanm bann'o

! Sosef bo gbad Suuda n maad yal, k u pal sie k u
gbal wan bu tien nand g suol u kua niib nba bo be yen'o
nyan nuni) n. Lann i g te k b nyan 1 niib g ji naa wano yen
u ninjanm kua. L youg u g Sosef ji non'm wan tie yua.

2 Sosef bo buud k 1 duo, k Esipt yab nba bo be cincann
gbad, k 1 laabaal tan pund hal Faraaon naag n. > G Sosef
maad u ninjanm: «Min Sosef i! N baa bie daa mog miel ii?»
Ama k u ninjanm gbal yen ban gmien'o g dugn jiwaani bo
suol'b. * G Sosef maad'b: «Nagn man n buol nii.» K b nagn.
G Sosef bie maad: «Min, i ninja Sosef i. I bo kuad min i k b
tug'n g baal yen'n Esipt ne. ®> Lan daa yiel'i, daa jalg man i
kua k i bo kuad'n kaa. Yendu n bo liid g sun'n ne buol, k n
tan fid g fiel'i. ® Kom n baa doug n, bina nanle n nyan. Ama

1 bie daa tenn bina nanmu g sua kan ko g bual wan yend.

"L poi g Yendu bo liid g sun'n doug ne ning, k yin tan la
fielu, gii mog tennm nba yab. ® Yendu n sun'n ne buol, 1 g
tie yinm kaa. Yendu te k min n tie Faraaon kpaaga cien. U
te k n tie Faraaon naag kul canbaa yen Esipt munn gobna
yudaan. ® Mblane, kagn man g kun g daan maad n baa g
Yendu te k n tie Esipt munn gobna yudaan. K wan baal n
buol tonm nii, g daa biend yaam kaa. '°K wano yen u bid,
yen u yaabuona bu kua Gosenn doug n i. K wan baal yen u
pei yen u guabi yen nai yen wan mog yal kul. K nnyan i k
u baa kpie yen'n. !* G siel kan pad'o, k n bu te'og jied wano
yen u naag yab yen u bonkobd, k | maa kom bie daa baa be
doug n g daan biin bina ganmu.»

12G Sosef guan g maad u ninjanm: «I kul la, mandg fin n
waag Bensamen, k min Sosef n maad yen'i. '*I kun man g
daan maad n baa min mog yikod nba Esipt doug n, g pag'o
i ninbina n la yal, g kagn g guan yen'o ne buol nii.» * G
Sosef 1on u waag Bensamen tulu né, k banm banle kul wob
lieb g buud. '* G Sosef gad g wob u yual-nba g bie buud. L
youg u k u ninjanm ji fid g yaad mob g pag yen'o.

Faraaon yiin Sakob k wan baal Esipt

6 Baddieog yab bo gbad g Sosef ninjanm baal Esipt, g
Faraaon yen u kpaaga pala mann 1 laabaal po. !’ G Faraaon

maad Sosef: «Maad a ninjanm k ban lol b tuga b boni po, g

¢45.14 B bo tu tien nnyan i g non buam.
131



Cilg 45
lebd g kun *Kanaan '® g daan juab b baa yen b naag n yab
g guan ne buol. N bu te k ban gii be Esipt doug n fuann
nba nan, g fid gii laad doug ne jenand g di. !° Maad a
ninjanm k ban juab tantold® doug ne, g daan tug b puob
yen b bid yen b baa g guan nii. ** G yal nba k b kan fid g
tug g baal yenn, ban daa ma | po g dugn b bu baal gii be
Esipt doug n naan g tini nanm g nan i.»

21 G Sakob bid tien nyan ban non'm nand nyan. G Sosef tie
u ninjanm tantold nyan Faraaon n bo maad nyan, g bie
tie'b jied nba k b baa di sonu po. #* G Sosef pii yua kul
liedpaann, ama g tie Bensamen nuan liedpaana ganmu yen
dibala kobiintaa. ?* G bie nagn bonjala piig k b tug Esipt
doug n bona nba yanm g nan yen bonnaani piig k b tug
jebuoli-buoli' k ban daan te u baa u gii baad ban gii di sonu
po. **G Sosef maad u ninjanm k ban daa gag yen lieb sonu
po. Lann i g cab'b k ban gii kun. > K b nyie Esipt g lebd
*Kanaan b baa Sakob buol. % Ban tan pund k b maad'o:
«Sosef bie daa mog miel. Wano mono n tie gobna yudaan
Esipt doug n.» Sakob n gbad nnyan k u gbanu kpe k 1l maa
u bo g dug k ban maad yal tie moni. K b dugn Sakob

Sosef n maad yal kul, g non'o tantold nba g Sosef tie k wan

"45.19 Tantold nba k b maad ne buol ne nuan, b bo tien yen
daad i. B bo die lann i g tug niib, g bie wo bonkukuod.
i45.23 Jebuoli-buoli nann tie *kpanu yen yal k b naan g tie
kpanu, yen jefand i.

kua g baal u buol. L youg u g Sakob fuod g jiin, 8 g maad:
«L. dagd! N big Sosef bie daa mog miel. N bu gad g la'sog yen
n ninbina yo g fig g kpe.»

Sakob yen u naag yab nyie
*Kanaan g saa Esipt

! Israyel bo tug wan mog yal kul g gad Berseba. L buol i k
u yid Yendu salg, u baa Isaak n bo pug Yendu nba. ?L daal
nyieag, k Israyel gbad g Yendu yiin'o dannyd n k nne:
«Sakob! Sakob!» K u tuo: «Min n nyan». *G Yendu maad'o:
«Min n tie Yendu, Yendu nba k a baa bo pug'o. Daa jie yen
pan gad Esipt. L doug n, n bu te'a yaabuona, ban tan mal
mal g yabd g te buolu nba yab. *Min n bu cien'a gan gad
Esipt, min n bie tan bu nyan a yaabuona 1 po g guan g kpen
yen'm. Sosef n tan bu suol'a nan kpe.» > Nnyan i g Sakob
nyie Berseba dingbann n. L sua g Faraaon sun yen tantold k
ban tuog g tug Sakob yen u niib. Sakob bid bo kuan b baa
yen b bid yen b puob 1 tantold i. ® Ban bo be *Kanaan g
kpaan g la bonkobd yen palman nba, b bo tug 1 kul i.
Nnyan i g Sakob bo tug u aag yab kul g jiid Esipt. ” Lann n

tie u bid yen u yaabuona, yen yab bo 1 tie u tennm kul.

Sakob naag n yab

8 Sakob bid yen u yaabuona nba bo gad Esipt nyan sana

n ne:

Sakob bijakpel n bo tie Rubenn, °g Rubenn tan mal Anok
yen Palu yen Esronn yen Karmi.
19G Simeyon mal Yemuwel yen Yaaminn, yen Ohaad yen
Yaakinn yen Sohaar yen Saawuul. Saawuul naa bo tie
Kanaan doug n big i.
1 G Lefi mo mal Gersonn yen Kehat yen Merari.
12G Suuda md mal €r yen Onann yen Sela yen Peres yen
Sera. &r yen Onann nuan bo tuod g kpe g sua k b daa be
*Kanaan doug n i. G Peres mo tan mal Esronn yen Hamul.
13K Isakar mal Toola yen Puwa yen Sob yen Simronn.
14Sabulon mal Sered yen Elonn yen Saleyel.
15Sakob yen Leya n bo kal Padann-Aram g mal bid yen
yaabuona nba sana n nyan. G pugn b bipuo Diina. B kul
taan niib piintaa yen bantaa.

16 Gaad mo tan mal Sifiyonn yen Agii yen Suuni yen
Esbonn yen Eri yen Arodi yen Areli.
17K Aser md mal Yimna yen Yiswa yen Yiswi yen Beriya
yen b niipuo Sera. G Beriya md tan mal Heber yen
Malkiyel.
18 Sakob paapuo Silpa bid yen u yaabuona sana n nyan.
Wano Silpa bo tie yonm i g Laaban tug'o g tie u bipuo
Leya. U bo mal Sakob bid piig yen banluob i.

19Sakob naapuo Rasiel bo mal'o bid banle i. Lan tie Sosef

yen Bensamen. 2° Sosef n md bo be Esipt nyan k u kuan
Potifera bipuo Asenat, g mal Manase yen Efrayim. Wano
Potifera bo tie Onn doug n salg-yidkua i.
21 Bensamen mo tan mal Bela yen Beker yen Asbel yen Gera
yen Naamann yen Ehi yen Ros yen Mupim yen Hupim yen
Ard.
2 Sakob naapuo Rasiel n bo mal'o bid yen yaabuona nba
md yaa sana n nyan. B kul taan g tie piig yen niib banna i.

%G Dan md mal Usim.
4 G Neftaali mal Yasiel yen Guni yen Yeser yen Siilem.
5 Bila n bo mal Sakob bid nba yen b yaabuona taan banlile
i. Laaban n bo tug wano Bila g tie Rasiel k wan gii tod'o
tuona.

26 Sakob bid yen u yaabuona nba bo gad g kua Esipt bo
taan g tie niib piinluob yen banluob i g biyuadi be g pugd.
71, gii taan yen Sosef bid banle nba k u mal'b Esipt nyan,
Sakob naag yab kul nba gad g kua Esipt ji bo tie niib

piinlile i.
Sakob yen u naag yab gad g kua Esipt

28 Sakob bo sun Suuda k wan liid g daan maad Sosef k
wan baal Gosenn nii. Ban tan pund Gosenn, * g Sosef te k b
lol tantolug’ u taani po g tuog u baa. Ban tan 1 la lieb yaa

youg, g Sosef san san g daan wob u baa g buud paaa.

146.29 Diid tin dien yal 1 po 41.43.

30Lann i g Sakob maad'o: «Min tan guan g la'a k a mog miel
ne nuan n ji gii kpe mono 1 g biil.» ** G Sosef maad u
ninjanm yen u baa dieog yab: «N bu gad g daan tied
Faraaon k i nyie *Kanaan g baal ne. **N bu maad'o k i guon
bonkobd i, k i baal yen naabi yen pei yen nguabi yen yin
mog yal kul i. **L gii sua g Faraaon yin'i g bual'i k i suun be
i, **yin maad'o k i guon bonkobd i nyan i yaajanm nyan, g
hal yin bo 1 tie naasenm o saa yen molane. I gii maad
nnyan, u bu cab'i yin kua Gosenn fuann n i. G dugn Esipt
yab g bua yab guon bonkobd nublu palb.»

'Lann i g Sosef gad g la Faraaon g maad'o k u baa

yen u ninjanm nyie *Kanaan doug n g baal g be

Gosenn fuann n. K b die b bonkobd yen ban mog
yal kul i. >G guan g lugd u ninjanm banmu g gad yen’m
Faraaon buol k wan bann'b. 3 G Faraaon bual Sosef
ninjanm: «I suun be tuonn i?» K b guan g nmien'o: «Canbaa,
t guon bonkobd i nyan t yaajanm nyan. * Kanaan doug n,
kom be paaa. Baa muasg mono g be g bonkobd bu gman.
Lann n te k t baal k tin kal doug ne. Canbaa, mie¢l sugl g
cab’ti k tin kua Gosenn fuann n.» ®> G Faraaon guan g maad
Sosef: «A baa yen a ninjanm guan fin i. °*N cab'a Esipt
doug. Diid fuann nba ganm g nan o g te k ban maa. B gii
bua Gosenn fuann n i, ban kua. A gii diid g sua k b ning

sieb bu fid, gan guun'm n bonkobd.»

7 G Sosef guan g tug u baa k b gad g Faraaon 11 bann'o.
Ban kua Faraaon buol, Sakob 11 gbaan g fuond'o. 8 G
Faraaon bual Sakob: «A mog bina nannaa i?» ° G Sakob
pmien'o: «Dinne, kobg yen bina piintaannyan knlwaa g
tuan doi. N binbem n ningy n la fala paaa. N bina g pund n
baa-nba. B md bo 1 waa g lieg doi nyan min nyan i. '°G
Sakob tien Faraaon balg g cab’o g fiil g nyie.

' Sosef ji bo te k u baa yen u ninjanm gad g kua Ramses
doug n i. K u tie'b tini. L fuann n bo ganm g nan Esipt
nyan. U bo tien nyan Faraaon n bo maad nand nyan i.
12GS0sef bo diid u ninjanm yen u baa aag yab n ja nand yo

g tie'b jied.

Sosef n bo kub doug nand kom youg

13Kom bo monn paaa, g baa jied ji tan g be siel buol palb.
Esipt doug n yen *Kanaan doug n kul niib bo la fala
boncienn yen kom. '* Esipt yab yen Kanaan yab bo juab b
ligli kul g baal Sosef buol g daa jied. Sosef bo taand 1 ligli
kul g kpiend Faraaon ligkpaog n i. > Ligli bo tan gbenn
Esipt doug n yen Kanaan doug n i, k Esipt yab gad g maad
Sosef k wan te'b jied, k u ji bu gaa ban kpe kom u nung n
ne k I maa b g mog ligli yaa po ii? '° G Sosef gmien'm k b
gii g mog ligli ban te'og bonkobd g gaal jied.

7Lann i k b tug b taani yen b naabi yen b boni yen b pei

yen b guabi g tie Sosef. K u mod tie'b jied. L binn, Sosef bo
tie'b jied i g nyaan gaal b bonkobd kul. ¥ Binn n gond, k b
guan g baal g maad Sosef: «Canbaa, a mo yen | ban k t ligli
gbenn o. T bonkobd mbo i, fin n ji yen. L yen ji gii g tie tinm
mono yen t tini i kaa, t g mog baa siel. '° Canbaa, miel sugl
g daa paa tin kpe k t tini 11 biel fam. Te'ti jied, g ji yend
tinm yen t tini kul k tin te Faraaon yonmi. Te'ti bonbuoli
mp, k tin daa biel ii, k t tini m> 11 daa bil fam.»

Lann i g Sosef daa Esipt tini kul Faraaon sann po. G
dugn, kom n yaan bo mon nyan g niib kuad b tini kul.
Nnyan i k Esipt tini kul bo tan te Faraaon yul po yal.
21K Esipt yab mo te u yonmi*. 22 Sosef bo g daa
*Salg-yidkab yaa tini nuan, k 1 maa Faraaon bo nyan yiko k
1 tod salg-yidkab. Faraaon n bo tien'm jied nyan, siel ji bo
kan fid g pod’b ban tan gbal g kuad b tini.

2 G Sosef bie maad Esipt yab: «N daa'i, yinm yen i tini.
Faraaon n ji yen’i. N bu te’i bonbuoli yin ko i kpaand.

24 Ama, i tan gii juab i bonkukuod, yin te Faraaon biinu
panmu n ning yenn, g md 1 gii die nanna nba tenn. I baa
kub lann i g buul i kpaand, g bie diny i bid yen i naag
yab.» #* K Esipt yab guan g nmien'o: «Canbaa, a fiel t miel

0. [Jan ganm’ti nand ne, t tuo k tin te Faraaon yonmi.»

%47.21 Ebro kadacincinn n ninn, 1 dien g Sosef bo te g niib nyie
Esipt dingbankunkogi n kul g baal dingbangbenna n.

26 Sosef bo nyan yiko, g yua 1 kuo g la yal, Faraaon bu gaal
biinu munmu n ning yenn i. L yiko bie daa 1 be yen dinne

Esipt doug n. Faraaon bo g yend salg-yidkab tini kua i.

Sakob non u bid ban tan bu pii’ug naan

27 Sakob yen u naag yab bo kua Gosenn fuann n, Esipt
doug n g yend tini. B bo mal bid boncienn k b tan g mog
dindin. % Sakob tien piig yen bina nanlile i Esipt doug n. U
bo tan mog kobg yen bina piinna yen nanlile i g fid g kpe.

29 Sakob n bo la k u nag kuum, k u sun g yin u bija Sosef g
maad'o: «A gii ban k a bua'n yen moni, g bie bu tien min
maad'a yal, gan di sugl g pol k a kan pii'n Esipt ne. **N gii
kpe, nan tug n kuum g gad g daan pii n baa-nba kakula n.»
G Sosef jiin'o: «Dan yed nand n bu tien nnyan i.» 3! G Sakob
maad Sosef k wan pol, g Sosef pol. Lann i g Sakob gbaan u

dinduanu po' g tien balg™.

Sakob yad yednanm Sosef bid po

'L po n pend, g Sosef lebd g kun. K b tan baal g
maad'o k u baa yiel. K u fiil g tug u bid banle, Manase yen

Efrayim k b gad Gosenn u baa buol. ?Ban tan pund, g sua

147.31 Sieb tua k u nyii u lanbanu po.
™47.31 Ne buol ne mog gbadu munle i. Sieb gbie k u tien Sosef i
balg, g sieb mo gbie k u tien Yendu i balg.

kua g maad Sakob g Sosef baal k wan fuond'o. Lanni g
Sakob nyign g fiil g kal u dinduanu po. * G maad Sosef:
«Min bo be Luus, *Kanaan doug n, Yendu Paacienudaan bo
dogd k n la’>g. U bo yad yednpanm n po, *g maad'n: "N bu
te'a yaabuona ban tan mal mal g yabd g te buolu nba yab.
N tan bu tug doug ne g te a yaabuona i, lan gii tun g tie b
yal."» > G Sakob bie pugn g maad: «Sosef, nan mal bid banle
nba o k n fid g baal ne nyan, n tug'b g tien n bimadi i.
Efrayim yen Manase tie n bid i nyan Rubenn yen Simeyon
nyan. ® Ama b waali nba k a tan bu mal baa tie a bid i. B
yual-nba n tan bu jiel kpaab g te'b. ” Min bo nyie Padann
doug n g kpend, 1 bo tenn waam n ne i yen tin pund Efrata
naan k b yi Betelem nyan, k a naa Rasiel kpe sonu n, k n
pii'ug 1 buol. #'° Sakob ninbina ji bo g man k 1 maa u bo
ciend paaa. Wan la Sosef bid wan bual: «B ne tie b le i?».
Sosef n gmien'o: «Yendu n tie'n bid nba doug ne niny n
nyan. G Sakob maad: «Nagn'm nii, k n yad yedganm b po.»
G Sosef nagn bid, k u muad b tankpina po g wob'b g die.

1 G nyaan maad Sosef: «N ji bo g mali k n tan bu ban g
la'a. Ama Yendu te k n tan la yen a bid mono.» 2 G Sosef te
k u bid sud u baa duna buol”, g nyaan k u baa g gbaan u
baa nintual n. '*G guan g tug Efrayim g sen'o Sakob

nuugan po, g tug Manase mod g sen’o nuujendu po gtek b

"48.12 Sakob n bo gaal u yaabuona u duna po nyan, 1 bo bua n
pon k u tug'b g tien u bid i.

nagn Sakob buol. * Ama g Sakob pon u nui g tand
nuujendu® g maan Efrayim yul po, k wano n yen bo tie big.
G guan g tand nuugany g maan Manase yul po. * G yad
yedpanm Sosef po g maad:

«Yendu, fin nba k n yaaja Abraham yen n baa Isaak bo

coln a momaam,
Fin nba tie n kpaatua hal n mad daal o saa yen dinne
nba ne,

16 *MalegP nba nyan’n bonbiil kul n nin,

yad yedganm bid ne po.

Bid ne yaa po,

n sann 1 taa,

n yaaja Abraham sann 1 taa, n baa Isaak sann 1i taa.

Te k ban mal g gbie doug.»

7Sosef n la k u baa tug nuujendu g maan Efrayim yul po,

k u pal biil. K u maad u baa nuu Efrayim po, g bua n maan
Manase yul po. * G maad u baa: «N baa, daa tie nnyan. U
ne n tie cien a. Maan a nuujendu u yul po.» '* Ama k u baa
yie, g nyaan maad'o: «N big, n ban, n g tud kaa. Manase mo
yaa bid tan bu mal g yabd g te buolu nba yab. Ama u waag

tan baa cie'og. U waag yaabuona tan bu mal g gbie doug.»

°48.14 B bo tu maan nuujendu bijakpel yul po i g yad yednpanm
u po ama g Sakob nuan yen bo maan u nuujendu big yul po. L
bua n non k u tug nikped g tie big n nyan.

P48.16 U maad Yendu maleg i, Yendu maleg bie tie Yendu i.

201, daal g Sakob yad yedganm Sosef bid po g maad:
«Israyel yab tu gii bua n yad yedanm sua po, b tu bu taa i
sana g maad: "Yendu 11 yad yednanm jagl po nyan wan bo
yad yedganm Efrayim yen Manase po nand nyan'"». Nnyan
i g Sakob bo tug Efrayim g tien'o Manase liig. *' K Israyel
guan g maad Sosef: «A la i, min ji saa kuum po n nyan.
Ama, Yendu baa be yen'i. U tan bu guan g kun yen’i i
yaajanm doug. *? A kpabiinu n baa yab a ninjanm yal, fin n
yen Siisem doug, min n tie'a. N bo pua Amorit-nba tob i, g

gaal 1 ting.»

Sakob yad yedpanm u bid po

! Sakob bo sun g yiin u bid g maad'b:
«Taan man g kal,
k n bu gon'i yal tan bu baal'i.
2 Sakob bid, taan man g kal g cenr ne,
kal man g ceny) i baa Israyel maam.
3Fin Rubenn, fin n tie n bijakpel,
min cind g mal yua k1 gon k n te jua.
A cie a ninjanm.
A mbg paalu g cie'b, k b kul colm’a.
*A g fid g so a kua.
A kan te sanliig,

a dua yen n naapuo n dinduanu po,

a kuan jognd n gaag n o.

>Simeyon yen Lefi n taa togu.

B taan mob g sun tuonbied.

®N g be b maam n.

N pal g man ban taand g kaal g lolg yal po.

G dugn, b kpii kuum b mutuol po.

B jad po, b cua cua g janm naabi.

’B bu la fala g dugn b mutobiiug po yen b pabiencienn
po.

N tan bu te b yaabuona 1 yad Israyel doug n.

Israyel doug n,

b yaabuona tan bu yad lieb.

8 Suuda, a ninjanm tan bu yin g dond'a.

A tan bu tien a ninnanda fam.

A ninjanm tan bu gbaan a nintual n.

N bija Suuda, a tie yanbol i.

Yanbol nyie waalu g guan g kpen u liel n,

g kpad g duan.

Dmaa n bu fid g niin g fiin'o i?

19Suuda, bad danml baa 1 tun g tie a cugl n yal i.
A yaabuona n baa 1 di bal youg kul,

saa yen youg nba g yua yen bal tan bu baal.

U tan gii baal, buoli kul niib bu gbaan dunn u nung n.
"' Dimounn tiidi sonnu i g Suuda yaabuona tan baa lolg
b boni.
B baa lolg b bonbid *dimounn tiidi nyaga n i.
B baa die dimoung u g guni tied.
B lieda tan baa paag dimoung n i.
12B tan bu nyu dimounn ninbina /i monn,

b tan bu nyu naabiim nyina 1 penn.

13 Sabulon tan baa kua moagl kung i,
naan buol nba g nadnd baa sie.

Sabulon yiel bu gad g daan kul Sidon doug u.

!4 Isakar tie bonjal nba mog paalu i,
g dua guona nle siign.

15U la yiel nba pan,

g la g doug man.

U buan g tug tuga,

g sun yonm tuonn.

1 Dan tan bu fid g kub u cugl,
Nyan Israyel cuga kul n fid g kub b kua nand nyan.

7Dan tan baa bie nyan waaog nyan i g dua sonu n.

949.12 Ebro-nba maam n ning, lanbona ne niimn tie g dimouny
yen naabiim tan kan gii muan.

G tie nyan waalabl nba dua sonkuny,
g tu jun taanm taagadl,

tanjagl 1 libd g daan baa nyan.
8 Yonmdaan, n dug k a bu fiel'n.

9 Naayiga bu pign Gaad,
Gaad 1 paad'b, g guan g bel'b.
20 Aser kpaand bu nya jied paaa,

jied nba nan g dagd yen batieb jied.

1 Neftaali be u yinyam n nyan pawann nyan i.

G maal bigani.

2 Sosef tie nyan tiig nba luon nyan i,

u tie nyan tilondg nba kpie bong nyan i,
k u benda to g daan kand goglguona’.
23U ninnanda bu kpaan'o maam,

g yeg'o pieni, g pua'ag tob.

24 Ama u 1 muub u talbann i yen paalu,
u nui 1 g dingd palb.

Yendu Paacienudaan, yua tie kpaatua,

'49.22 Ne buol ne mog gbadu munle. Sieb gbie g Sosef tie nyan
naatonpaann nyan i. U gii baal bonkunn g nyuu wan yug g kand
guonn.

g tie Israyel tanjal n tod'o®.

»Yendu nba k n pug’o fi tod’a!

Yendu Paacienudaan 11 yad yedanm a po,

g te taag 11 baa, a kpaand n tien,

g te'a yaabuona boncienn,

g te a bonkobd 1 mo i pol g yabd.

26 A baa yedanm yab g cie joa nba bo be g bie daa be
yaa ngalman.

A baa yednanm yab g cie kunkola nba bo be g bie daa
be yaa palman.

L yednanm kul 11 te fin Sosef yal.

Fin nba g Yendu lugd’a a ninjanm siign.

7 Bensamen mog jad nyan fuabojoug nyan.
Sinaasg n u tu bu bel g suol g di.
Daajuoug wan pad pad g biid.»
2 Lann cuga piig yen nanle ne n taan g tie Israyel buolu.
B baa n bo yad yedganm b po g maad lanbona nba n nyan.

Big kul yedganm bo be jieg yen u lua.

Sakob kuum

29 Sakob bo guan g maad u bid: «N ji bua n guan n

49.24 Sieb mo gbie ne buol k u tug u talbann g mubn yen
paaly, k u nui muub k 1 paa. K u te kpaatua, g te Israyel tann g
dugn Sakob Yendu, Paacienudaan po.

baa-nba n nyan. N gii kpe, yin pii'n n baa-nba kakula n,
tanfalu nba be Makpela, Het yaabuonn Efronn kpaab n
ning nyan. *°L tinn be Mamre puol po i, *Kanaan doug n.
Abraham n bo daa 1 tingy Efronn buol g tien u gaag yab
kakula. 3 L buol i k b bo pii Abraham, g pii u gaapuo Sara.
G pii Isaak, g pii u naapuo Rebeka. L buol i k n pii Leya
mo. *?Het yaabuona n bo kuad 1 ting yen 1 tanfalu.»

33 Sakob n maad u bid 1 lanbona g gbenn, k u guan g don u

Sakob kupganma

! Sosef n la k u baa kpe, k u baa g wob’o g caan
bubuul. 2G yuand g maad u tuonsunna nba bo teb niib
nyan k ban tug tilaalkpabuoli-buoli g bobn kuum k lan daa
bed. K b tug tilaalkpabuoli-buoli g bobn Israyel gbannand.
3B bo tug dana piinna i g bobn kuum. Esipt doug n b bo tie
nnyan i. Esipt yab bo md Sakob kumoni g daan biin dana
piinlile i.

*Kumoni dana po n pend, g Sosef maad Faraaon kpaaga:
«I gii ban k i bua'n yen moni yin miel sugl g maad Faraaon,
>k n baa daan bua n kpe, g te k n pol k n bu pii'ug *Kanaan
doug n, kakul nba k u bo te k b lugl nyan niny. Maad’o
man k n bua min gad g pii n baa yo g fid g guan.» ¢ G

Faraaon cab Sosef k wan gad g daan pii u baa nyan wan

daan pol g maad k u bu tien nand nyan. ” Faraaon kpaaga
yen u tuonsungbenna yen Esipt yikodanm bo cien Sosef k u
gad g pii u baa. 8 Sosef naag yab kul, yen u ninjanm, yen
yab bo tie u baa naag n niib kul bo gad 1 kupiinu. Gosenn
doug n nyan, | bo tan tenn bid yen bonkobd kua i.
 Tantold' danm yen tanjagla mo bo cien Sosef. Niib nba bo
cien Sosef | kupiinu bo yab hal boncienn.

1B bo tan pund jalg nne buol k b yi Ataad g sed. L jalg
bo be Suurden bong puol i. L buol i k b bo tien Sakob
kubogda yen sel g md u kuum po lan bual nand. Sosef bo
md u baa kumoni g daan biin dana panlile. ' Kanaan yab
nba bo kua | fuann n nyan n la ban tien 1 kunanma nand, k
b ji maad b gmiel n g tua g kuum ne gbad Esipt yab paaa. L
po n te k b yi 1 buol Abel-Misraayim" k 1 be Suurden puol
po.

12Gakob bid bo tien nyan b baa n bo maad nand nyan i.
13B bo tug b baa kuum g pend yenn *Kanaan doug n, g
daan pii tanfalu n. L tanfalu be Makpela kpaab n, g kpie
Mamre. Abraham n bo daa | tin) Het yaabuonn Efronn
buol, k lan gii tie u naag yab kakula. '* Ban pii kuum g
gbenn, g Sosef yen u ninjanm yen yab bo cien'o kul guan g

lebd Esipt doug n.

'50.9 Diid tin dien yal I po 41.43
“50.11 Abel-Misraayim niimn tie Esipt yab kumoni.

Sosef dii sugl u ninjanm po

15 Sakob kupiinu po n pend, g Sosef ninjanm ji maad b
pmiel n: «Sosef kan tug'ti g tien u nantieb ii? U tan kan yed
k u bu tuu pann g dugn t bo tien'o tonu uu?» *Lannik b
sun g maad Sosef: «A baa n daan bua n kpe, " u daan yed k
tin maad'a k a di sugl t po, yen tin 1 biil yal kul. T md
mied'a k a di sugl g dugn t md pug Yendu nba k a baa bo
pug nyan i.» Sosef n gbad 1 lanbona, k u caan bubuul. *U
ninjanm mono bo baal g baa g gbaan u nintual n g maad:
«T tie a yonmi i.» '° G Sosef maad'b: «Daa jie man. N mo ji
bu tien nle i g cagn'i nii, min n tie Yendu uu? * Yinm bo
bel k yin tien’n yal nba bi i. Ama Yendu te g bonbiil tan
kpand bonnann. U tien nnyan k wan fiel niib boncienn miel
nyan dinne yinm mono n nyuan k 1 tie nand nyan i. * Lann,
ji daa jie man siel! N bu kub'i, yinm yen i bid kul.» Sosef bo

maad'b | lanbona i g paan b pala k b yam duan.

Sosef kuum

22 GSosef yen u ninjanm yen u baa naag yab kul bo 1 guan g
kua Esipt doug n i. Sosef bo tien kobg yen bina piig i g fid
g kpe. 2 U bo tan la Efrayim yen Manase bid yaa bid mono.
Manase n bo mal Makir, g Sosef tug Makir bid g tien'm u
bimadi. ? Diyenn, Sosef bo tan maad u ninjanm: «I la i, min

nuan ji saa kuum po n nyan. Ama, Yendu bu tod'i yin nya

Esipt doug n g guan doug nba ningy k u bo puon Abraham
yen Isaak yen Sakob nyan.» * G Sosef te k u ninjanm pol, g
Yendu tan gii tod'b k b nya Esipt yaa youg, ban wod u
kpaba g kun yenn b yaajanm doug. ?® Sosef bo kpe g mog
kobg yen bina piig i. K b tug tilaalkpabuoli-buoli g bobn u
kuum k lan daa bed, g tien kpasg n g nyaan bil Esipt

doug n.

Donnu : Donnu tie niib banle n tu te lieb mobona nba, g
puon lieb ban be nand k 1 man i. Sienyoug, Yendu bo tu
suol donnu yen nil, g puon’o bongana. Yendu bo suol
donnu yen Abraham g puon’o tennm, g bie puon wano yen
u yaabuona Kanaan tinn, g kon tan tie’b wan bo puon’m

yal nba kul.

Ebro-nba : Ebro-nba i k b bie yi’b Suif-nba. B tie
Abraham yaabuona i. Ban maad mabuolu nba ik b yi

ebro. Cilg kadaaog ne bo cil g dien ]l maam n ning i.

Gband-lenn : Abraham youg, b bo tu kpi pieog lann i
kaa guab i, g nyan u gbaony bonmunn nyan gbalokal nyan,
g fabl g nyan nand yen kpam kul, g nugl’o wan diny. B ji
bo tu tug 1 gbaonn u g tien nyunlenn lann i kaa g pieg

daam.

Kanaan : Kanaan doug u g Yendu bo puon Israyel yab k u
bu te’b k ban yend. Dinne, b yi 1 doug u Israyel.

Kpanu : Abraham youg, kpanu tienu bo be jieg jieg. B bo
tie yenn-nba yen dibina, liel md k b g tie yen dibina. Yal
nba k b tien yen dibina bo tu duan g fann yo, ban fid g pul.
B bo tu maa fani g tan tenn kpanu kuanbuol kua i. Ama b

gii bua tonm, b kan tien yen dibina. B bu buun kpanu yom

g pul tantona po i. L tana bo tie tanpaba nne i, k b tu pul

lan tonn o, ban maan kpanu 1 po, gii lebd lan tan be.

Maleg : Maleg tie Yendu sundu i. B be g yab Yendu naag
g suun u tuona k u suun’m wan bua naan. B g tie nyan
tinm niib nyan kaa. B g tie jab ii, b g tie puob mbo.
Maleg-nba md> mog buoli buoli Yendu naag n. B mog yab lii
g mog yab tua.

Salg bindindl : Ban bo maa jaanddecieonr) yaa youg u
k b bo maa salg binbinda. Yenn nuan b bo kpaa’>g yen
daad i g dual wula 1 po. Lann n bo be gonn n ning k b juug
guba 1 po. G liel be k b tien’o yen daad g donn kudmona g
dual 1 po. Lann bo be luolu n i, salg-yidkab n bo be naan, k
b juug bonkobd yen sali nba tenn kul 1 po. B bo wulg salg

som md salg binbindl buol i.

Salg-yidkua : Yendu bo lugd Lefi yaabuona i k ban gii
suun u tuona jaanddecieonr) n ning. Banm Lefi yaabuona n
ning i k u bo lugd Aharon g maad k wano yen u yaabuona
yaa yaabuona kua n baa 1 tie salg-yidkab. Niib bo baad yen
salg b buol i, k b gaan g yid Yendu salg. Suif-nba bo tie b
sali kul Serusalem jaanddecieonn n i. Salg-yidkab bo yab
boncienn g mog b canbaa-nba. K b canbaa-nba m> mog b

canbaacieonn. B bo yi wano i salg-yidkab kul cien. Yendu

bo cab wano i, k u tu kua hal denuagn ning) yen som g
daan yid’o salg. U bo kua yenm i binn n ning. L. daali k u
bo tu miel Yendu sugl wano mono biid po yen Suif-nba kul

biid po

Yonmdaan : Cilg kadaacg ne ninn Yendu n gaan 1 sann.
Yendu sann mono n tie Yaawe. Ama Suif-nba n bo panm g
modg cdlung Yendu po nyan, b bo g yi'ug u sanpienn. L. po
n te g Yendu sann gii be naan kul b tu yiin k Adonayi, k 1

niimn tie k n Yonmdaan.

